
MWARI VACHIZVIVANZA

PACHAVOMUHUNYORO,

NEKUZOZVIZARURA PACHAVO

MUNE ZVIMWECHETEZVO

 Maita henyu, Hama Neville. Ishe vakuropafadzei.
Mangwanani akanaka, shamwari. Zvirokwazvo

ndinozvitora seimwe yenhongonya dzehupenyu hwangu, kuva
mutabhenakeri zvakare mangwanani ano, kuona chimiro chayo
chakanaka, uye nehurongwa hwevana vaMwari vakagara
mumba maVo nhasi.
2 Ndakakatyamara zvikuru pandakauya pano nezuro
ndichiona mataridzikiro echivakwa. Handina kumbobvira
ndakarota kuti ingazova yakadai. Pandakaona mapurani acho,
ayo pavakadhirowa mapurani acho, ndakangoonawo kamwe
kakamuri kadiki kari parutivi, asi zvino ndiri kutoona iri nzvi—
nzvimbo yakanaka. Uye tinotenda zvikuru kuna Samasimba
nekuda kwenzvimbo ino yakaisvonaka. Uye tiri…
3 Ndinokuunzirai, mangwanani ano, kwaziso kubva
kumudzimai wangu nevana vangu, avo vari kushuvira kuva
pano panguva ino pashumiro yekukumikidza iyi, uye nevhiki
rino rekuzvipira kuna Kristu. Asi vana vari kuchikoro,
uye zvakaoma kuti vabve. Uye manzwiro echishuwo chavo
chekusuwa kumba anenge oda kuchizochipera zvino, asi hatife
takapedza manzwiro aya pamusoro penyu imi vanhu. Haupedze
manzwiro iwayo. Pane zvakaita sekuva neshamwari. Uye
ndi—ndinoyemura shamwari, kwese hako, asi pane chimwe
chinhu pamusoro peshamwari dzekare. Zvisinei nekuti wava
neshamwari itsva kupi hako, zvakangodaro haisi iya yekare.
4 Zvisinei nekuti ndaenda kupi, nzvimbo ino inogara
yakayereswa. Nekuti, makore angangoita makumi matatu
apfuura, muchidziva chine matope, ndakakumikidza chikamu
chino chenzvimbo kuna Jesu Kristu apo chaive chisiri chinhu
kunze kwenzvimbo ine ma—matope. Pano pose paingova
pari chidziva. Ndicho chikonzero mugwagwa usina kuro-…
kumira zvakanaka ipapo, mu—mugwagwa wakatozotenderera,
kunzvenga chidziva chakanga chiri muno umu. Uye imo muno,
maimbove nemahapa, mahapa emudziva aimera.
5 Zvino ha—hapa iruva rinoshamisa zvikuru. Kunyangwe

richiberekerwa mumatope, rinofanira kushingairira nzira yaro
nemumatope imomo, uyezve nemumvura nemumadhaka, kuti
rizviunze kumusoro, kuzoratidza hunaku hwaro.
6 Uye ndi—ndinofunga, mangwanani ano, kuti ndizvo chaizvo
zvose zvakaitika ipo pano. Kuti, kubva panguva iyoyo, hapa diki
remuchidziva rakazvisunda pacharo; uye parakasvika kumusoro
kwemvura, rakatambanudza mapapiro aro, zvishongo zvaro
zveruva zvidiki zvakatambanukira kunze, uye ndokuratidza
Hapa romuMupata. Dai ikavapo kwenguva refu! Dai ikava imba
yakakumikidzwa zvizere kuna Mwari!
7 Tabhenakeri pachayo yakakumikidzwa muna 1933. Asi
kufunga kuti, mangwanani ano, chingave chinhu cha—
chakanaka kwazvo kungova ne—neshumiro diki yekukumikidza
zvakare, uye kunyanya sei kune vanhu vakaita, nerudo rwavo
nekuzvipira kuna Kristu, vakaita kuti zvese izvi zvigoneke. Uye
ndinoda kutenda mumwe nemumwe wenyu nemipiro yenyu,
nezvimwe zvakadaro, izvo zvamakapa zvokukumikidza chechi
ino kuna Kristu.
8 Uye ndiri mukutenda kukuru, uye ndinotenda ungano,
kutaura mashoko aya ndakamiririra hama dzedu dzakanaka
dzepano pachechi, dzakazvipira kushanda kuitira izvi. Hama
Banks Wood, hama yedu inoremekedzwa; Hama Roy Roberson,
hama yedu inoremekedzwa; uye nevamwe vazhinji avo, vasina
hundini uye vaine moyo mumwe, vakaisa mwedzi yakawanda
mukuvaka nzvimbo ino nenzira yayanga iri, vakagara pano kuti
vaone kuti yavakwa nemazvo.
9 Zvino pandakapinda, ndichiona purupiti iyi, mhando chaiyo
yandakagara ndichishuvira, hupenyu hwangu hwose! Ndiri…
Hama Wood vaiziva zvandaifarira. Havana kumbotaura kuti
vaizoigadzira, asi vakaigadzira.
10 Uye ndakacherechedza chivakwa uye kuti mavakirwo
acho, chingori, oo, chakanakisa. Uye zvino hapana mazwi
ekutsanangura manzwiro angu. Hapatorina nzira yekuzviita
nayo, munoona. Uye, asi, Mwari vanonzwisisa. Uye mumwe
nemumwe wenyu ngaapiwe mubayiro nokuda kwemipiro
yenyu nezvose zvamakaita kuti nzvimbo ino ive zvairi, kuve
iri chivakwa, imba yaShe. Uye zvino ndi—ndinoda kutaura
mashoko aya. Zvino, chivakwa, nemanakiro achakaita, mukati
nekunze…
11 Tsano vangu, Junior Weber, ndivo vakavaka nezvidhinha.
Handione pazvaigona kunge zviri nani kupfuura zvazviri, ibasa
rakazvikwanira.
12 Imwe hama iri pano, handina kumbobvira ndakasangana
nemurume uyu, ndivo vakaisa michina yekukudza inzwi. Asi
nokucherechedza kuti kunyangwe muchivakwa chine denga
rakatandavara sechino, ndinongogona ku…Hapana maungira
paruzha. Iri mudenga rechivakwa umu, nenzira dzakasiyana.

Zvisinei nepandakamira, zvakangofanana, munoona. Uye
kamuri yese yaka—yakavakwa, zvekuti masipika ari maari, uye
unogona kuzviita nechero nzira yaunoda kunzwa nayo. Ndizvo,
ndinotenda kuti rwaiva ruoko rwaMwari Samasimba rwakaita
zvinhu izvi. Zvino kana…

13 Ishe vedu vakatipa chivakwa chekuti tigone kuVanamatira
machiri, zvingadarika, makore angangoita makumi matatu.
Takatanga neuriri hwemadhaka, nemafufu emapuranga, uye
taigara pano pedyo nezvitofu zvemarasha zvekare. Uye muridzi
webasa, Hama Wood, mumwe wavo, naHama Roberson, vanga
vachindiudza kuti panga paine mbiru dziya, uye zvitofu
zviya zvekare zvaigadzikwa mumapango edenga aye aienda
akachinjika, akanga abatira moto uye akatsva, zvichida mafiti
maviri kana matatu. Kuti sei isina kutsva yese, ndiMwari chete
vakaichengeta. Zvino mushure mekunge atsva, uye nehuremu
hwose hwetabhenakeri hwakazembera ipapo, kuti sei isina
kuwira mukati, ruoko rwaMwari rwoga. Zvino yakatsigirwa
nesimbi uye dzakagara pasi, yakavakwa ichienda mudenga
zvakasimba.

14 Zvino ndinofunga ibasa redu kuti tigoita kuti mukati muve
makanaka, nenyasha dzaMwari, nokuva nokutenda kwazvo
kuna Mwari kuti yedu…Ichi hachingazongova chete chivakwa
chakanaka chatinouya kwachiri, asi dai wose anopinda mukati
muno aona hunhu hwakanaka hwaJesu Kristu mumunhu wese
anopinda muno. Dai ikave nzvimbo yakatsaurirwa kuna Ishe
vedu, vanhu vakatsaurwa. Nekuti, zvisinei kuti chivakwa chacho
chakanaka sei, izvo zvatinoyemura zvikuru, runako rwechechi
hunhu hwevanhu vacho. Ndinovimba kuti ichagara iri imba
yaMwari, yerunako.

15 Zvino, mushumiro yekukumikidzwa kwedombo
repakona rekutanga paraiiswa, pakauya chiratidzo
chikuru. Uye chakanyorwa muibwe repakona, mangwanani
andakaikumikidza.

16 Uye munogona kunge mashamiswa, maminitsi mashoma
apfuura, kuti sei ndatora nguva yakarebesa kuti ndibude.
Basa rangu rekutanga, pandapinda muchechi itsva, ndachatisa
murume nemudzimai vechidiki vakamira muhofisi. Dai ukava
mufananidzo, wekuti ndichave mushumiri akatendeseka kuna
Kristu, kugadziriraMwenga kumhemberero yeZuva iroro.

17 Uye zvino ngatiitei sezvatakaita pakutanga. Patakatanga
pakukumikidzwa kwekutanga kwechechi, ndaingova hangu
mujaya uye, ini zvangu, zvichida makore makumi maviri
nerimwe, makumi maviri nemaviri ekuzvarwa patakaisa dombo
repakona. Ndaitonge ndisati ndaroora. Uye ndakagara ndichida
kuona nzvimbo yakarongeka nemazvo, muna Mwari…
yaMwari yekuvanamata, munoona, nevanhu vaVo. Uye tinogona

chete kuzviita, kwete nechivakwa chakanaka, asi nehupenyu
hwakatsaurwa ndiyo nzira chete yatingazviita nayo.
18 Uye zvino, tisati takumikidza, munamato wekukumikidza,
toverenga Magwaro, uye tokumikidza chechi tichiidzosera
kuna Mwari. Uye zvakare ndine mamwe…Ndine Mharidzo
pamusoro pekuvhangera,mangwanani ano, yekuumba ichipinda
muMharidzo yangu iri kuuya.
19 Uye, manheru ano, ndinoda kutora chitsauko 5
chaZvakazarurwa, icho chiri kubatana pamwe chete, kubva ku—
kubva kumazera manomwe emachechi, kusvika paZvisimbiso
Zvinomwe. Izvo ini…Zvadaro tichava ne…
20 Manheru eMuvhuro anenge ari mutasvi webhiza jena.
Manheru eChipiri…Mutasvi webhiza dema, uye zvoenda
zvichidzika, vatasvi vemabhiza vana. Uye zvakare Chisimbiso
Chechitanhatu chichizozarurwa.
21 Uye zvakare Svondo mangwanani, mangwanani eSvondo
inotevera, kana Ishe vachitendera…Tichaona gare-gare,
tozvizivisa gare-gare. Zvichida, mangwanani eSvondo inotevera,
tozova nemusanganowekunamatira vanorwaramuchivakwa.
22 Uye zvadaro Svondo manheru, tovhara ne…Dai Ishe
vatibatsira kuzarura Chisimbiso Chechinomwe, apo panongova
nendima pfupi. Uye Inotaura izvi, “Kudenga kwakava
nerunyararo kwehafu yeawa,” nekuda kwerunyararo urwu.
23 Zvino, handizive kuti Zvisimbiso izvi zvinorevei.
Ndakatopererwawo nenjere dzangu, pazviri, pamwe sezvakaita
vamwe venyu mangwanani ano. Tine pfungwa dzemachechi
dzakaunzwa nevanhu, asi hadzife dzakaZvibata. Uye kana
mukaona, Zvinofanira kuuya nekufemerwa. Vanofanira kunge
vari Mwari, pachaVo, ndiVo voga Vanokwanisa kuzviita,
Gwayana.

Uyemanheru ano tine Bhuku riya reRudzikinuro.
24 Zvino, mune izvi, chikonzero ndisiri kuzivisa misangano
yekunamatira vanorwara, kana nezvimwe zvakadaro, imhaka
yekuti ndiri…Ndiri kugara nedzimwe shamwari, uye ndiri
kupa miniti yega-yega yenguva yangu pakunzvera nekunamata.
Uye munoziva chiratidzo chandakava nacho ndisati ndabva
uye nekuenda kunze kumadokero, cheNgirozi nomwe dziya
dzakauya dzichibhururuka. Saka,muchazonzwisisa gare-gare.
25 Saka zvino, zvino, muchivakwa, ndinofunga kuti tinofanira
kuva, mune ino, kana yakambokumikidzwa, kana kuti
ichizokumikidzwa mumaminitsi mashoma, pakunamata Mwari,
tinofanira kuichengeta nenzira iyoyo. Hatifaniri kumbobvira
takatenga kana kutengesa muchivakwa. Hatifanire kumbobvira
takaita chero bhizimu ripi zvaro muodhitoriyamu ino.
Hazvifanirwe kumbofa zvakaitwa muno, zvinova, sekubvumira
vashumiri kuuya muno vachitengesa mabhuku nezvimwe zvose.

Zvisinei kuti chii, kune dzimwe nzvimbo dzekuita izvozvo.
Nekuti, isu—isu hatifanirwe kutenga nekutengesa muimba
yaShe wedu. Inofanirwa kunge iri nzvimbo ye—yekunamata;
tsvene, yakatsaurirwa chinangwa ichocho. Maona? Zvino,
Vakatipa nzvimbo yakanaka. Ngatiikumikidzei kwaVari, uye
tozvikumikidza pachedu, pamwe nayo, kwaVari.
26 Uye zvino izvi zvingaita sezvakati kwashararei zvishoma,
asi, haisi nzvimbo yekushanyirana. Inzvimbo yekunamatira.
Hatifanirwe kana kumboti bufu shoko rimwe chete mukati
muno, kunze kwekunamata, kune mumwe nemumwe, kunze
kwekunge zvakatokodzera zvachose. Maona? Hatifanirwe
kuungana zvisina tsarukano. Hatifanirwe kumhanya
nemuchivakwa, kana kuregera vana vedu vachimhanya
nemuchivakwa. Uye tichiita izvi, tichinzwa munguva
pfupi yapfuura, zvokuita izvi, takaivaka kuti tigokwanisa
kuichengetedza yose zvayo. Zvino, tine izvi zvakaiswa
pano. Hongu, vanhu vazhinji vaenzi. Vanhu vepatabhenakeri
vanozviziva izvi, kuti chivakwa chiri kuzokumikidzwa
kushumiro yaSamasimba. Naizvozvo, tichizvikumikidza
pachedu, ngatirangarirei, kana tapinda munzvimbo tsvene iyi,
garai makadzikama, mumwe kune mumwe, uye mugonamata
Mwari.
27 Kana tichida kushanyirana, pane nzvimbo dzatinogona
kushanyirana saizvozvo. Asi, kwete, kufamba-famba,
pausingakwanise kuzvinzwa pachako uchifunga, zvino
mumwe munhu anouya uye havatongozive zvekuita, munoona,
pachingova neruzha rwakanyanya nezvimwe. Ndizvo zvinongori
vanhu, uye ndakazvionamumachechi kusvikira zvakandiita kuti
ndisanzwe zvakanaka. Nekuti, hatiuyemunzvimbo tsvene yaShe
kuti tizosangana isu pachedu. Tinouya pano kuzonamataMwari,
tozoenda kudzimba dzedu. Nzvimbo tsvene ino yakatsaurirwa
kunamata. Apo…Mira hako kunze, wotaura chero chaunoda,
chero bedzi chakarurama uye chiri chitsvene. Endai kudzimba
dzemumwe nemumwe. Shanyiranai munzvimbo. Asi kana
wapinda pamukova apo, nyarara.
28 Unouya pano kuzotaura naVo, munoona, uye woVarega
vachitaurawo kwauri. Dambudziko racho nderekuti, tinotaurisa
zvakanyanya, uye tisingateerere zvakakwana. Zvino, kana
tapinda muno, mirira paVari.
29 Zvino, mutabhenakeri yekare, panogona kunge pasina
munhu pano mumwe chete zvake mangwanani ano aivepo
pazuva rekukumikidzwa, apo Major Ulrich vakaridza
mumhanzi. Zvino ndakamira seri kwemichinjikwa mitatu pano,
kuti ndikumikidze nzvimbo iyi. Ndaisambotendera kana ani
zvake…Maasha aimira pamusuwo, kuona kuti hapana ari
kutaura. Kana, uchinge wapedza kutaura panze. Wochizopinda
mukati. Kana waida hako, chinyararire, waiuya kuartari
wonamata chinyararire. Wofamba uchidzokera kuchigaro

chako, wovhura Bhaibheri. Zvainge zviri kuitwa neari parutivi
rwako, zvaivawo zviri kwaari. Wakanga usina chekutaura. Kana
uchida kutaura naye, waiti, “Ndichamuona panze. Ndiri muno
kuzonamata Ishe.” Woverenga Shoko raVo, kana kugara hako
wakanyarara.
30 Uye, zvakare, mumhanzi. Hanzvadzi Gertie, handizive kana
vari pano mangwanani ano, kana kuti kwete, Hanzvadzi
Gibbs. Piyano yekare, ndinotenda, yaigara shure mukona iyi,
pakurangarira kwangu kwakanakisa. Zvino vairidza zvinyoro-
nyoro, “Zasi pamuchinjikwa apo pakafira Muponesi wangu,”
mumwemumhanzi unotapira chaizvo, wakanyorovera, uye—uye,
zvakare, kusvika nguva yeshumiro yasvika. Uye mutungamiri
wenziyo aisimuka otungamira nziyo dzakati kuti dzeungano.
Uyewo zvakare kana vaiva nechimwe chimbo chakatsaurwa
chaiimbwa nemunhu mumwe, vaichiimba. Asi, kwete kungoita
zvekufarisa. Uye zvakare mumhanzi wairamba uchirira. Uye
zvakare pandainzwa izvozvo, ndaiziva kuti yava nguva yangu
yokuchibuda.
31 Kana mushumiri akapinda muungano yevanhu vari
kunamata, uye nechizoro cheMweya, munotofanira kunzwa
kubva Kudenga. Zvinongova izvozvo zvoga. Hapana imwe
nzira yekuti zvisaitika. Asi kana ukapinda munyonganyonga,
ipapo iwe—iwe…waka—wakatovhiringika chaizvo, uye Mweya
unochemedzwa; zvino hatidi izvozvo, kwete. Tinoda kuuya
pano kuzonamata. Tine dzimba dzakanaka, dzandichataura
nezvadzo, muchinguvana chinotevera, nezvimwe zvakadaro;
kumba, kwatinoshanyira shamwari dzedu nekuvaendesa. Ino
imba yaShe.
32 Zvino, pane vana vadiki, zvino, vacheche vadiki. Zvino,
havazive kana mutsauko. Ivo, nzira chete yavanogona kuwana
nayo zvavanoda, ndeyekuzvichemera.Uye dzimwe nguva imvura
yekunwa, uye dzimwe nguva vari kuda kutariswa. Uye saka tine,
nenyasha dzaMwari, kamuri yakatsaurwa. Yakanzi, pamutsara
wezvinyorwa, “kamuri yevacheche,” asi iri chaipo apo pamberi
pangu. Ndiko, nemamwe mashoko, uko vanaamai vanogona
kuenda nevacheche vavo.
33 Zvino, hazvimbonetse, pamwe, ini pano papurupiti.
Pamwe handitombozvicherechedzi, ndichinge ndakazodzwa.
Asi pane vamwe vanhu vagere pedyo, uye zvinovanetsa,
munoona, zvino vanouya pano kuzonzwa shumiro. Saka
vanamai vacho vari…Mwana wenyu muduku akatanga
kuchema; hapana chamungaite nezvazvo. Handiti, chokwadi,
ari…Munosungirwa, munofanirwa kuuya naye. Amai chaivo
vanoda kuuya nemwana wavo kuchechi, uye ndicho chinhu
chamunofanira kuita.
34 Uye tine kamuri ipapo pamunogona kuona makona ose
echivakwa, odhitoriyamu yose; nesipika imomo, kwamunogona

kukwidza nekudzora huwandu hweruzha kusvika chero
pamunoda; neka—kachimbuzi kadiki kwekupedzisira kwacho,
nesingi yemvura, nezvose chaizvo zvinobatsira amai. Nezvigaro
nezvimwe,munogona kugara pasi; nzvimbo yekuchinjiramwana
wenyu, kana achida kuchinjwa, uye zvose zvakagadzwa imomo.
Zvose zvakagadzirwa.
35 Uye zvakare, nguva zhinji, vana vabve zera uye dzimwe
nguva vanhu vakuru, vanosvika paku…Munoziva, vechidiki
vanotambidzana tumapepa, kana kuseka-seka, kana zvimwewo,
muchechi. Zvino, wakura zvakakwana zvekuziva zviri nani pane
izvozvo. Maona? Unofanirwa kuziva zviri nani pane izvozvo.
Maona? Haufanirwe kuuya pano…Kana uchizotarisira kuva
murume chaiye rimwe zuva, nekuzokudza mhuri kuHumambo
hwaMwari, saka itangire kwekutanga chaiko, unoona, uye—uye
wozvibata zvakanaka nekuita zvakanaka, uye zvino, ndizvozvo.
36 Zvino, maasha anomira pamakona ezvivakwa, nezvimwe
zvakadaro. Uye kana paine kungoenderera, ivo vaka—ivo
vakagadzwa, sebasa ravo, uye matirasitii vanogara pano
pamberi, kuitira kuti kana mumwe munhu akaita misikanzwa,
vane basa rekuudzamunhu iyeye kuti anyarare.
37 Zvino, kana vasingaremekedze izvozvo, zvingatova nani kuti
mumwe munhu awane chigaro ichocho, nekuti pane mumwe
munhu anoda kunzwa. Pane munhu atouya nechinangwa
ichocho, chekuzonzwa. Uye ndizvo zvatauyira pano, kuzonzwa
Shoko raShe. Uye saka munhu wese anoda kuRinzwa,
uye vanozvida kuti zvive murunyararo rwavangava narwo.
Vangori murunyararo rwavangava narwo; kureva kuti, pasina
kungotaura-taura nekungoenderera.
38 Hongu, mumwe munhu achinamata Ishe, ndizvo
zvinotarisirwa. Ndizvo zvazvinofanirwa kuva. Ndizvo
zvawavinga pano, kuti unamate Ishe. Kana uchingonzwa
kuda kurumbidza Mwari, kana kudanidzira, pfuurira mberi,
munoona, nekuti ndizvo zvawavinga pano, munoona, asi,
kunamata Ishe nenzira yako pachako yekunamata. Asi hapana
munhu anonamata Ishe imi muchitaura uye muchitambidzana
tumapepa, zvino uri kubatsira mumwe munhu kuti abve
pakunamata Ishe, munoona, saka tinonzwa kuti izvozvo
zvinenge zvisina kunaka. Uye tinoda iwoyo kuuita mutemo
muchechi yedu, kuti muungano yedu, kuti, muchivakwa
chino, chechi ino ichakumikidzwa kuHumambo hwaMwari
uye nekuparidzwa kweShoko. Nyengetera! Namata! Ndicho
chikonzero uchifanira kuuya pano, kuzonamata, zvino.
39 Uyezve chimwe chinhu, kana shumiro yapera, kazhinji
vanhu mumachechi…Handi—handifunge kuti zviri pano,
nekuti…Ndinogara ndisipo, munoona, nekuti ndinoenda.
40 Kazhinji, kunyangwe mukuparidza dzimwe shumiro,
chizoro chinouya, uye zviratidzo zvoitika. Uye ndaneta,

zvino ndinopinda mukamuri. Zvino pamwe Billy, kana
vamwe vevarume ipapo, vanondiendesa kumba, uye vondirega
ndichimbozorora kwechinguva, kusvikira ndabuda mazviri,
nekuti zvinopedza simba zvakanyanya.
41 Uyewozve ndakaona machechi, kunyange hazvo, uko vana
vaibvumirwa kumhanya kwese-kwese munzvimbo tsvene,
uye—uye vakuru vakamira vachidanidzira kune rimwe divi
mukamuri, mumwe kune mumwe. Ndiyo nzira yakanaka
yekuvhiringidza shumiro iri kuuya husiku ihwohwo, kana chero
nguva ipi zvayo. Maona?
42 Kana shumiro ichinge yangopera, budai muodhitoriyamu.
Mapedza, mune zvekunamata zvino. Zvino mochibuda henyu
monotaura mumwe kune mumwe, uye nechero hazvo zvamuri
kuda kuita. Kana uine chimwe chinhu chauri kuda kutaura
kune mumwe munhu, ku—kuvaona, zvakanaka, iwe enda navo,
kana kumba kwavo, kana chero zvazviri, asi musazviitira
muodhitoriyamu. Ngatikumikidzei iyi kuna Mwari. Maona? Ino
inzvimbo yaVo yekusanganira, patinosangana naVo. Maona?
Uye Murawo unobva munzvimbo tsvene, hongu. Uye ndi—
ndinotenda kuti izvozvo zvingazove zvichifadza kuna Baba vedu
veKudenga.
43 Uyezve pamunouya, mosvika pakuzoona kuti zvipo
zvave kutanga kuwira pakati penyu…Zvino, kazhinji…
Ndichavimba kuti hazvizombove pari pano; asi, kana vanhu
vava nechechi itsva, chinhu chekutanga munoziva, ungano
inotanga kuomarara. Hamungadi kuti zvidaro. Mushure
mazvose, ino inzvimbo yekunamatira. Ino imba yaShe. Uye kana
zvipo zvemweya zvikatanga kuuya pakati penyu…
44 Ndinonzwisisa, kuti kubvira pandakaenda, kuti vanhu
vakatamira muno vachibva kumativi akasiyana enyika, kuti
vaite uno musha wavo. Ndinotenda, ndinotenda kuna Mwari,
kuti, ndinotenda kuti…
45 Mangwanani andakakumikidza ndikaisa ibwe riya repakona
ipapo, semujaya, ndakanamatira kumira kwayo kuti ione
Kuuya kwaJesu Kristu. Uye pandakadaro, ndiine chikwereti
chezviuru zvemadhora, uye ipapo…Waigona kutora mupiro
muungano yakakura kudai uye wowana masendi makumi
matatu kana makumi mana, uye mungava wedu waive
wemadhora angaite zana nemakumi mashanu, mazana maviri
pamwedzi. Ndaizozviita sei? Uye ndaiziva kuti ndaishanda,
uye ndaizochibhadhara. Ini…Makore gumi nemanomwe
ehufundisi ndisingatore kana sendi, asi ndichipa zvose
zvandaiva nazvo, pachangu, kunze kweraramo yangu; uye
zvose zvaiuya mubhokisi duku riri kumashure, kuHumambo
hwaMwari.
46 Zvino vanhu vakaporofita uye vakafanotaura kuti gore
haripere inenge yashandurwa kuita garaji. Satani akaedza

kuitora kubva kwatiri imwe nguva mukukanganisa, muhutsotsi
hwakakwidzwa kumatare edzimhosva. Mumwe murume akati
akakuvara tsoka yake achishanda pairi, ndokubva asiyana
nazvo, ndokubva…ndokumhan’ara achida kutora tabhenakeri
yacho. Uye kwemavhiki ndakamira panzvimbo. Asi zvisinei
hazvo nekusanzwisisana kwese uye nezvakafanotaurwa,
nezvavakataura, nhasi uno inomira seimwe yemaodhitoriyamu
akanakisisa uye nemachechi akanakisisa arimo muUnited
States. Ndizvozvo.

47 Kubva pano Shoko raMwari mupenyu rakaenda, pasi rose,
munoona, pasi rose; uye raramba Richingotenderera pasi rose,
kubva kunyika dzose dziri pasi peDenga, sekuziva kwatinoita,
richitenderera nekutenderera pasi rose. Ngativei vanotenda
nekuda kweizvozvi. Ngativei vanovonga nekuda kweizvozvi.

48 Uye zvino zvatave nenzvimbo yekugaramairi, denga riri pasi
pemusoro wedu, chechi yakachena, yakanaka yekugara mairi,
ngatizvikumikidzei pachedu patsva kubasa iri, uye tizvipire
pachedu kuna Kristu.

49 Uye Hama Neville, hama yedu inoremekedzwa, mufudzi
chaiye, muranda waMwari mupenyu. Sekuziva kunoita murume
uyu Mharidzo, anobata naYo, nezvose zvaanazvo. Ndizvozvo
chaizvo. Ivo munhu munyoro. Vanoti ityei zvishoma ku, kana
kuti, kwete kutya; handireve izvozvo. Asi vakanyanya, kuva
munyoro zvakanyanya, vangori zvishoma, havataure-taure,
munoziva, seku—kutaura chinhu chinobaya nekucheka, kana
kuti, “Gara pasi,” kana, “Dzikama!”Nda—ndakazvicherechedza
izvozvo, uye ndakateerera matepi shure kwazvo.

50 Asi zvinoitikawo kuti ini ndinogona kuzviita. Saka
ndi—ndi…Uye ndi—ndinoda kuti murangarire mashoko
angu, munoona. Uye izvi zvose zviri kutepwa, munoona.
Zvinhu zvose zviri kutepwa. Uye, ndapota, mudhikoni wese
ngaamire panzvimbo yake yebasa, uye rangarira kuti uri pasi
pekutumwa kunobva kuna Mwari, kuchengetedza nzvimbo
iyoyo yakayereswa. Maona? Mutirastii wese, zvimwe chetezvo.
Mufundisi anofanira kuunza…

51 Haisi nzvimbo yemufudzi yekuti agotaura izvozvo.
Ndeyematirastii…kana kuti, ndinoreva madhikoni, nekuti
ndiwo mapurisa echechi. Ndiko kuti, kana vechidiki ava
vanodanana vakauya kunze vachiridza mabhero emota, zvakare,
munoziva, maitiro avanowanzoita, kana chimwe chakadaro,
pamisangano, kana kubuda kunze uko. Zvino amai vanotumira
mwanasikana wavo zasi kuno, uye obva atorana nemumwewo
mupfanha ndururani, uye onge achimhanya kunze uko ari
mumota, apa amai vake vachifunga kuti arimuchechi, saizvozvo.
Mudhikoni anofanira kuona nezvazvo. “Uchapinda muno
wogara pasi, kana kuti ndiri kuzokutora nemota yangu ndoenda

newe kumba kuna amai vako.” Maona? Imi, munofanirwa kuita
izvozvo.
52 Rangarirai, rudo rwunogadzirisa, munoona, nguva
dzese. Rudo rwechokwadi rwunogadzirisa, saka unofanirwa
kukwanisa kugamuchira kugadziriswa. Uye, vanaamai, zivai
zvino kuti kune nzvimbo uko yevacheche venyu. Imi vana vadiki
munoziva zvakasiyana pane kumhanya-mhanya nemuchivakwa.
Maona? Uye imi vakuru munoziva zvakasiyana pane kutaura
uye nekuenderera mberi nehurukuro dzenyu muodhitoriyamu.
Maona?Musadaro. Zvakashata. Hazvisi zvinofadzaMwari.
53 Jesu akati, “Zvakanyorwa zvichinzi, imba yaNgu ichaitwa
imba yekunamatira, yekunyengetera. Kunze…Yakanzi imba
yekunyengetera, nendudzi dzose!” Zvino vakanga vachitenga
nekutengesa, zvino Akaruka tambo ndokudzingira vanhu kunze
kweodhitoriyamu. Uye isu zvirokwazvo hatidi kuti izvozvo
zviitike munzvimbo ino tsvene pano. Saka, ngatikumikidzei
hupenyu hwedu, chechi yedu, mabasa edu, kushumira kwedu,
nezvose zvatinazvo, kuHumambo hwaMwari.
54 Zvino, zvino ndinoda kuverenga mamwe Magwaro tisati
tava nemunamato wekukumikidza. Uye—uye, zvino, kunongova
kukumikidza patsva, nekuti kukumikidza chaiko kwakaitwa
makore makumi matatu apfuura. Zvino mune…Zvino—zvino
tichi—tichiverenga Gwaro iri uye totaura pamusoro paRo
kwemaminitsi mashoma, ndinovimba kuti Mwari vachaunza
maropafadzo aVo kwatiri.
55 Uye zvino pane chimwe chinhu chandanga ndichazotaura.
Hongu. Apo pataisimbova nemarekodha, nezvimwe zvakadaro,
tava nekamuri yenguva dzese imomo, umo meavo vanoda havo
kurekodha. Mune pekubairira pakatsaurwa, uye nezvese ipapo,
zvinouya zvakangonanga zvichibva pamaiki huru iyi, imomo.

Kune makamuri, nguwo, zvese zveshumiro
yerubhabhatidzo.
56 Uyezve chimwe chinhu, vanhu vazhinji vagara vane
manzwiro akaipa kwandiri, vanhu vazhinji avo vaisanyatsoziva
Rugwaro, pamusoro pekuva nemuchinjikwa muchechi.
Ndinorangarira imwe nguva chimwe chinhu chakaitika pano
pamusoro pazvo. Ndakanga ndine michinjikwa mitatu, zvino
imwe hama yakavhiringidzika kwazvo nekuti yakanzwa rimwe
sangano richiti muchinjikwawaireva chiKatorike.
57 Ndinoda mumwe mudzidzi, kana mumwe munhu, kana
mumwe Mukristu akazvarwa patsva, kuti ataure kuti
maKatorike ndiwo ane mvumo pamuchinjikwa. Muchinjikwa
waKristu haumiririre chiKatorike. Iwo unomiririra Mwari,
Humambo. Zvino, vasande ndivo vanomiririra chiKatorike.
Tinotenda kuti kune “Murevereri mumwe chete pakati paMwari
nemunhu, uye ndiye Kristu.” Asi maKatorike anotenda
mumhando dzose dzevarevereri, zviuru zvevakadzi nevarume,

nezvose; chero muKatorike wese akanaka, potse-poste,
anofa, anobva ava murevereri. Zvino, muchinjikwa waKristu
unomiririra Jesu Kristu.
58 Munoziva here kuti Makristu ekutanga, maererano nenho—
nhoroondo yekare yechechi yekutanga, vaitakura michinjikwa
kumisana yavo, kwese kwavaienda, kuratidza uye kuzvizivisa
pachavo seMakristu? Zvino, maKatorike vanoti ndivo vaive
ivo vacho. Hongu, vanoti ndivo vaive vekutanga, asi chechi
yeKatorike yakanga isati yatombove sangano panguva iyoyo.
Maona? Asi Makristu vaitakura muchinjikwa ku…Makanzwa
vanhu vachiti, “vemuchinjikwa kumusana.” Munoti chiKatorike
here?
59 Ndicho chikatorike chaicho, Chechi yeMweya Mutsvene
yepasi rose, ndeyechokwadi. Isu tiri makatorike. Isu tisu
makatorike epamavambo, makatorike anotenda Bhaibheri.
Maona? Ivo ichechi, Katorike, iri sangano. Isu takasununguka
kubva pane izvozvo. Tisu kuenderera mberi kweDzidziso
yevaapostora. Tisu kuenderera mberi kwerubhabhatidzo
rweMweya Mutsvene nezvinhu zvese izvo Chechi yepamavambo
yaimiririra, uye chechi yeKatorike haina kana chimwe zvacho
chazvo. Maona?
60 Saka, vakaisa muchinjikwa pano, wakaunzwa, wakavezwa
kubva pamuti wemuorivhi uyo pasi pawo ndipo pakanamatirwa
naJesu. Ndiwo muchinjikwa wakatora makore, uye wakapiwa
kwandiri naHama Arganbright. Uye ndinoda kuukumikidza
pamwe nechechi ino.
61 Uye zvakakodzera sei, kuti, angave ani hake akauturika
ipapo. Handizive kuti ndiani, akauturika pano apa kuruboshwe
rwangu—rwangu. Akaregerera mbavha yaiva kurudyi rwaKe;
ndini uyo.
62 Uye chimwezve chinhu chaunomiririra, apo musoro
waKe wakakotama, monge muchiona kutambudzika kwaKe.
Chero vanhu vari…Wakatarisa pamusoro peartari. Uye Ari
kukutarisira pano, mutadzi, uye Anenge akatarisa zasi kwauri.
Munguva inotevera vachava nekachiedza kadiki kanenge
kari apa, kuti kana pachidanirwa vanhu kuartari, chiedza
chinozovhenekera pauri, kuti kana vanhu vari pano nekuda
kwe…
63 Unoti, “Munouda wei uyu? Hamufanirwe kuva
nechimufananidzo.”
64 Handiti, zvekare, Mwari vamwe chete vakati, “Usazviitira
chimufananidzo chakavezwa,” Mwari vamwe chete vakati,
“Vakai makerubhi maviri mugobatanidza micheto yemapapiro
awo,mugoaisa pachigaro chetsitsi panonyengeterera vanhu.”

Munoona, zvine—zvine, kusanzwisisa. Maona?

65 Saka, uyu wakafemerwa uye wakanyatsoturikwa panzvimbo
yawo chaipo. Uye ndinotenda zvikuru kuva ndiri wacho ari
kurutivi rwekurudyi. Ndinovimba kuti Akandiregerera, nekuti
ini, kana kuri kuba chaiko chero chii zvacho, sekuziva kwangu,
handina kumbobvira ndakazviita muhupenyu hwangu; asi
ndakashandisa nguva yaVo zvisiri izvo kusvika ndakaba nenzira
iyoyo. Uye ndakaita zvinhu zvakawanda zvandisingafanirwe
kuita. Uye ndinotenda kuna Mwari, mangwanani ano, kuti
Vakandiregerera zvivi zvangu.
66 Uye zvino ndinoda kuverenga kubva muBhuku
raMakoronike Ekutanga 17, uye ndongotaura kwemaminitsi
angangoita mashanu pashumiro yekukumikidza, tonamata, uye
tochizopinda muMharidzo. Zvino, muna Makoronike Ekutanga,
chi—chitsauko 17.

Zvino zvakaitika kuti, apo Dhavhidhi akanga agere
mumba, Dhavhidhi akati kumuporofita Natani, Tarira,
ini ndigere muimba yomusidhari, asi areka yesungano
yaJEHOVHA igere pasi pematehwe.
Zvino Natani akati kuna Dhavhidhi, Itai henyu zvose

zviri mumoyo menyu; nekuti Mwari anemi.
Zvino zvakaitika kuti nohusiku humwe chete, shoko

raJEHOVHA rakasvika kuna Natani, richiti,
Enda undoudza muranda wangu Dhavhidhi…Enda

undoudza Dhavhidhi muranda wangu, (waro), Zvanzi
naJEHOVHA, Iwe haungandivakiri imba yokugara mairi:
Nokuti handina kugara mumba kubva pazuva

randakandotora vaIsraeri kusvikira zuva ranhasi; asi
ndakabva patende rimwe ndichienda kune rimwe, uye
kubva patabhenakeri imwe ndichienda kune imwe.
Apo pandakafamba navaIsraeri vose, ndakambotaura

here shoko rimwe kune mumwe wavatongi vaIsraeri,
vandakaraira kufudza vanhu vangu, ndichiti,
Makaregereiko kundivakira imba…?
Naizvozvo zvino unofanira kuti kuna…Dhavhidhi,

Zvanzi naJEHOVHA wehondo, Ndakakutora kubva
mudanga remakwai, kunyangwe kwawaitevera
makwai, kuti uve mutongi wavanhu vangu vaIsraeri:
Uye ndikava newe chero kupi zvako kwawakafamba,

ndikaparadza…vavengi vako pamberi pako,
ndikakuitira zita rakafanana namazita a…vanhu
vakuru vari panyika.

67 Ndinoda kutaura kuti, panzvimbo ino, kuti—kuti Dhavhidhi
akaona chinhu chimwe chete chatakaona. Dhavhidhi akati,
“Hazvina kunaka kuti imi vanhu makandivakira imba
yemusidhari, uye areka yesungano yaMwari wangu ichiri pasi
pematehwe.” Ndiwo aiva matehwe akanga asonanidzwa pamwe

chete, emakwai nemhuka. Akati, “Hazvina kunaka kuti ini
ndive nemba yakanaka, uye areka yesungano yaMwari wangu
ichiramba iri mutende.” Saka, Mwari vakaisa pamoyo wake
kuvaka tabhenakeri.
68 Asi, Dhavhidhi, zvaaive ari mu—murume we—werudo
nekuzvitsaurira kuna Mwari, asi zvakadaro akange adeura ropa
rakawandisa. Saka akati…Dhavhidhi, achitaura izvi muhupo
hwemuporofita wezera iroro, aive Natani. Zvakare Natani,
achiziva kuti Mwari vaida Dhavhidhi, akati, “Dhavhidhi, ita
zvese zviri mumoyo mako, nekuti Mwari vanewe.” Chirevo
chemandorokwati! “Ita zvese zviri mumoyo mako, nekuti Mwari
vanewe.” Uye husiku humwe chete ihwohwo…Kuratidza
kuzvipira kwaDhavhidhi kurudo rwaMwari.
69 Uye zvakare kuona, husiku humwe chetehwo, achiziva kuti
akanga ari mukukanganisa, zvokuti akanga asina kubvumirwa
kuzviita, Mwari vakaita nyasha zvekuti vakaburuka ndokutaura
naNatani. Uye ndinogara ndichifarira mashoko aya, “Enda
unoudza Natani waNgu…Enda undoudza muranda waNgu
Dhavhidhi, kuti, ‘Ndakakutora kubva mudanga remakwai.’”
Kutongoti, akanga asiri chinhu.
70 Uye ndi—ndinoda kuzviisa izvozvo pano, kwechinguvana.
“Ndakakutora kubva pawaive usiri chinhu, uye Ndi—Ndi—
Ndikakupa zita. Une zita rakaita sevarume vakuru vari
panyika.” Uye ndinoda kushandisa izvozvo pane—paneni
pachangu, asi ne—nenzira yekutaura chimwe chinhu. Ndanga
ndichifunga kuti…
71 Makoremashoma apfuura, ini ndakamira zasimugutamuno,
uye hapana aive nehanyn’a neni. Hapana aindida. Uye ndaida
vanhu, asi hapana aindida, nekuda kwenhoroondo yemhuri
yedu. Ndisiri kushora amai nababa vangu vakakosha.
72 Ndinoshuva sei kuti dai amai vaive vararama zvokuti
vafambe vachipinda munzvimbo ino tsvene, mangwanani
ano. Vazhinji vevatendi vekare vakaisa mari yavo kuti
vabatsire kuivaka pano, zvichida Mwari, mangwanani ano,
vachavatendera kuti vatarise nepamasitepisi edenga.
73 Asi mhuri yekwaBranham yakanga isina zita rakanaka
kwazvo munzvimbo ino, nekuda kwekunwa. Hapana aimboita
basa neni. Uye ndinorangarira ndichiudza mudzimai wangu
kasiri kare, ingorangarira kuti nda—ndaisakwanisa kuwana
munhu anotaura neni. Hapana aiva nehanyn’a neni. Asi zvino
ndinotofanirwa kuhwanda, kuti ndiwane kuzorora zvishoma.
74 Uye zvino Ishe vakatipa nzvimbo ino huru, uye—uye
nezvinhu zvikuru izvi zvaVakaita. Uye Vakandipa…Kunze
kwezita ra—rakaipa, Vakandipa zita rakafanana nerevamwe
varume vakuru. Uye Vakaparadza vavengi vangu kwese
kwandakaenda. Hapana kumbova nechinhu chakamira pamberi

paRo, kwese kwaRakaenda. Asi, uye ndinotenda zvikuru nekuda
kwazvo.
75 Uye ndaizoziva sei; sekamwana kadiki kane mamvemve
kumusoro kuno, mabhuroko maviri kana matatu kubva pano,
kuChikoro cheIngramville, pandaiva chiseko chechikoro,
nekupfeka mamvemve, nekutamba mutserendende pachando
pachidziva chekare? Ko ndakagoziva sei kuti pasi pechidziva
ichocho paiva nembeu yehapa yaizokwanisa kutumbuka
sekudai? Uye ndakagoziva sei, apo, pasina munhu aitaura
neni, asi zvakadaro Vaizondipa zi—zita raizoremekedzwa pakati
pevanhu vaVo?
76 Uye, zvino, Dhavhidhi haana kubvumirwa kuvaka
temberi. Haaigona kuzviita. Asi iVo vakati, “Ndichamutsa
kubva kumbeu yako, uye iye achavaka temberi, uye temberi
iyoyo ichava temberi yokusingaperi. Uye pamwanakomana
wako, mwanakomana waDhavhidhi, pachava nehumambo
husingaperi; hwaachatonga.” Soromoni, mwanakomana
waDhavhidhi panyama, kubva pasimba rake repanyama,
akavakira Ishe imba, temberi.
77 Asi pakauya Mbeu chaiyo yaDhavhidhi, Mwanakomana
waDhavhidhi, Akavaudza kuti paizosvika nguva yekuti
pachange pasisina dombo rimwe chete richasara riri pamusoro
perimwe, retemberi iyoyo. Asi Akaedza kuvanongedzera kune
imwe temberi.
78 Johane, muzaruri, umo muBhuku raZvakazarurwa,
akaiona Tabhenakeri iyi. Zvakazarurwa 21, akaona, “Temberi
itsva ichiuya, ichiburuka kubva Kudenga, yakashongedzwa
semwenga akashongedzerwa murume wake. Uye Inzwi kubva
muTemberi, rakati, ‘Tarirai, Tabhenakeri yaMwari iri pakati
pevanhu, uye Mwari vachava pamwe navo, uye vachapukuta
misodzi yose pamaziso avo. Uye hapachazove nenzarazve, uyewo
hapachazove nokusuwa, uyewo hapachazove nokurwadziwa
kana rufu; nekuti zvinhu zvakare zvapfuura.’”
79 Zvino Mwanakomana chaiye waDhavhidhi, sezvatichaona
muzvidzidzo izvi zviri kuuya vhiki rino, achabva auya
kuTemberi yaKe, Temberi yaMwari, Tabhenakeri chaiyo
yaAkaenda kunovaka zvino. Nekuti, Akati, muna Johane
14, “Muimba maBaba vaNgu mune dzimba zhinji
dzokugara, uye Ndichaenda…” Airevei pakudaro? Zvakagara
zvakatofanotemerwa. “Uye Ndichaenda kunokugadzirirai
Nzvimbo, uye ndichadzoka, kuti ndikugamuchirei kwaNdiri.”
Uye, hongu, tinoziva kuti zvichange zviri muZera guru
rinouya. Uye Mbeu yechokwadi yaDhavhidhi ichatora Chigaro
chehumambo, anova Jesu Kristu, uye ipapo achatonga
pamusoro peChechi, seMwenga waKe, muImba pamwe
naYe, uye nepamusoro pemarudzi gumi nemaviri eIsraeri,
nemuZiyendanakuenda rose.

80 Uye nzvimbo diki idzi; saDhavhidhi, haana kukwanisa
kuvaka Tabhenakeri yaMwari yechokwadi, nekuti akanga asina
kugadzirira kuzviita. Hapana zvaaikwanisa kuita. Akanga ari
munhu anofa, uye akanga adeura ropa. Ndizvo zvazviriwo nhasi,
kwatiri, hatina kugadzirira kuvaka Tabhenakeri yechokwadi
yaMwari. Pane Mumwe chete anogona kuita izvozvo, uye Iri
mukuvakwa kwaYo iko zvino.
81 Asi tabhenakeri diki iyi, pamwe chete netemberi
yaVakavakirwa naSoromoni, uye pamwe chete nedzimwe,
dzinongova nzvimbo dzokunamatira kwechinguvana kusvikira
nguva yasvika apo Tabhenakeri chaiyo ichamiswa panyika. “Uye
kururama kuchatonga kubva kudenga kusvika kune rimwe
denga. Uye hakuchazova nekusuwa zvakare.” Hakuchazova
nemariro anoparidzwa muTabhenakeri iyoyo. Hakuchazova
nemichato zvakare, nekuti Muchato uchava Muchato mumwe
chetemukuruweKusingaperi. Ichava nguva yakanaka zvikuru!
82 Asi ngatitsungei mumoyo yedu, nhasi, kuti mukurangarira
nekumirira Tabhenakeri iyoyo ichauya, kuti tigozvifananidza
pachedu zvakanyanya neMweya waKe, kuti tichanamata
munzvimbo ino sekunge tiri mune imwe Nzvimbo yacho,
takamirira kuti Nzvimbo iyoyo iuye.
83 Zvino ngatisimukei netsoka dzedu, uye apo ndichiverenga
Gwaro Dzvene.

Zvino ndakaona matenga matsva nenyika itsva:
nekuti denga rekutanga nenyika yekutanga zvakange
zvapfuura; uye pakanga pasisina gungwa zvachose.
…Ini Johane ndakaona guta dzvene, Jerusarema

idzva, richiburuka richibva kunaMwari kubva kudenga,
rakagadzirwa semwenga wakashongedzerwa murume
wake.
Zvino ndakanzwa…izwi richibva kudenga richiti,

Tarirai, tabhenakeri yaMwari iri pakati pavanhu, uye
iye achagara navo, uye ivo vachava vanhu vake, uye
Mwari amene achava navo, uye ove Mwari wavo.
Ngatikotamisei misoro yedu zvino.

84 Baba vedu veKudenga, tinomira mukushamisika.
Tinomira murukudzo uye mukuremekedza Kutsvene. Uye
tinoKukumbirai, Ishe, kuti mugamuchire chipo chedu, kuti
Makatipa nyasha, mari, yekugadzira nzvimbo yekuKunamatirai.
Hapana chinhu, kana nzvimbo yatingagadzirira panyika, iyo
ingava yakafanira mwe—Mweya waMwari kuti ugare mairi.
Asi tinopa iyi kwaMuri sechiratidzo cherudo nemanzwiro edu
kwaMuri, Ishe. Uye tinoKutendai nekuda kwezvinhu zvese
zvaMakatiitira.
85 Uye, zvino, chivakwa nenzvimbo zviri
zvakambokumikidzwa kare, kushumiro, uye tinoKutendai

nokuda kwendangariro dzezvakambovapo. Uye zvino,
Ishe Mwari, sechiratidzo chakazaruka, makore akapfuura,
chichiratidza izvi, kuti ndakaona zvivakwa zvekare zvakambova
nevanhu, uye zvakanga zvagadzirwa uye zvaitwa zvitsva, uye
ndikatumwa kudzokera mhiri kwerwizi.
86 Zvino, Ishe Mwari, Musiki wedenga nenyika, tinomira
sevanhu veboka reNyu. Isu tinomira seva—va—va—vanhu
veHumambo hweNyu. Uye neni pachangu, nemufudzi, nechechi,
vanhu vacho, tinokumikidza chivakwa chino kushumiro
yaMwari Samasimba, kubudikidza neZita raJesu Kristu,
Mwanakomana waVo, nekuda kweshumiro yaMwari, uye
neruremekedzo nerukudzo rwaMwari. Uye dai Vhangeri
rachiyerera richibva panzvimbo ino kusvikira Rakonzera
kuti pasi rose riuye kubva kumativi mana enyika, kuzoona
Kubwinya kwaMwari kuchibuda mairi. SezvaMakaita kare, dai
ramangwana rakura zvakapetwa kakawanda.
87 Baba, tinozvikumikidza zvino kushumiro, kubudikidza
neShoko, nezvose zviri matiri. Ishe, ungano nevanhu,
vanozvikumikidza pachavo,mangwanani ano, pakunzwa Shoko.
Uye isu, sevashumiri, tinozvikumikidza isu, “Pakuparidzwa
kweShoko; kuti tigodaro nenguva yakafanira, kunyangwe
isakafanira; kuraira, kutsiura nemoyo murefu wose.”
Sekunyorwa kwazvakaitwa umo muibwe repakona, kubva
makore makumi matatu apfuura. Makati, “Nguva yaizouya
apo vanhu vaisazotsungirira paDzidziso yakarurama, asi
vachazviunganidzira pachezvavo vadzidzisi, vaine nzeve
dzinovavira; uye votendeutswa kubva paChokwadi, vachienda
kungano.” Ishe, sezvatakaedza kuramba takasimudzira Shoko
kuvanhu, dai tafemerwa uye nekusimbiswa nekushingaira
kwakapetwa kaviri. Ishe, semugove wakapetwa kaviri weMweya
uchirova panzvimbo ino, dai MweyaMutsvene…
88 Sezvazvakanga zvakaita nezuva rekukumikidzwa
kwetemberi, apo Soromoni akanamata; Mweya Mutsvene,
muchimiro cheShongwe yeMoto neGore, wakauya pamukova
wekumberi, ndokukwira uchipotera seri kweMakerubhi,
ukaenda kuNzvimbo Tsvene zvino imomo ndokundotora
nzvimbo yaWo yekuzorora. O Mwari! Soromoni akati, “Vanhu
veNyu vakapinda mudambudziko chero kupi zvako, vakatarisa
kuNzvimbo Tsvene iyi uye vakanamata, zvino inzwai kubva
Kudenga.”
89 Ishe, dai Mweya Mutsvene, mangwanani ano, wapinda
mumoyo wese, mweya wese wakatsaurwa uri muno. Uye
Bhaibheri rinotaura, kuti, “Kubwinya kwaMwari kwaive
kwakakura kwazvo kusvikira vashumiri vakatadza kana
nekushumira, nekuda kweKubwinya kwaMwari.” O Ishe Mwari,
ngazvidzokorore zvakare apo tichizvipira kwaMuri, nechechi,
mukukumikidza kuitira shumiro. Uye zvakanyorwa zvichinzi,
“Kumbirai, uye muchagamuchira.”

90 Uye tinozvikumikidza, nemupiro wedu wechechi,
mangwanani ano, kwaMuri, kushumiro, yeZviedza zvemazuva
ekupedzisira, kuitira Zviedza zvenguva yemanheru; kuti
tigounza nyaradzo nekutenda kuvanhu vakamirira avo
vakamirira Kuuya kweChikomba, kupfekedza Mwenga
muEvhangeri yaKristu, kuti Ishe Jesu vazogamuchira. Iyi
tinoikumikidza, ini pachangu, Hama Neville, pamwe neungano,
kubasa raMwari, muZita raJesu Kristu. Ameni.

Mungagara henyu pasi.
91 Dhavhidhi akati, “Ndakafara pavakati kwandiri,
‘Handei muimba yaShe.’” Uye dai zvikagara zvinesu, kuti,
pazvinotaurwa, tichafara kuunganamuimba yaShe. Ameni.
92 Zvino, mushure meshumiro diki yekukumikidza, ndine
awa zvino.
93 Uye, zvino, chingorangarirai zvino zvatakumikidzwa
kwazviri; kuremekedza, hutsvene, kunyarara pamberi
paJehovha, kunamata pamberi paJehovha. Uye mova
neruremekedzo rwose rwamunokwanisa, muimba yaShe. Uye,
zvino, uye kana shumiro yapera, pakarepo panongopedzerwa
shumiro, budai muchivakwa. Maona? Uye izvozvo zvinopa
muchengeti wenzvimbo nguva yekupinda muno oichenesa
kuitira nguva inotevera, uye ogadzirira. Uye zvakare haisi
nyonga-nyonga muimba yaShe. Uye…?…Ndinofunga
kuti imi…nzvimbo ichange ichisina munhu mumaminitsi
angangoita gumi nemashanu mushure mekunge shumiro
dzapedzwa. Iva nechokwadi chekuva nehushamwari. Gwinhana
chishanu nemunhuwese, uye kokamunhuwese kuti adzoke.
94 Uye—uye tinotarisira kuzova, vhiki rino riri kuuya zvino,
imwe yeshumiro dzakanyanyisa kudzama dzati dzakamboitwa
mutabhenakeri. Tiri kuitarisira zvikuru. Zvino, ini—ini…
handina kumbozvifunga kusvikira chimwe chinhu…kusvikira
nguva dzaenda, husiku, pakati chaipo pehusiku hwapfuura,
mumunamato, ndatanga kuona chimwe chinhu. Saka,
ndinovimba ino ichava nguva huru, iyo yandinotenda kuti
ichava, kana Ishe vakatibatsira. Zvino, zvino, pandati, “nguva
huru,” zvino, ndichataura pamusoro pechimwe chinhu nezvazvo,
mangwanani ano. Munoziva, zvinonzi nemunhu “zvikuru,”
dzimwe nguva hazvisi zvikuru. Asi zvinonzi naMwari “zvikuru,”
munhu anozviti hupenzi; uye zvinonzi naMwari “hupenzi,”
munhu anozviti zvikuru. Saka ngatizvichengetei mupfungwa,
toyera Shoko rega-rega.
95 Zvino, shumiro dzacho dzakareba. Dzichange
dzakatambanuka, nekuti ishumiro yakaoma, kudzidzisa
kwakawanda, kuzvitsaura. Uye ndinongo…
96 Panzvimbo yandiri kugara, vanhu vanoedza, uye vanoda
kundipa zvekudya zvese, asi ini…Vakati, “Asika, madzikira
zvakanyanya, Hama Branham, zvese.” Asi ndange ndiri

mukushumira nguva dzose. Ndinofanira kubva pano manheru
eSvondo inotevera, kuti ndiende kune imwe, nekukasika
chaiko, muMexico. Saka, chinongova chinhu chakaoma. Saka,
asi ndiri kungoedza kubva pakudya kwakanyanya, uye—uye
ndichizvigadzirira.
97 Uye ndinofara, mangwanani ano, kuona Hama Junior
Jackson, na—naHama Ruddell, ne—nevashumiri vakasiyana-
siyana, nevamwe vakadaro, vari pano. Mwari vakuropafadzei
mese.
98 Zvino ndi—ndinoda kuti—kuti nditaure nemi mangwanani
ano pamusoro pechidzidzo chandine mamwemanotsi andanyora
pano. Uye ndinoda kuverenga kutanga kubva muBhuku raIsaya,
chitsauko 53. Zvino, pamuri kuvhura kwariri, ndinoda kupa
chiziviso, kana zviviri.
99 Kuti, manheru ano, ndinoda kutaura pamusoro peBhuku
iri, ndichiRibatanidza kubva pazera rechechi yekupedzisira
kusvika pakuzarurwa kweChisimbiso. Zvino, pane mukaha
mukuru ipapo.
100 Uye, kumashure, pandakagumisira pamazera emachechi,
ndakataurawo zvakare ipapo pamusoro pemavhiki makumi
manomwe aDhanieri, pakarepo achingoatevera, nekuti
zvaibatana. Uye ini ndikati, “Zvino, kana ndiri ndazotora
Zvisimbiso zvinomwe, ndinofanira kupedza mavhiki makumi
manomwe aya aDhanieri, kuitira kuti ndibatanidze Zvisimbiso
imomo.” Ndichisiya chinhu chimwe chete chakazaruka, uye
ndicho chitsauko 5, cheBhuku rine Zvisimbiso Zvinomwe. Uye
tichazvitora manheru ano.
101 Tinoda kuedza kukasika kutanga manheru ano. Ko
zvakadini ini…Matozvitaura kare, hamuna here, kukasika
kutanga? [Hama Neville vanoti, “Hongu.”—Mupepeti] Ko,
munhu wese angave pano nenguva dzaseven o’clock here?
[Ungano inoti, “Ameni.”] Zvakanaka. Ngatitangei shumiro
yenguva dzose nasix-thirty, shumiro yenziyo, uye ndichave
pano naseven. Uyezve mukati mevhiki tichakurumidza kutanga.
Uye—uye isu, zvino, tinouya…
102 Hapana munhu anoda kuimba sezvinoita Makristu. Tinoda
kuimba. Tinoda zvinhu izvozvo.
103 Asi zvino tiri—tiri mune chimwe chinhu zvino. Tiri—
tiri muShoko, munoona, saka ngati—ngatinyatsogarei naRo
zvino. Tiri kuzodaro. Tiri—tiri mukudzidzisa. Uye munogona
kucherechedza kuti mutoro wakakura sei uri pandiri,
munoona, nokuti, kana ndikadzidzisa chimwe chinhu chisicho,
ndichatozofanira kuchipindurira. Maona? Saka handifanirwe
kutora zvinenge zvataurwa nechero munhu. Ndinofanira…
Zvinofanira kunge zvakafemerwa. Uye ndinotenda kuti
Vatumwa Vanomwe, Vakabata Mitinhiro Minomwe iyi,
vachazviita. Maona?

104 Uye zvino muna Isaya, chitsauko 53 chaIsaya, ndima 1, kana
mbiri. Ndinoda kubvunza mubvunzo uyu.
105 Zvino, izvi hazvisi pane Zvisimbiso Zvinomwe, zvachose. Iyi
ingori Mharidzo. Nekuti, ndanga ndichiziva kuti ndaizofanirwa
kuva nekukumikidza, uye handaikwanisa kupindamune Izvozvo
nokuti ndaisazova nenguva. Asi ndafunga, kungoitira kashumiro
kadiki kekukumikidza, kashumiro kadiki kerangaridzo
kechechi ino, kana shumiro duku yekukumikidza, waro,
zvino ivo—ivo…haingazove nguva ipapo yekupinda mune
zvandinoda kutaura, munoona, pakuvhurwa kweBhuku rino,
saka ndichazviita manheru ano. Uye zvino ino inongova shumiro
diki, iyo, i—ichanyatsobatana chaizvo naZvo, kunyangwe hazvo.
106 Saka, zvino, teererai kuShoko rese. Ribatei. Uye—
uye kana muri kuZvitora pamatepi, kana chero chinhu,
zvadaro nyatsogarai neDzidziso iyoyo yepamatepi. Usataure
chimwe chinhu kunze kwezvinotaura tepi. Ingotaura chaizvo
zvinotaurwa netepi. Maona? Zvino, nokuti, zvimwe zvezvinhu
izvozvo, tiri kuzonzwisisa zvakawanda pamusoro peizvi zvino,
kuti sei Zvisinganzwisiswe. Maona? Uye iwe iva nechokwadi,
ingotaura izvo zvinotaurwa netepi. Usataure chimwewo chinhu.
Maona? Nekuti, handitaure Izvozvo nekuda kwangu. NdiVo
vanoZvitaura, munoona. Uye nguva zhinji kwazvo, nyonga-
nyonga, vanhu vanosimuka vachiti, “Zvino, Nhingi-nhingi akati
Zvaireva zvakati-nezvakati.” Ingo—ingoZvisiya sezvaZviri.
107 Munoona, ndiyo nzira yatinorida nayo Bhaibheri.
Nenzira chaiyo yaZvinotaurwa nayo neBhaibheri, ndiyo nzira
yatinoZvida nayo, saIzvozvo bedzi—bedzi. Usaise dudziro yako
iwe paZviri. Zvakatodudzirwa kare, munoona. Zvino:

Ndianiko akatenda mashoko edu? uye ruoko
rwaJEHOVHA rwakaratidzwa kuna ani?

108 Regai ndipaverenge zvakare zvino, zvakanyatsonaka.

Ndianiko akatenda mashoko edu? (Mubvunzo!) uye
ruoko rwaJEHOVHA rwakaratidzwa kuna ani?

109 Nemamwe mashoko, “Kana wakatenda mashoko edu, saka
ruoko rwaJehovha rwakaratidzwa.” Maona?

Ndianiko akatenda mashoko edu? uye ruoko
rwaJEHOVHA rwakaratidzwa kuna ani?

110 Zvino ndinoda kuverengawo zvakare muBhuku reEvangeri
yaMutsvene Mateo, chitsauko 11 chaMutsvene Mateo. Uye,
zvino, huyai nemapepa enyu nezvimwe, nokuti nguva nenguva
tiri…Kana usina muchina wekurekodha, iwe—iwe hunza…
pepa rako kuti tizviwane. Chitsauko 11 chaMutsvene Mateo,
ndima 25 ne26, 11:26 ne27. Zvakanaka, Jesu achitaura,
mumunamato. Ndinoda kutangira zvishoma kumashure
kweizvozvo. Ngatitorei ndima 25 ne26. Ndinotenda kuti

ndipo pandazivisa, nhai, nekuti ndanga ndakazvimaka muno
muBhaibheri rangu.

Nenguva iyoyo Jesu akapindura akati, Ndinokutendai,
O Baba, Ishe wekudenga napasi, nekuti makavanzira
zvinhu izvozvi vakachenjera nevakangwara, uye
mukazvizarurira kune vacheche.
Kunyangwe hazvo, Baba: nekuti saizvozvo zvinova

zvakanaka pamberi penyu.
111 Batai Magwaro maviri iwayo. “Ndianiko akatenda mashoko
edu? Uye ruoko rwaJehovha rwakaratidzwa kuna ani?”
“Kunyangwe ipapo Jesu akavonga Mwari kuti Vakanga
vavanza zvakavanzika kune vakachenjera nevakangwara, uye
vozvizarurira kune vacheche vaizodzidza, nokuti zvakaita
sezvakanaka kunaMwari kuita izvozvo.”
112 Zvino, kubva parugwaro urwu, kana kuti, kuzvidaidza,
kana kubva muGwaro raverengwa iri, ndinotora musoro
wenyaya uyu: Mwari VachiZvivanza PachaVo Muhunyoro,
NekuzoZvizarura PachaVo Mune Zvimwe Chetezvo. Zvino,
kuitira matepi ndinoramba ndichidzokorora kudaro, kuitira
matepi, munoona, nekuti vari—vari kuZvitepa. Maona? Mwari
VachiZvivanza PachaVo Muhunyoro, NekuzoZvizarura PachaVo
Mune Zvimwe Chetezvo.
113 Zvinoshamisa kufunga kuti Mwari vanoita sei chinhu
chakaita seichocho. Mwari vanoZvivanza mune chimwe chinhu
chiri muhunyoro kwazvo zvekuti chinoita kuti vakachenjera
vazvipotse nemamaira miriyoni; zvino vozochidzokazve, mune
izvozvo, chimwe chinhu chiri nyore chiri muhunyoro hwenzira
yemashandiro aVo, uye vozvizarura pachena pachaVo zvakare.
Ndafunga kuti zvingava mu—musoro wenyaya, kuti tidzidze
izvozvi tisati tapinda mu—mu—muDzidziso huru dzeZvisimbiso
Zvinomwe. Vazhinji vanoVapotsa nenzira yaVanoZvizarura
nayo.
114 Zvino, vanhu vane pfungwa dzavo dzekuti Mwari
vanofanira kuvei uye kuti Mwari vachaitei. Uye sezvandakaita
chirevo chekare kakawanda, kuti, munhu anongoramba ari
munhu. Munhu anogara achipa Mwari rumbidzo nekuda
kwezvaVakaita, uye achigarotarisira kune zvaVachaita, uye
achishaya hanya nezvaVari kuita. Maona? Maona? Ndiyo nzira
yavanozvipotsa nayo. Vanotarisa kumashure voona chinhu
chikuru chaVakaita, asi votadza kuona kuti chinhu chiri
nyore zvakadini chaVakashandisa, kuzviita nacho. Maona?
Uye zvakare vanotarisira uye voona chinhu chikuru chiri
kuuya, chichazoitika, uye, kapfumbamwe kubva mugumi, zviri
kutoitika munharaunda dzavo chaimo. Uye zviri nyore kwazvo
zvekuti havazvizive. Maona?
115 Rimwe zuva, mumwe mu—murume kumusoro kuno
kuUtica…Uye kana vamwe vevanhu vake vari pano,

handitaure izvi kuti—kuti nditongofumura chete murume uyu.
Aive ga—gamba remuHondo Yemunyika. Uye ndinotenda kuti
akanga ari…Handizivi kuti aive divi ripi, asi ndinotenda kuti
aive Mupanduki. Asi, iye—iye akanga ari munhu asingatendi
mune chitendero, uye akataura kuti kwakanga kusina chinhu
chakadaro chinonzi Mwari. Aigara kuUtica. Zita rake ainzi Jim
Dorsey. Vazhinji venyu imi vanhumunogona kungemaimuziva.
116 Akandipa manwiwa akawanda chaizvo, pandakanga ndiri
kakomana kadiki. Aisirima manwiwa zasi kurwizi, mu—muzasi
ikoko. Uye aiva shamwari chaiyo kuna baba vangu. Asi
akati, rimwe zuva, chimwe chezvinhu zvikuru chakambotaurwa
kwaari, zvichitopesana. Zvino, ndakanga ndichiri mukomana
muduku mumazuva iwayo. Asi, zvichitopesana nekutenda
kwake, zvakamuita kuti afambe achibvapo ndokurereka musoro
wake akachema. Zvino ndakanzwisisa kuti, nezvizvi, murume
uyu akatendeuka kuna Kristu zvine kubwinya pazera remakore
angaita makumi masere nemashanu.
117 Akabvunza mumwe musikana mudiki, rimwe zuva, aibva
kuSunday school, kuti sei aipedza nguva yake nekuita chinhu
chakaita seichocho? Musikana akati, nekuti aitenda kuti
kwakanga kuina Mwari. Zvino VaDorsey vakataura ivo, vakati,
“Mwana, wakarasika kwazvo, kutenda mune chinhu chakaita
seichocho.”
118 Ndokutaura kuti kasikana kaduku aka kakakotamira
pasi ndokunhonga ka—karuva kadiki kubva…kubva pasi,
ndokukadhonza kubva pazvishongo zvako, ndokuti, “VaDorsey,
mungandiudzewo here kuti aka kanorarama sei?”
119 Hezvoka izvo. Paakatanga kunzvera achidzokera
kumashure, angadai akati kumwana, “Handiti, riri kukura
muvhu.” Uye ipapo mibvunzo yaigona kudzokazve yoti,
“Ivhu rakabva kupi? Ko mbeu iyoyo yakaenda sei imomo?
Zvakaitika sei?” Zvichienda, nekuenda, nekuenda, nekuramba
uchizvidzosera kumashure kusvikira aona. Maona?
120 Kwete zvinhu zvikuru zvinoyevedza zvatinofunga nezvazvo,
asi zvinhu zviri nyore izvo Mwari vari zvemazvirokwazvo
mazviri, hunyoro hwacho. Saka, zvinofadza Mwari kuti
vaZvizarure pachaVo, uye vobva vazvivanza pachaVo; vobva
vazvivanza pachaVo, uye vozvizarura pachaVo, muzvinhu
zviri nyore, zvidiki. Zvino—zvinoenda nepamusoro pemusoro
wemunhu.

Nekuti, kana iwe ukati, “Ko Mwari vane nduramo
vangagodaro sei?”
121 Imhaka yekuti munhu akagadzirwa, pamavambo, kuti
asaedze kuzviitira zvinhu pachake. Munhu akagadzirwa
kuti azembere zvizere pana Mwari. Ndicho chikonzero
tichifananidzwa nemakwayana, kana makwai. Gwai harigone
kuzvitungamirira pacharo; rinofanira kuva nemutungamiriri.

Uye Mweya Mutsvene ndiwo unofanira kutitungamirira. Saka,
munhu akagadzirwa nenzira iyoyo.
122 Uye Mwari vakaita kuti mabasa aVo ose ave manyoro
kwazvo, kuti vanyoro vagone kuzvinzwisisa. Uye Mwari
vanozviita Vanyoro, kune vanyoro, kuitira kuti vanzwisiswe
nevanyoro. Neimwe nzira, Vakati, muna Isaya 35, ndinotenda
kudaro. Vakati, “Kunyange ari benzi, haangakanganisi mairi.”
Zviri nyore kwazvo!
123 Uye tinoziva kuti Mwari vakuru kwazvo, kusvika pekuti
tinotarisira kuti chive chimwe chinhu chihombe, zvino
tobva tapotsa chinhu chiri nyore. Tinogumburwa nehunyoro.
Ndiko kupotsa kwatinoita Mwari, nekuda kwekugumburwa
nehunyoro. Mwari vari nyore kwazvo kusvikira vakafunda
vemazuva ano, nevemazuva ose, vanoVapotsa nemamaira
miriyoni. Nekuti, munjere dzavo, vanoziva kuti hapana
chakafanana naVo, chakakura kudaro; asi, muchizaruro chaVo,
Vanozviita zviri nyore kwazvo zvekuti vanotofamba nepamusoro
pazvo chaipo vozvipotsa.
124 Zvino, zvinzverei iZvozvo. Zvinzverei zvose. Uye imi vanhu
vari kushanya pano, kanamaenda kumakamuri enyu ekumotera,
torai zvinhu izvozvo mufungisise pamusoro pazvo. Hatina
nguva yekuZvitsanangura sezvaZvinofanira kutsanangurwa, asi
ndinoda kuti muzviite kana masvika kumotera, kana kuhotera,
kana chero kupi zvako kwamuri kugara, kana kumba. Unganai
pamwe chete mugonzvera nezvaZvo.
125 KuVapotsa nenzira yaVanoZvizarura nayo; nekuti iVo
vakuru kwazvo, asi zvakadaro, vanoZvivanza muhunyoro, kuti
vaZvizivise kuvadukusa. Maona? Usaedze kutsvaga zvikuru,
nekuti Vanopfuura nepamusoro pazvo. Asi teerera kuhunyoro
hwaMwari, uye unobva wawana Mwari pano chaipo munzira
iri nyore.
126 Vehuchenjeri hwakanyatsokwenenzverwa, hwenyika,
vakafunda, vanogara vachiVapotsa nguva dzose. Zvino, handisi
pano…Uye ndinoziva kuti pane vadzidzisi vechikoro, vaviri
kana vatatu, vandinoziva, vakagaramuno.Uye handisi pano kuti
ndipikisane nechikoro uye nedzidzo, uye ndichiyedza kutsigira
kusadzidza. Handisi pano nekuda kwaizvozvo. Asi, zvazviri
ndezvekuti, vanhu vakaisa zvakanyanya pane izvozvo kusvikira
vava, kunyangwe mumaseminari nezvimwe zvakadaro, vari
kupotsa chinhu chaicho ichoMwari vakaisa pamberi pavo.
127 Ndicho chikonzero ndisingapesane nehama dziri
mumasangano, asi ndinopesana nehurongwa hwemasangano,
nekuti rinoedza kuzvisimudzira, uye—uye—uye rodzidzisa
vashumiri varo vari munzvimbo yekuti-neyekuti, kusvika
pekuti, kana vasina chikoro chakakwana pamwe nedzidzo,
vanodzingwa. Uye—uye vanofanira kubudirira pakuongororwa
nachiremba wepfungwa, nezvimwe zvakadaro. Handina

kumbobvira ndakafunga kuti kwaiva kuda kwaMwari kuti
mushumiri aongororwe pfungwa, asi kumuyedza neShoko.
Maona? Iyoyo—iyoyo—iyoyo ingava nzira yaMwari yekuyedza
munhuwaVowaVanenge vatuma, kuti ave neShoko.
128 “Paridza Shoko!” Zvino, nhasi tinoparidza huchenjeri,
tinoparidza zvitendwa uye nezvemasangano, nezvimwe zvinhu
zvakawandisa, uye tichisiya Shoko, nekuti vanoti haRigone
kunzwisiswa. Rinogona kunzwisiswa. Vakavimbisa kuzviita.
Zvino tiri kuVakumbira kuti vazviite.
129 Zvino tichatora vanhu vashoma pano kwemaminitsi
mashoma.
130 Ngaticherechedzei mumazuva aNoa. Muzuva raNoa, Mwari
vakaona huchenjeri hwenyika huchinyatsotsinhirwa zvikuru uye
huchiremekedzwa, Vakatumira mharidzo iri nyore neuyo aive
munhuwo zvake, kuti avaratidze hukuru hwaVo.
131 Zvino, tinoziva kuti muzuva ra—ra—raNoa, vanoti budiriro
yehungwaru yaive nesimba kwazvo, munguva iyoyo, kusvikira
hatisati tambosvika panzvimbo iyoyo nazvino, mubudiriro yedu
yehungwaru yezuva ranhasi. Uye ndinotenda kuti pakupedzisira
ichazosvikwa kwairi, nekuti Ishe vedu vakati, “Sezvazvakanga
zvakaita mumazuva aNoa, ndizvo zvazvichava paKuuya
kweMwanakomanawemunhu.” Akapamimwemienzaniso.
132 Zvino vakavaka piramidhi nesphinx imomo muEgipita,
uye vakavaka zvinhu zvakakurisisa zvatisina simba, nhasi,
rekuvakisa zvakadaro naro. Vaiva ne—ne—nezvinoomesa
zvitunha, zvekuti vaikwanisa kuomesa chitunha, kuti
chiratidzike sechipenyu kusvikira chichakadaro nhasi. Isu
hatikwanise. Hatikwanise kugadzira chitunha chakaomeswa
nhasi uno. Hatina zvinhu zvacho zvekuitisa nazvo. Vaiva nependi
ino—inogara isingaumbuke, kwemakore zviuru zvina kana
zvishanu zvapfuura, inongongoramba iri ruvara rumwe chete
rwayaiva.Maona?Hatina kana yakaita zvakadaro nhasi uno.
133 Uye zvinhu zvikuru zvakawanda zvebudiriro iyoyo
zvinotaura pamusoro pehukuru hwayo hunopfuurira
budiriro yedu yehungwaru yezuva ranhasi. Zvino saka
munogona kufungidzira kuti idzidzo nesainzi zvakadii,
yezviratidzo zvikuru zvakasara zvatinazvo, kuti kwaimbova
nebudiriro yakadaro. Ino—inofanirwa kunge yaiva iri budiriro
huru zvakadii, handiti, zvirangaridzo izvi, zvekuti sainzi
uye—uye nebudiriro yehungwaru yezuva ranhasi pamwe
nedzidzo zvaiva—zvaiva zvi—zvichigombedzerwa pavanhu.
“Vanofanirwa. Zvaifanirwa kudaro.” Pakanga pasina kana
mumwe, ndinofungidzira, chero aisagona kuverenga nekunyora
pakati pavo, zvachose.
134 Uye saka, Mwari, vachitsvaka nemuhupfumi hukuru
ihwohwo pazuva iroro, mumaitiro avo, havana, zvichida,
kuwana mhando yakafanira yemunhu, kusvikira Vawana

munhu asina kudzidza, zvichida, murimi ainzi Noa, mufudzi
wemakwai. Zvino Vakamupa Mharidzo yaVo kuti aiparidzire
kuvanhu, yakanga iri nyore kwazvo, kune zvidzidzo zvavo—
zvavo zvezuva iroro, kusvikira vanhu vakagumburwa nekuda
kwehunyoro hwemharidzo iyi. Asi, zvakadaro, mharidzo iyi
yaive, kune zvesainzi, “Yekupengereka! Kungagova sei nemvura
inonaya mumatenga, iko kusina mvura kumusoro ikoko?”
Maona? Uye mharidzo iri nyore ye—yekuvaka areka, kugadzira
chimwe chinhu chekupinda machiri, ipo pasina mvura yekuti
chigoyangarara. Handiti, akatova mupengereki. Uye akava mu—
mu—mu—mu…zvatingati izvo, kana mungaregerera kutaura
uku kwanhasi, “mupengo.”
135 Uye potse vanhu vose vaMwari “mipengo,” munoona.
Ndizvo zvavari. Ndinofara kuva mumwewawo. Saka, munoziva,
ivo—ivo vakasiyana nemafambiro e—ezuva ranhasi ebudiriro
yehungwaru, saka vanobva vava vasinganzwisisike, vemaitiro
akasiyana. Vakati vanhu vaVo vaiva “Vanhu vakatsaurwa,
vasinganzwisisike, vemaitiro akasiyana; asi vari huprisita
hwemweya, rudzi rwehumambo, vanobayira Mwari zvibayiro
zvemweya, zvibereko zvemiromo yavo, vachipa rumbidzo kuZita
raVo.” Vanhu vaka—vakadini! Vanavo ivavo.
136 Uye cherechedzai, zvino, chinofanira kunge chaiva chinhu
chikuru muzuva iroro, kuti mumwe mupengereki auye
kuchechi; mupengereki, uye oparidza evhangeri yaiita sekunge
isiri mugwara, munzira yekutenda kwavo. Uye vezvesainzi,
“Handiti, kwa—kwaingovawo kupenga chaiko.” Vaigona kwazvo
kuratidza nesainzi kuti pakanga pasinamvura ikoko!
137 Asi mufudzi wemakwai uyu munyoro akatenda, “Kana
Mwari vakati mvura yaizonaya, kwaizonaya.”Maona?
138 Uye saka chingoenzanisai izvozvo nanhasi, nezvemumwe
munhu anopodzwa. Vanoti, “Angori manyawi chete. Ndinogona
kukuratidza nesainzi kuti kenza, kana chinhu chacho, kana—
kana—kana kuti chinhu chacho chichiripo.” Asi, kumutendi ari
nyore, chatoenda. Maona? Nekuti, haasi kutarisa chinhu chacho,
ari kutarisa pavimbiso, zvimwe chete sezvakangoitawoNoa.
139 Saka muri kuona here, “Sezvazvakanga zviri mumazuva
aNoa, ndizvo zvazvichava paKuuya kweMwanakomana
wemunhu”?
140 Pane zvesainzi, hapana…Chiremba aigona kuti, “Tarisa
apa, bundu rako richiripo. Kenza yako yaramba iripo. Ruoko
rwako rwakaremara sezvarwagara rwuri. Unopenga iwe.”
141 Uye, rangarirai, ndiwo mweya mumwe chete kubva
pamazuva aNoa, waiti, “Hakuna mvura kumusoro uko.
Tinogona kutumira michina kumwedzi, uye hakuna mvura
ikoko.” Asi kana Mwari vakadaro kunozova nemvura inonaya
ikoko!

142 “Nekuti kutenda ndirwo rubatso rwezvinhu zvinotarisirwa,
humbowo hwezvinhu zvisati zvaonekwa.” Uye kutenda
kunotora nzvimbo yako yekuzororera kekupedzisira paShoko
raMwari. Ipapo ndipo pakunowana nzvimbo yako yekuzororera.
Manzwisisa? Nzvimbo yakwo yekuzororera iri paShoko
raMwari.
143 Ndipo apo Noah akakuzorodzera, “Mwari vakataura
kudaro.” Zvatoringana. Zvino kana mukacherechedza zvakare,
ipapo, zvino, Noa, mukutenda zvakadaro, akanga ari
mupengereki.
144 Uye vanhu vanhasi vanotenda murubhabhatidzo rweMweya
Mutsvene. Zvino, chechi inoti, “Vanhu ava vapengereki. Hapana
zvavari kunze kweboka revanhu vanopaparika, vane manyawi,
vakabatwa nekuvhunduka-vhunduka.” Asi havatombozivi kuti
Shoko raMwari rinodzidzisa izvozvo. Ivimbiso.
145 Uye, kuna Noa, zvisinei kuti vakataura zvakawanda sei,
“Mutana uyu akanga arasika njere; zvokuti pane zvesainzi
ari kukanganisa chaizvo; uye—uye—uye, papfungwa, anga
akatokanganisa.” Asi, kuna Noa, rakanga riri Shoko raJehovha,
zvino Noa akagara naro. Zvino vakachenjera uye vakangwara
vakagumburwa nekuda kwekuva nyore kwaro, ndokurasikirwa
nehupenyu hwavo. Ku—ku—kutsiurwa kwakadini zvino,
zvakuri, kuchizvarwa ichocho!
146 Vanhu vazhinji vanoti, “Dai ndakagara kumashure uko!”
Kwete, ungadai wakatora maonero mamwe chete. Nekuti, nhasi,
muchinhu chimwe chetecho chiri kuratidzwa zvakare nhasi,
chiri bedzi mune muchimwe chimiro, vanogumburwa naZvo
nhasi sezvavakangoita munguva iyoyo.
147 Pasina kupokana, mumazuva iwayo, vaiva nevaparidzi
vakawanda, asi Noa aive akafemerwa naMwari. Zvino Noa
aikwanisa kutarisa kunze ogoona izvo zvakanga zvichida
kuitika, uye ndokuziva kuti chizvarwa ichocho chehupombwe
uye chakaipa, zvakadaro, kutiMwari havaizochirega chakamira.
Saka chii chatingaita, nhasi, kunze kwekuona zvimwe chetezvo!
Sodhoma neGomora rezuva ranhasi, munoona, vanhu vakaipa,
vehupombwe, vakakwenenzverwa zvikuru muzvidzidzo
zvekuti vanogumburwa nehunyoro hwekuratidzwa kwaMwari
kweHunhu hwaVo pamwe neShoko raVo, vachiratidza Shoko
raVo.
148 Hakuna munhu munyika, Rosella, uyo, kana kuti,
chero—chero anogona kutaura kuti—kuti hatione pamwe
nesu Shoko raMwari chairo richiratidzwa. Vimbiso chaiyo
yemazuva ekupedzisira, Zviedza chaizvo zvemanheru
izvo zvaifanira kuvheneka, tiri vanhu vakaropafadzwa
kuzviona. Uye, uko, kunyika yakakwenenzverwa kwazvo,
zvakavanzwa kwavari. Jesu akati kuna Mwari, Baba, Akati,

“ZvakaKufadzai kuzvivanza kwavari. Kunyangwe zvakadaro,
Baba,Makazvivanza.” Varegei, nehuchenjeri hwavo…
149 Munoona, hwaiva huchenjeri hwakavamba kufamba kwazvo
mumatope echivi, pakutanga; nekuti Evha akanga achitsvaga
huchenjeri paakasangana naSatani, uye Satani akahupa
kwaari, munoona. Zvino huchenjeri hunopesana neShoko.
Hatikumbirwe kuve nehuchenjeri. Tinokumbirwa kuti tive
nekutenda mune zvakatotaurwa kare. Saka, maona? Asi, nhasi,
vadzidzi vanoRikwenenzvera nenzira yokuti, uye voRigadzika
ipapo, voisa dudziro yavo paRiri, vagara vachidaro. Vanoita
zvimwe chetezvo nhasi; zviri muchiyero chimwe chete. Zvino,
vanhu, asi ivo…
150 Kana kuti, vanhu kareko vakabva vazvipotsa, sekuzvipotsa
kwavanoita nekuzviita nhasi uno. Zvimwe chete. Vanoita
zvimwe chetezvo. Nekuti, ivo…Chikonzero sei vakazvipotsa,
nekuti vakanga vakachenjera zvakanyanyisa kuti vazvitende.
Maona? Zvino, mharidzo yacho yaiva nyore kwazvo, zvekuti
vakangwara vaive vakanyanyisa kungwara kuti vatende hunyoro
hwemharidzo. Oo, ini zvangu! Mwari vakazviita zviri nyore
kwazvo, muChokwadi, zvekuti vakachenjera nevakangwara
vakapotsa kuzviona, nekuti zvakanga zviri nyore kwazvo.
Saka, ndizvo zvinoita kuti hukuru hwaMwari huve hwakakura
kwazvo; nekuti, sezvo vari vakurusa, vanogona kuZviita kuve
munyoro.
151 Vanhu nhasi, vachiratidza kuti havasi vaMwari, ivo vakuru
uye vachiedza kuwedzera hukuru, uye vozviratidza pachavo
kuva nehukuru hwakawedzerwa, uye, “Bishop Mukuru,
Chiremba Mutsvene Papa,” zvose hazvo, vachizviita chimwe
chinhu chavasiri chaizvo. Uye Mwari, vari vakuru kwazvo,
vanoZvideredza pasi zviri nyore. Hunyoro ndihwo hukuru.
152 Tinogona kuvaka ndege yejeti, tinogona kutumira
chitundumuseremusere ku…ku…kana kuisa cho—cho—
chombo chechitundumuseremusere mugwara racho. Uye
tinogona kuita zvinhu zvese izvi, zvakadaro, asi hatigoni
kuumba shizha rimwe chete rehuswa. Uh-huh. Ameni. Munotii
nazvo? Asi pachinhambo chekuedza kudzoka nekuzoona kuti
chii chinogadzira huswa ihwohwo, uye nokugamuchira Mwari
vacho vakasika huswa hwacho, tiri kuyedza kugadzira chombo
chechitundumuseremusere chinosvika ikoko chichitangira
mumwemunhu angagadzira chimwe. Maona?
153 Takachenjera kwazvo uye tinoshandisa njere, mumachechi
edu, zvekuti tinokwanisa kuvaka chivakwa chemadhora
miriyoni, kana chivakwa chemadhora mamiriyoni gumi, asi,
zvakadaro, tichiedza kuvaka chimwe chiri nani kupfuura
cheMethodisti, kana kuti veBaptisti vanovaka chiri nani
pane chemaPresbyteriani, zvino maPentekosti vakapindawo
mumakwikwi acho. Asi chiripo apa hechi, chekuti; tiri,

zvakadaro, takachenjera kwazvo uye takadzika midzi munzira
dzedu kusvikira tinotadza kuzvininipisa zvokucherechedza
Mwari vari mushumiro diki iri pakona. Maona? Ndizvozvo
chaizvo. Zvino, ndizvo, tinogumburwa nehunyoro. Vagara
vachizviita.
154 Zvino, ivo, vakanga—vakanga vakachenjeresa zvekusagona
kutenda mharidzo iri nyore yakadaro. Yakanga isina
kukwenenzverwa zvakakwana zvaienderana netsvakurudzo
dzavo dzesainzi dzavaive nadzo. Yakanga isina—yakanga isina
hungwaru, mharidzo yakanga isingakwane, pachirongwa chavo
chedzidzo chavakanga vainacho muzuva iroro. Maona? Vakanga
vadzidza kuti vazive kuti kwaiva naMwari, uye vakadzidza kuti
vazive kuti Vakanga vari vakuru, uye vakaedza kuzvivaka kuva
vakuru pamwe naVo. Apo, nzira yekukwira kumusoro yagara
iri pasi.
155 Zvino, ndiani anoziva kuti North Pole ndiko Kuchamhembe,
kana kuti South Pole ndiko Kuchamhembe; kana kuti North
Pole ndiko kuMaodzanyemba, South Pole ndiko Kuchamhembe?
Ndekupi kumusoro uye ndekupi kuzasi? Takarembera
muchadenga. Tinoti, “North Pole iri kumusoro.” Unoziva sei?
South Pole inogona kunge iri iyo iri Kuchamhembe. Maona,
hauzive. Saka ngatirangarirei, uye Shoko iri…
156 Ndokuti, “Zvino mungataura sei, Hama Branham, kuti,
‘Kumusoro ndiko kuzasi’?”
157 Pahwaro hweShoko raJesu Kristu! Akati, “Uyo
anozvininipisa achakwiridzirwa, asi uyo anozvikwiridzira
achaderedzwa, achadzikiswa pasi.” Saka zvino, chaizvoizvo,
kumusoro ndiko kuzasi, uye kuzasi ndiko kumusoro.
158 Sezvakataura mutsvene wekare muChicago, kuti…Mumwe
murume, mumwe mushumiri werimwe sangano, akasimuka
pamberi pemamwe maPentekosti. Akanga ane zvinhu zvake
zvose zvenjere pamwe chete. Akasvika ipapo ndokushandisa
mashoko ekuti maPentekosti vaisatomboziva nezvawo,
zvino akasimuka ipapo, iye ndokuona kuti zvakanga zvisiri
kupindirana zvachose nevanhu vePentekosti. Zvino akakwira,
akaburitsa chipfuva chake kunze, zvino aiva “Chiremba
Mutsvene Nhingi-nhingi,” munoziva, akabva kuchikoro chakati-
chikati chikuru imomo muChicago. Zvino akatarisa-tarisa,
zvino maPentekosti iwayo vaingotarisana. Vaisatomboziva
zvaaitaura nezvazvo; akanga akadzidza zvikuru, akachenjera
zvikuru, akangwara. Vakanga vasingazive.
159 Chaive chimwe chinhu chakaita semumwe seneta, kana
murume achangobva kukwikwidza chigaro chemutungamiri
wenyika uye akakundwa. Tuck Coots akandiudza. Pandakanga
ndichiparidza pamariro aAmai Ford, uye ndichitaura
nezverumuko, simbiso yerumuko, “Sekungobuda kunoita zuva,
naizvozvowo ndichamuka. Sechokwadi sekungofa kunoita

huswa muMatsutso, uye shizha rodonha kubva pamuti,
rinodzoka zvakare. Kana nyika yazvigadzirisa ichitenderera
mugwara rayo, rinofanirwa kumuka zvakare.”
160 Tuck akati, “Ndafarira Mharidzo iyoyo, Billy.” Hama
Neville neni takanga tigere pamwe chete mumota. Ini ndikati,
“Tuck…”Akati, “NdinoyemuraMharidzo dzako.”

Ndikati, “Tuck, handina dzidzo,” ndakadaro.

Akati, “Ndicho chikamu chakanaka pamusoro pazvo.”
Maona?
161 Uye, zvino, akati akaenda kunoona…Zvino, ndinodaira
murume wacho andiregererewo, handireveri…Adlai
Stevenson, munoziva. Uye akati akamunzwa maminitsi gumi
nemashanu. Zvino VaStevenson mutauri wemandorokwati,
vanofanirwa kunge vari, munoziva, kusvikira Tuck akati…
Ndinofungidzira kuti vane dzidzo yekukoreji. Akati akagara
hake ipapo ndokurara. Uye akati akakotsira, achimuteerera,
mumaminitsi gumi nemashanu. Asi akati, “Nedzidzo yekukoreji,
handina kunzwisisa kunze kwemashoko mashomanene
avakataura; akanga akakwenenzverwa zvikuru.” Akati,
“Hamuna kumbondiona ndichirara mune imwe yeshumiro
dzenyu, makandiona here, Hama Branham?”
162 Saka, munoona, kuva nyore kwaYo, ingori nyore, ndipo pana
Mwari ipapo.
163 Zvino, vakanga vari—vakanga vari vakachenjeresa, muzuva
iroro, zvokutadza kubata zvinoreva nzira yaMwari iri nyore
yekuita nayo zvinhu. Zvakanga zvisina kukwenenzverwa
kwavari. Zvinofanira kunge zvakakwenenzverwa, Zvinofanira
kunge zvichipenya kwazvo, kana kuti vanozvipotsa. Zvino,
asi, Jehovha vakuru vakanga vakavanzwa muShoko raVo. Uye
VakaZvizivisa kuvanhu vaitenda muShoko raVo, nekuvaponesa,
uye nekuita kuti shoko riri nyore rigoitika. Mharidzo yaNoa iri
nyore,Mwari vakaizadzisa. Zvino cherechedzai izvozvo.
164 Zvino, ipapo, zvakare muzuva raMosesi, cherechedzai imwe
nguva yerudzikinuro.
165 Kana Mwari vave kuda kuita chimwe chinhu kudzikinura
vanhu vaVo, Mwari vanotumira Shoko kuvanhu. Uye, Riri nyore
kwazvo, sezvatichabata mukuzarurwa kweZvisimbiso izvi.
Ndicho changa chiri chinangwa changu chekuunza izvi kutanga.
Kuti, tinoona kuti kuzarurwa kweZvisimbiso izvozvo kuri
nyore kwazvo, va—va—vakangwara vanoZvipotsa, nemamaira
mamiriyoni. Maona? Ndinovimba kuti Mwari vanondizodzera
iZvozvo. Maona? Maona? Zvinongopfuura nepamusoro. Uye
ndicho chikonzero ndafunga kuti Mharidzo iyi, mangwanani
ano, ichange yakakodzera, kuisa hwaro, pahunyoro hwaMwari,
munoona, kuti Mwari vanoZvivanza sei muhunyoro.

166 Chingofungai, vanogona kupamura maatomu nekuita
zvimwe zvese; asi kana zvasvika pakubata hupenyu,
havatombogoni kuziva kwahwakabva. Shizhawo zvaro
rehuswa, uye Mwari vakavanzwa mariri. Vanogona kutumira
chitundumuseremusere kumwedzi, uye—uye nokukandira radha
ikoko, kana chero zvimwewo, asi zvakadaro vasingagone
kutsanangura hupenyu huri mushizha rehuswa. Ndizvozvo.
Maona? Imhaka yekuti hazvigone kutsanangurika. Zviri nyore
kwazvo, havazvicherechedze izvozvo.
167 Zvino cherechedzai Mosesi, muzuva iro Mwari vakanga
vachizodzikinura vana veIsraeri, maererano neShoko raVo.
Ivo, chii chaVakaita? Vakasarudza mhuriwo zvayo ine
hunyoro. Hatina kana nhoroondo yavo. Munoona, anongori
“mwanakomana waRevhi,” ndizvo zvoga zvatinoziva.
Maona? Uye saka isu…nemudzimai wake. Aingovawo
munhu wemazuva ese, zvichida mu—mukanyi wemadhaka,
sezvingafungwa nenyika, kunze uko achigadzira zvidhinha
zvemuvengi. Aingovawo nhapwa zvayo muIsraeri, asi Mwari
vakasarudza mhuri iyoyo kuti igobereka mudzikinuri;
yaingovawo mhuri zvayo yechiJudha. Havana kumboenda
kunotora madzimambo nevakakurumbira, kana chimwe
chinhu, kunyangwe kana kunotora mumwe muprisita.
Vakatora mhuriwo zvayo, yemazuva ose. Maona? Hunyoro!
Cherechedzai zvaVakaita, zvino, Vakaunza mwana, munhuwo
zvake anorarama. Havana kumbo…
168 Vaigona kunge—Vaigona kunge vakagadza zuva, kana dai
Vaida zvavo, kuti rivadzikinure. Vaigona kunge vakagadza
mhepo kuti ivadzikinure. Vaigona kunge vakagadza Ngirozi
kuti ivadzikinure. Oo, hareruya! Mwari vanogona kuita chero
chaVanoda kuita.

“Saka, munoziva sei zvino, Hama Branham?”
169 Mwari havasiye hurongwa hwaVo. Ndicho chikonzero
tichizviziva kuti, zuva rino, Zvinofanira kunge zviri nyore.
Maona? Zvino, Vanogara vachishanda muhunyoro. Asi Mwari,
pakutanga, vaigona kunge vakaita kuti zuva riparidze
Evhangeri, kana kuti mhepo dziparidze Evhangeri, kana
kuti Ngirozi iparidze Evhangeri, asi Vakagadza varume
kuitira chinangwa ichocho, uye haVambochishandura. Havana
kumbobvira vakagadza dunga-…Havana kumbobvira
vakagadza masangano, haVana kumbobvira vakagadza mapoka
evarume, Vakagadza varume kuti vaparidze Evhangeri, kwete
michina, michina yekushandisa, kana chero Ngirozi Mhenyu,
vaiva varume.
170 Zvino paVakaunza rudzikinuro kuvanhu zasi ikoko,
Vakatumira munhuwo zvake, akaberekwa kubva kumhuriwo
zvayo muboka renhapwa. Oo, ini zvangu! NdiMwari vakadini,
vachiZvibhedhenura muhunyoro!

171 Zvino cherechedzai. Zvino Vakamuita kuti adzidziswe
muhuchenjeri hwenyika, kuitira kuti akundike, uye zvigoratidza
kuti hausi huchenjeri hwatingatongodzikinurwa nahwo.
Kutenda ndiko kwatinodzikinurwa nako. Vakamurega
achipinda kunowana dzidzo yakadaro kusvikira aigona
kudzidzisa vaEgipita huchenjeri; akanga akangwara zvikuru.
Mwari vaiva nemhuriwo zvayo iyoyo yaigona, zvichida,
pamwe vaisagona kunyora zita rayo. Zvino Mosesi akapinzwa
muchikoro chepamusoro-soro, aine dzidzo huru yakadaro,
zvekuti aigona kudzidzisa huchenjeri kuvadzidzisi. Aigona
kudzidzisa vakatesva njere. Hongu. Uye Mwari vakamurega
achienda nenzira iyoyo kuti Vagogona kuZviratidza mune
zvakaninipa, kuratidza kuti huchenjeri hahuna chokuita nazvo.
Uye Mosesi akakundikana zvinosiririsa muhungwaru hwake.
Vakamurega achienda nenzira iyoyo nekuda kwechinangwa
chaVo, kuitira kuti akundike. Zvino akatozokundika, uye
ndokuwa.
172 Saka, kuratidza, “Kwete nesimba, kwete nehuhofori,” asi
kwete nehuchenjeri hweEgipita, kwete nehuchenjeri hwezvikoro
zvedu, kwete nesimba remaseminari edu, asi kwete nehuwandu
hwesangano redu, kwete nesimba rekudzidzisa fundo yedu, “asi
neMweya waNgu, ndizvo zvinotaura Mwari.” Huchenjeri hwake
hwakanyangarika uye pakuguma kwahwo, paakasangana
naMwari mugwenzi raipfuta ipapo. Akabvisa shangu dzake
ndokuzvityora pane kuninipa, ndokukanganwa zvose pamusoro
pehuchenjeri hwake.
173 Mwari, vachiunza rudzikinuro, vaifanira kumudzidzisa
mune huchenjeri, kumurega achiwa, kuratidza kuti haugone
kuzembera paruoko rwekunzwisisa kwako pachako, kana
kunzwisisa kwemumwewo munhu. Vakamurega achiwa,
kuratidza ruoko rwaVo. Muri kuzviona here? Chinangwa
chaMwari mukuita kudaro, chaiva chokuZviratidza
mukuninipa. Uye Vakaregedza kuti Mosesi ave wepamusoro-
soro, kusvikira ai—aizova farao aitevera. Akanga ari mukuru
wehondo ane simba. Maererano nenhoroondo, akakunda, Mosesi
pachake, nyika dzakapoteredza. Uye ipapo paakatendeukira
kubasa raShe, netarenda rake rose, Mwari vakamusia
achikundika zvakaomarara, kuti Vamuise kunze uko mugwenga
uye vobvisa zvose izvozvo kubva maari; uyezve vozozviratidza
kwaari, mukuzvininipisa, vomutuma zasi netsvimbo muruoko
rwake, kunodzikinura vanhu.
174 Apo, akatadza kuzviita nekudzidziswa kwechiuto, nedzidzo,
nedzidzo yesainzi. Uye nesimba rechiuto haana kukwanisa
kuzviita. Zvino Vakamupa tsvimbo tsaru yakakombama kubva
mugwenga, uye Vakazviita naye. Mwari mukuninipa, hunyoro!
Mwari vaiva mutsvimbo nemunaMosesi. Uye chero bedzi Mosesi
aiva netsvimbo, zvino Mwari vainge vainayo, nekuti Mwari
vakanga vari munaMosesi. Chokwadi.

175 Cherechedzai, “Kwete nesimba, kana ne—nehuhofori, asi
neMweya waNgu.” Asi nekutenda kuri nyore!
176 Mosesi akava nekuzwisisa kuti aizova mudzikinuri, kubva
padzidziso yaamai vake. Zvino akazvidzidzisa musimba
rechiuto, kuti azodaro, asi zvakakundika. Maona? Aiva
nekunzwisisa, aive nedzidzo, asi izvozvo hazvina kushanda.
Saka aifanirwa kuzvikanganwa zvese, uye ouya pachinhu
chiri nyore chekutora Mwari paShoko raVo, zvino ipapo
ndokudzikinura vanhu. Hongu, changamire.
177 Mwari vanodzikinura ne (chii?) kutenda muShoko raVo.
Zvagara zvakadaro. Taigona kutarisa dai tanga tine nguva. Tine
angangoitamaminitsimakumimaviri nazvino. Tanga tine…
178 Tinogona ku—kutarisa pana Kaini naAbheri, kuti—kuti
Kaini akaedza sei kufadzaMwari nerumwe runako.
179 Imwe nzira, vanhu yavanofunga, “Ne—neungano huru,
dzakapfeka zvakanaka, nemuprisita ane—ane…vashumiri
vane magamenzi, nemakwaya ane magamenzi, uye nezvose
zveku—zvekushamisira, kunofadza Mwari.” Muri kuona
here kwazvakabva? Kaini akaedza zvimwe chetezvo. Uye
akavavakira artari, pasina kupokana kuti akaiita kuti ive
yakanaka.
180 Zvino murume uyu akanga akaperera. Akanamata.
Akafunga kuti, “Chero bedzi ndakaperera, hazvina mutsauko
wazvinoita.” Zvine mutsauko wazvinotoita. Unogona kunge uri
kuita zvisiri izvo mukuperera.
181 Cherechedzai, iye—iye akavaka artari iyi uye iye, sezvakaita,
sekuisa maruva uye akanyatsoigadzirisa, uye akaisa michero
yakaisvonaka, ndokufunga, “Zvirokwazvo, Mwari vakuru,
vatsvene, vakachena, vakanaka vanogamuchira chibairo
ichocho.” Asi, munoona, akazviita nehuchenjeri hwake pachake.
Akazviita nepfungwa dzake pachake.
182 Uye ndizvo zvazviri nhasi uno. Iye—iye…Vanozviita
nehuchenjeri hwavo pachezvavo, nechikoro chavo, nedzidzo
yavo nezvitevedzwa zvavakadzidza.
183 “Asi Abheri, nechizaruro, nekutenda, akabayira kuna
Mwari chibayiro chakanakisa nekupfuurira.” Pasina
chakachena pachiri, sekutaridzika kwachaiita, tichitaura
hedu sevanhu. Kamuchinda kadiki, ndokukabata nepamutsipa
nekukasungirira nemuzambiringa, saizvozvo, ndokukadhonzera
kuartari iyi. Pakanga pasina chinhu chine runako pazviri.
Achikaradzika paartari, uye achicheka huro yako diki ne—
nedombo rakapinza, kusvikira ropa rako raitsatikira pese-pese
paari, uye iko kaichema, kachifa. Zvaitaridzika zvakashata,
munoona, kuzviona. Zvaiva nyore, hazvo.
184 Muhunyoro, akaziva kuti akaberekwa neropa raamai nababa
vake, akaberekerwa muropa raamai vake, neropa rababa vake;

uye rakanga riri ropa rakakonzera kuwa, saka rakanga riri
ropa raizozvidzorerazve. “Saka akabaira kuna Mwari chibayiro
chakanakisa zvinopfuurira, nekuti zvakazarurwa kwaari.”
185 Uye dzimwe hama, nhasi, dzinofunga kuti vakadya
maapurosi nemapeya! Uye ndakaona chinhu chine hupengereki
rimwe zuva, mubepa. Vakati, “Zvino vakaratidza kuti rakanga
risiri apurosi iro—iro Evha akadya.” Zvokuti, ndi—ndinofunga
kuti vanoti, “Raive aprikoti.” Saka, oo, honai kunobva mweya
iwoyo!
186 Zvino vakataura, kuti, “Mosesi haana kumbobvira
akayambuka Gungwa Dzvuku chaizvoizvo. Kuti, chaive chi—
chibutwa chetsanga zasi ikoko, gungwa retsanga. Uye akaunza
vana veIsraeri nemugungwa retsanga. Kumusoro kumucheto
kwe—kwegungwa, kune chikamu chakakura chine tsanga
kumusoro ikoko. Zvino Mosesi akayambuka gungwa, asi
rakanga riri gungwa retsanga raakayambuka; munoziva, huswa,
hurefu, hwakaita senhokwe nezvimwe, kuti akayambuka
neipapo.” Hazvina kana musoro!
187 Apo, “Mvura,” Bhaibheri rakati, “yakapatsanuka kubva
kurudyi kuenda kuruboshwe, uye Mwari vakaita kuti mhepo
yekumabvazuva ine—ine simba ipatsanure.”Maona?Maona?
188 Ivo, ivo vanoda kuedza kuzvinzwisisa nenzira yavo ivo
pachavo. Uye ndiyo nzira yavagara vachikundika nayo, uye
vacharamba vachingokundika.Munoziva, zvinhu zvese izvi!
189 Zvino Kaini ndiye akanga ari mufananidzo chaiwo
wemunhu ane pfungwa dzenyama nhasi, anova munamati pane
zvinoonekwa kunze. Anoda kuita chimwe chinhu chinooneka
kunze, asi iye ari…Anoenda kuchechi, uye—uye anoita zvinhu
zvakawanda zvine chekuita nechi—chivakwa.

Panongova neChechi imwe chete bedzi, uye haujoinhe iYoyo.
190 Aya makirabhu aya. Maona? Unojoinha kirabhu
yeMethodisti, kirabhu yeBaptisti, kirabhu yePresbyteriani,
kirabhu yePentekosti.

Asi unoberekwamuChechi. Hongu, changamire.Maona?
191 Ose aya makirabhu. Haasi machechi. Iwo makirabhu. Uye
hakuna chinhu chakadaro chinonzi “chechi” yeMethodisti, kana
“chechi” yePentekosti. Kwete, hakuna chinhu chakadaro. Kwete,
zvese izvozvo handizvo. Maona? Ari…Ndizvozvo. Iwo, iwo
makirabhu anojoinhwa nevanhu.
192 Asi unoberekwa muChechi yaMwari mupenyu, uye ndiwo
Mutumbi wakavanzikawaJesuKristu uri kuumbwa.
193 Zvino, asi, zvakafadza Mwari kuzarura chakavanzika chaVo
kuna Abheri, nekutenda kuri nyore muropa rakadeurwa. Oo,
ndinoshuva kuti dai ndaiva nenguva yekumbomira pazviri
kwechinguva chidiki. Maona?

194 Asi, naKaini, nehuchenjeri hwake hwese, murume
akangwara! “Oo,” munoti, “zvino, Hama Branham, makataura
kuti iye…Muri kuedza kumuita mudzidzi ane njere
dzakatesva?” Ndizvo zvaaiva. Ndiye aive akangwara…
Tevedzai rake—tevedzai dzinza rake. Tarisai vana vake. Mumwe
nemumwe wavo vakanga vari vezvesainzi, navanachiremba, uye
varume vakangwara, vese zvavo.
195 Asi, tevedza chizvarwa chaSeti, vakanga vari vashandi
vemuminda, vakaninipa, uye nevarimi, nezvimwe zvakadaro,
zvichidzika kusvika pakuparadzwa.
196 Asi vana vaKaini vaive boka rakangwara, rakatesva njere.
Kunyangwe ivo, vanoti, vaigona kushanda nemhangura, uye
vogadzira simbi; nevavaki. Zvino vaiva varume vakangwara.
197 Apo—apo, vamwe varume ava vaingogara mumatende, uye
vachifudza makwai avo, nekuzorora pavimbiso dzaMwari.
Maona? Maona? Munoona zvazvaive? Zvino chingotevedzai
madzinza acho zvichienda zvichidzika, mugoona kuti hazvisizvo
here. Maona? Vakazorora pavimbiso yaMwari.
198 Ndiwo masarudzirwo akaitwa Noa, kubva kumhando iyoyo
yevanhu. Ndiwo matorerwo akaitwawo Pauro kubva muboka
rake. Maona? Ndizvo zvakaitawo, John Wesley, Martin Luther,
nevamwe vose. Ndiwo mauyiro aunoita kuti uve zvauri nhasi,
munoona, zvimwe chete, kuninipa, kutenda vimbiso yaMwari
iri nyore.
199 Zvino, cherechedzai, zvakafadza Mwari ku—kuratidza.
Zvino, Mwari vanogara vachisimbisa kuti iChokwadi here
kana kuti kwete. Maona? Zvino, vanhu vazhinji vanoedza
kuzviita chimwe chinhu icho Mwari vanogara kure nacho
kwemamaira miriyoni. Ndizvozvo. Asi paunoona Mwari
vachidzoka, voti Ndizvo…voZvitsigira, voti, “Ndizvozvo,
Ndizvozvo,Ndizvozvo,”wobvawaziva kuti Izvozvo ichokwadi.
200 Zvino, zvibairo pazvaive paartari, Mwari vakaramba
mafungiro ake enjere pamusoro paMwari. Asi paVakaona
Abheri, nekutenda kuri nyore kutenda kuti akanga asiri
maapurosi kana michero yemumunda, asi raiva ropa; nekutenda
akazvitenda, nechizaruro chakabva kuna Mwari. Mwari
vakasimbisaAdhamunekugamuchira chibayiro chake.Maona?
201 Ndipo patinofunga pamusoro pokunamatira vanorwara,
chero chimwewo zvacho. Jesu akati, “Kana mukagara maNdiri,
uye Shoko raNgu riri mamuri, ingokumbirai zvamunoda uye
muchazviitirwa.”
202 Zvino patiri kudzika, nekukurumidza zvino, tasara
nemamwemaminitsi makumi maviri.
203 Cherechedzai, muzuva raEria, Mwari vakasarudza
kuZvivanza mumunhuwo zvake. Zvino chingofunga nezvazvo.
Mwari vakasarudza. Ndiko kwaiva kusarudza kwaVo.

Rangarirai, vaiva navanarabhi, vaprisita. Vaiva nevarume
vakuru mumazuva iwayo. Kunyange Mambo Ahabhu, pachake,
akanga ari muJudha. Akanga ane varume vakuru munyika,
muzuva iroro. Asi Mwari vakaZvivanza mumunhuwo zvake;
asiri mudzidzi; kwete, kwete munhu ane mukurumbira pasi
rose, imwe shasha huru yezvechiuto kana zvimwewo; kwete,
asina kana zita hombe. Hatitombozivi kuti baba naamai
vake vaiva ani. Isu hatina kana chatinoziva nezvedzinza
rake. Angoriwo murimi zvake akwegura kune imwe nzvimbo,
akasimudzwa nechinangwa chekuva muporofita. Mwari vakaita
kuti azviraramire ari ega murenje. Chinhu chega chatinoziva,
akangonyuka achibva kunzvimbo isina anoziva, akapindamo
ndokushaisa maturo hurongwa hwese hwezvemachechi. Ini
zvangu!
204 Zvino munoziva zvavakafunga nezvake? “Akabva kuchikoro
chipi?” Maona? “Ari musangano ripi? Ari pamwe nevaFarisei,
vaSadhuse here,” kana chero zvimwezve zvavakanga vainazvo?
Akanga asiri mumweweivavo, asi akashaisamaturo nyaya yacho
yose. Maona?Mwari vakasarudza kuita izvozvo.
205 Asi, munhuwo zvake, asina dzidzo. Hatina kana nzvimbo
yaakamboenda kuchikoro. Hatina chatinacho nezvake. Aingori
munhuwo zvake, asi Mwari vakafadzwa kuti vahwande
mumunhuwo zvake iyeye. Mwari, kumashure uko, nemunhuwo
zvake uyu, vakavanda mumunhu anorarama. Muri kugona
kuzvibata here?
206 Mwari vakazvivanza mu “mupengo usina kudzidza,”
kunyika. Nekuti, munoziva, ivo—ivo vakamupomera zvese,
kunyange kuva “muroyi,” Eria. Vaporofita vese vanopomerwa,
izvozvo, munoona.
207 Saka, Jesu akapomerwa kuva mumwe wacho, munoona,
“Bherizebhabhu; kuva anopenga.” Vakati, “Manje, unopenga.
Ehe, tinoziva kuti une dhimoni. Waka—wakarasika njere dzako.”
Maona?
208 Ndipo paAkavaudza kuti, “PaUchauya mumazuva
ekupedzisira, kuti vakamhu-…kuchange kuri kumhura,
kuita zvakadaro.” Akavaregerera, asi zvaisazoregererwa
mumazuva ano ekupedzisira. Zvinozofanirwa kubhadharirwa,
nekuparadzaniswa Nekusingaperi, “Zvisingambofa
zvakaregererwa, munyika ino kana nyika iri kuuya.”
209 Asi Eria akaonekwa semunhu anopenga. Ungafungidzira
here achisimuka kune…Ma—madzimai ese akanga achigera
vhudzi ravo semazuva ano echimanjemanje, ndinodaira kudaro,
uye vachizvipenda saJezebheri, mudzimai wemutungamiri
wenyika. Uye—uye vaparidzi vese vava kuita zvenyika nezvose.
Zvino manje chii chakaitika? Zvino hepanoi Eria mutana
achibuda, achipomera nyaya yacho yese, nzira yese kubva kuna
Jezebheri zvichidzika.

210 “Nhai,” vakafunga, “hatisungirwe kunge tichikuteerera!
Tine vafundisi.”
211 Chokwadi, vaisasungirwa kudaro, asi aive mufundisi wavo
zvakangodaro. Akanga ari mufundisi waJezebheri. Akanga
asingazvide. Anogona kunge aiva neimwe mhando yakasiyana.
Asi, asi, aive ari, akatumwa naMwari. Maona? Akanga ari
mufundisi akatumwa naMwari kwaari. Aimuvenga, asi aive
mufundisi zvimwe chetezvo. Cherechedzai.
212 Uye Eria akazvininipisa uye akagara nezvakataurwa
naMwari, nenzira yakadaro, zvekuti zvakafadza Mwari kutora
Mweya mumwe chete iwoyo kubva kuna Eria uye vakavimbisa
kuti vachaUsundira katatu zasi kwenzira kubva ipapo.
Maona? Ameni. Uye Vakazviita. Ameni. Chokwadi, Vakazviita.
Chokwadi. VakaUvimbisa, kuti Waizouya. Zvino Wakauya
pana Erisha, mutevedzeri wake; ndokuzouya pana Johane
Mubhabhatidzi; uye, maererano naMaraki 4, Unofanirwa kuva
pano zvakare muzuva rokupedzisira. Maona?
213 Mwari vakada Mweya iwoyo wakanga uri pamusoro
pemurumewo zvake wemumasango iyeye, asina kudzidza
achibva seri ikoko mumasango pane imwe nzvimbo. Uye,
saka, Wakanga uchiteerera kwazvo kuShoko raVo, zvekuti
Vaikwanisa kuti, “Eria, ita izvi,” uye Eria aizozviita. Zvino
Mwari vakaZvivanza imomo,muhunyoro hwakadaro!
214 Vese vakati kwaari, “Mupengo uya wekare, musave
nechekuita naye,” nezvimwe zvakadaro.
215 Asi rimwe zuva, apo iye—iye akwegura, uye musoro
wake waive nemhanza, uye dzake—uye nendebvu dzake
dzakarembera pasi, dzachena, nebvudzi shoma raakanga anaro
rakarembera pamafudzi ake; tumaoko tudiki twakaondoroka,
uye nyama yakarembera patwuri saizvozvo; akauya achifamba
achidzika nomugwagwa iwoyo unoenda kuSamaria, uye
maziso iwayo akatarisa mudenga kumatenga, akabata
tsvimbo yakamonyoroka muruoko rwake. Akanga asiri
chinhu chinoyevedza zvakanyanya kutarisa, asi akanga ane
“ZVANZI NAJEHOVHA” yezuva iroro. Haana kukakama naYo.
Haana kuzengurira. Haana kuti, “Zvino, mukuru Ahabhu.”
Akafambako ndokuti, “Kana dova chairo harisi kuzombodonha
kubva kudenga kusvikira ini ndaridana.” Hareruya! Maona?
Mwari vakanga varemekedza hunyoro hwake.
216 Zvino, munoona, pazvaiva nenzira iri nyore, uye munhu
wese—munhu wese achipikisana naye, munhu wese akanga
achirwisana naye. Sangano rose revashumiri, zvimwe zvese,
zvaiva zvichimurwisa, ichokwadi, vachiedza kumupfuudza
nezvimwe zvose. Asi, muhunyoro ihwohwo, kunyangwe vaiva
vasingabatirane nembuserere dzake nezvimwe zvaaiva nazvo.
Munhu wese aifunga kuti akanga ari mupengo. Mwari vakanga
vachizvivanza pachaVo.

217 Asi payakasvika nguva yekuti mbeu iyoyo iibve, yakanga
yadyarwa, Mwari vakaZviratidza nekutumira Moto kubva
Kudenga nekunanzva chibairo chose. Mwari vachizvivanza
muhunyoro, vachizobva vaZvizarura zvakare. Maona?
Chokwadi. Zvakafadza Mwari kuita izvozvo. Vagara vachizviita
nenzira yakadaro. Hongu, changamire. Zvino, tinoona kuti Va—
Vakavimbisa zvinhu izvi.
218 Dambudziko nderekuti, nhasi, nevazhinji vedu isu vanhu,
tinoda kunyatsova, munoziva, vane pfungwa dzeseminari,
uye dzesangano, dzakazara fundo, zvekuti Mwari havagone
kutishandisa. Mwari vanogona kuita kuti munhu atange kuita
chimwe chinhu, uye vomupa shumiro; chinhu chekutanga
munoziva, anotanga kubatikana nezvinotaurwa nevamwe,
uye, chinhu chekutanga munoziva, anenge aputirwa nezvinhu
zvakawandisa. Uye zvadaro Mwari vanobva vangobvisa maoko
aVo paari, vomusiya akadaro. Maona? Maona?
219 Zvino Vanoedza kuZvitsvagira mumwe munhu, mumwe
munhu anozozviita. Maona? Vanofanirwa kuwana chimwe
chinhu chino—chinotora Shoko raVo, chinotora chizaruro
chaMwari uye asingatsukunyuki naCho, achagara ipapo chaipo
paShoko iroro. Ndiyo nzira yaVa—Vanozviita nayo. Vagara
vachizviita nenzira iyoyo.
220 Saka kana munhu akanyanya kudzidza uye akangwara,
zvekuti, anoedza kuisa dudziro yake iye pachake. Saka,
sekutaura kwavanoita, “Rubhabhatidzo rweMweya Mutsvene,”
vanoti, “oo, rwaive rwerimwe zuva.” Asi, kana vakasadaro,
zvakanaka, “Wakanga usiri werimwe zuva, asi, ndinokuudza,
haUngouya sezvaWakaita paZuva rePentekosti. Tinogamuchira
Mweya Mutsvene patinotenda.” Ne—nemhando dzose dzezvinhu
zvakadaro, munoona. Zvino taura nezverubhabhatidzo muZita
raJesu Kristu, ivo…apo Bhaibheri rinozvidzidzisa nenzira
iyoyo; zvakanaka, unoti, “Zvakanaka, asika, seminari inoti!
Uye Ngana-nangana anoti!” Kurerutsa ikoko. Maona? Mwari
havagone kushandisa munhu akadaro. Maona?
221 Vanogona kuregamunhu achirohwamunyika yose saizvozvo,
uye murume iyeye achidzingirwa kunze uye nekusekwa,
nekuitwa dambe naye, nezvimwe zvose zvakadaro. Asi kana
mangange chaiwo auya, Mwari vanosimuka voZvisimbisa
muhunyoro humwe chetehwo.
222 Kunyatsosimuka chaiko, seruva. Mbeu, inoita seyaparara,
inofa uye yowira muvhu. Chera mbeu diki iyi, zvakare yaora,
uye ichiratidzika setsvina. Asi kubva imomomunobuda hupenyu
hunobereka rimwe ruva zvakare.
223 Mwari vari muhunyoro. Vanoita zvimwe chetezvo. Nzira
yekukwira kumusoro iri pasi, nguva dzose. Zvininipise.
Usambofa wakati, “Manje, ndine ichi neicho.” Iwe hauna
chauinacho. Ingo—ingorangarira chete, kana wawana nyasha

dzaMwari, ingotenda nekuda kwadzo, uyewozvininipisa nekuda
kwadzo. Maona, ramba uchingozvininipisa.
224 Zvino ndinofanirwa kuti ndikurumidze, nekuti wachi…
Handidi kukuchengetai kwenguva yakarebesa, nekuti handidi
kukunetesai, munoona. Tichine nguva refumuvhiki rino.
225 Zvino, uye zvino tinoona kuti vanhu vanova vakangwara
zvakanyanya pamwe nekudzidza.
226 Zvino ndinoda kukuratidza mumwe. Mu—mumwewo
anoenda kure kune rimwe divi, vanobva vava vapengereki,
vachiedza kuva vanonamata. Zvino, tinoziva kuti tine boka
iroro. Maona? Vanoenda kune rumwe rutivi.
227 Ndipo pandinopesana neboka rehama dzakabuda pano
kasiri kare kubva munzi—nzira yeChiedza. Ivo, vaisatokwanisa
kuona chishamiso chaiitwa kunze kwekunge vazviita boka,
saka vakaungana kumusoro kuCanada uye—uye vakaita boka
revanhu ravaizopa nekuitana vaapostora nevaporofita kubva
pachezvavo, nezvimwe. Zvino zvakawira pasi chaipo. Maona?
Uye zvinogara zvichidaro. Maona? Vanova…Vanonzwa kudaro
nekuti vari…kuti hava…Vanonyatsoshora zvimwe zvinhu,
uye—uye zvinhu, kusvikira vaenda chaiko kune rimwe divi.
Maona?
228 Kune rimwe divi rakanyanya kutesva njere, rakatonhora
uye harina kana hanyn’a, vanoramba zvese ipapo. Uye vamwe
vanoenda kune rimwe divi, kune rimwe divi rine boka
rekupengereka remanyawi, uye vachiramba Shoko.
229 Asi Chechi yemazvirokwazvo yechokwadi inogara pakati
penzira. Zvino, kana mukacherechedza, iyo—iyo—iyo ine zivo
yeBhaibheri yezvakataurwa naMwari, uye ndeye—ndeyemweya
zvakakwana kusvika pakudziya mumoyomayo, uye ingori nzira.
Isaya akati zvaizova saizvozvo. Akati, “Pachava nemugwagwa
mukuru…”
230 Uye shamwari dzakaropafadzwa, tsvene, dzinokosha
dzechechi yeNazarene, kufamba kukuru zvishoma
kwakatangwa naMwari, asi chii chavakawana? Mwari
pavakatanga kutaura nendimi muchechi, vakava nechinamato
uye vakaomarara, zvekuti vakazvidaidza kuti “dhiyabhore.”
Zvino munoona zvakaitika kwavari? Maona? Maona? Ivo, ivo,
“Ndiri mutsvene kupfuura iwe.” Uye—uye saka tinoona kuti
zvinhu zvose izvozvo zvinoenda kumagumo zvobva zvafa.
Maona? Uye ri—rimwe divi.
231 Zvino, rimwe divi rinova rekupengereka. Rimwe divi rinobva
ratonhora uye nekuomarara.

Zvino, Isaya akati, “Pachava nemugwagwamukuru…”
232 Zvino maNazarene, nevazhinji vevanhu vekare vehutsvene,
vaiwanzoti, “Mugwagwa mukuru wekare wakaropafadzwa!

Mbiri kuna Mwari! Tiri kufamba mumugwagwa mukuru
wekare!” Asi, rangarirai, handizvo chaizvo zvaakataura.
233 Akati, “Pachava nemugwagwa mukuru, uye ne,” uye ne
chibatanidzo, “uye nenzira.” Uye hauzonzi mugwagwa mukuru
wehutsvene, asi, “Nzira yehutsvene.”
234 Zvino, mugwagwa mukuru wehutsvene, vanhu vanoedza
kuzviita vatsvene. Uye kana ukadaro, zvakangoita
sezvandakambotaura kumashure, zvakaita se…Zvinotoita
segora riri kuedza kubairira minhenga yenjiva mariri, kuti rive
njiva kubva mazviri, iwo hunhu hwaro zvawo huchiri hwegora.
Maona? Iro, riri…Zvinoita segunguwo riri kuedza kubairira
minhenga ye—yehangaiwa, kana kuti pikoko, uye richiti,
“Munoona, ndiri shiri yakanaka.” Munoona, ndechimwewo
chinhu chekugadzira.
235 Asi pikoko harinetseke kuti richava neminhenga yepikoko
here kana kuti kwete. Njiva haitonetseke kuti ichava
neminhenga yenjiva here kana kuti kwete. Chero bedzi
masikirwo ayo iri njiva, ichava neminhenga yenjiva.
236 Uye, munoona, vanhu veholiness vanochitanga kuti,
“Vakadzi vanofanira kuva nevhudzi refu nembatya dzine
maoko marefu, ne—nezvinhu zvose izvi, nemasiketi marefu, uye
vasingapfeke marin’i emuchato kana zvishongo zvechero rudzi.”
Munoona, hunobva hwava hutsvene hwekuzviitira. Maona?
Maona? Ndihwo—ndihwo—ndihwo hutsvene hwekugadzira.
Asi Chechi yechokwadi yaMwari mupenyu iri…Uye tarisai
zvakaitika kusangano. Zvino vose vane vhudzi rakagerwa,
semaPentekosti, ne—nevamwe vakadaro. Uye—uye vose, potse,
vanopfeka marin’i nezvimwe zvakadaro. Tarisai maPentekosti,
makore apfuura, kurovedzera kwavaiita pazviri, munoona, uye,
“Isu, chechi! Isu, chechi!”
237 Chechi Mutumbi waKristu. Munhu pachake, pakati
pevamwe vanhu, uyo akazvarwa muHumambo hwaMwari.
Izvozvo zvinobva mukati zvichibuda kunze. Zvinoita zvega
pakuzvirarama.
238 Haukumbire gwai kuti ribereke makushe, kana kuti,
rigadzire makushe, waro. Gwai hariite zvekugadzira makushe.
Robva rati, “Zvino, tenzi wangu anoda kuti ndive nemakushe
gore rino. Ndinofanirwa kupinda pabasa chairo.” Kwete,
chinhu choga charinofanira kuita kungoramba riri gwai.
Ndizvozvo chaizvo. Iwo makushe acho pachawo…Richa—
richa…Richaaburitsa nekuti…
239 Uye isu hatikumbirwe kuti tigadzire zvibereko. Tinofanirwa
kubereka zvibereko, munoona, kubereka zvibereko. Maona?
Tinofanirwa kubereka zvibereko. Uye chero bedzi uri muti
wemuchero waMwari, neShoko raMwari, Shoko raMwari
rinozvisimbisa pachaRo. Uchabereka muchero chero bedzi
Shoko ririmo imomo. Jesu akati, “Kana mukagara maNdiri,

neShoko raNgu riri mamuri, kumbirai chero zvamunoda
uye zvichaitwa.” Maona? Iwe hauzvigadzire. Hauzvishandire
pachako kusvika pazviri. Zvinotongoripo kare, uye zvinoramba
zvichienderera mberi.
240 Zvino ngatiendei, tichingokurumidza zvino, nemaminitsi
mashoma angosara, uye zvadaro tobva tavhara.
241 Zvino, zvino, vamwe vanotosvika pakuve vapengereki.
Zvino, vanoenda kune rimwe divi. Uye vanofunga kuti, nekuda
kwekungoti vanosvetuka-svetuka, kana kuwana imwe mhando
yekakutekenyedzwa kana manyawi, kutaura nendimi, kana—
kana—kana kupa chiporofita chakangovawo chechokwadi, kana
chimwe chinhu chakadaro, vanofunga kuti ndiWo, kuti—kuti
vakaUwana. Asi, hazvisi.
242 Jesu akati, “Vazhinji vachauya kwaNdiri nezuva iroro, uye
vachiti, ‘Ishe, handina here kuporofita muZita reNyu? MuZita
reNyu ndakaita mabasa mazhinji, ndikadzinga madhimoni?’”
Akati, “Ibvai, haNdina kumbobvira ndakakuzivai.” Maona?
Handizvo izvozvo. Handizvo izvozvo, shamwari.
243 Ndicho chikonzero…Uye, ndimi, humbowo? Ndinotenda
mukutaura nendimi, asi handidzitore sekunge ndidzo dzega
humbowo hweMweya Mutsvene. Kwete, changamire. Chibereko
cheMweya ndihwo humbowo. Maona? Hongu. Zvino, munoona,
ndicho chikonzero ndakapesana nekufamba kwehama
dzechiPentekosti, nenzira iyoyo, zvavanoti izvo, “Kana munhu
akataura nendimi, ane Mweya Mutsvene.” Ndinopesana nazvo.
Hachisicho chiratidzo chekuti aneMweyaMutsvene.Maona?
244 Ndakanzwa madhimoni achitaura nendimi nekukurumidza
kwaaigona nako, onwa ropa kubva mudehenya remunhu, obva
adaidza dhiyabhore.
245 Ndakaona maIndia vachitora nyoka vachidziputira, mu—
mu—mumutambo wemvura inonaya kunze uko muArizona;
vosimudza maoko avo mudenga saizvozvo, vomhanya
vachitenderera. N’anga yobva yabuda, ichizvicheka-cheka.
Uye yoisa penzura pasi, zvino yobva yanyora nendimi
dzisingazivikanwe, yopa dudziro kwadziri. Maona?

Saka, rega hako, usandiudza izvozvo. Ndakurisa pane
izvozvo. Maona?
246 Saka chi—chibereko cheMweya ndihwo hum-…Jesu
akati, “Nezvibereko zvavo,” kwete ndimi kana manyawi,
“asi nezvibereko zvavo muchavaziva.” Maona? Saka ndicho
chibereko cheMweya. NdiMwari vachiZvibhedhenura
mukuninipa, kutapira, uye mazuva ose zvimwe chetezvo. Pane
chimwe chinhu pazviri, munhu anogara neShoko chaizvo.
Nguva yese yaanoona Shoko, anoRitsigira ne “ameni,” zvisinei
kuti vamwe vanhu vanoti kudii. Kuti, anoRitenda, munoona.
Zvakanaka. Maona?

247 Asi tinongofamba kusvika pekuti, tobva, tazorora pane
zvekupengereka, zvino Satani anobva apinda pakati pevanhu.
Ndiro basa raSatani. Uye iye anobata basa rake nemazvo. Uye
anopinda pakati pevanhu, ovaita kuti vafunge kuti vanaWo
nokungoda kwekuti vanogona kusvetuka-svetuka. Zvino
wobva wavenga muvakidzani wako? Kwete. Maona?…ku—
kutaura zvinhu, nekutaura nendimi zvakangonakisa, nezvinhu
zvakadaro.
248 Uye, rangarirai, unogona kutaura nendimi
dzamazvirokwazvo dzeMweya Mutsvene asi zvakadaro usina
Mweya Mutsvene. Bhaibheri rakataura kudaro. “Kunyange
ndikataura nendimi dzevanhu nedzeNgirozi, uye ndisina
rudo, hazvindibatsire chinhu. Ndava sendarira inorira, nedare
rinongoti ngwere-ngwere.” VaKorinte Vekutanga 13. Maona?
Saka hamuna…Izvozvo hazvizviite, munoona.
249 MuMethodisti akati, “Patakadaidzira, takave naWo,” asi
vakange vasina. MaNazarene vakati, “Pavakararama hupenyu
hutsvene, vakave naWo,” asi vakange vasina. MaPentekosti
akati, “Tinotaura nendimi; tinaWo,” asi vakange vasina. Maona?
Maona?
250 Mwari, vachiZvibhedhenura, kwete mukutekenyedzwa.
Kwete, izvozvo…Kutekenyedzwa, zvisinei hazvo, kunaWo.
Munoona nzvimbo yacho? UnongoZviita kuti zvive zvakaninipa
zvekuti chero ani zvake anogona kuZviona, kana iwe—kana iwe
ukasaedza kuisa, kupfekedzera njere dzako pachako paZviri,
munoona, nepfungwa dzako pachako. NdiMwari.
251 Zvino, vanobva vava boka revapengereki. Zvino, hevanoi
vakatonhora vari vetsika kudivi rino; hevanoi vapengereki
vari kune rimwe divi; uye heunoi Mwenga uchienda chaizvo
nepakati pavo vese, uchidana kubva kumativi ose ari maviri.
Ndizvozvo. Mwari vachiZvisimbisa paVari kufamba vachienda
mberi, Shoko raVo.
252 Zvino, oo, ndinofanira kudarikira zvimwe zveizvi nekuti
ndine zvakawandisa pano. Uye ndi—ndine…Nguva yangu yave
kupera. Ndichakasika nekukurumidza kwandingagona zvino.
253 Kubva muEdheni, kubva muEdheni zvasvika, zvaka—
zvakaporofitwa kuti kwaizouya Mesiya; nzira yose kubva
kuEdheni.
254 Zvino ndichachirika mamwe eMagwaro angu
mashoma andakanyora pasi apa, nemanotsi, kungopedzisa
Mharidzo, nenguva, kana ndikakwanisa. Mwari vachivanda
mukuzvininipisa. Zvino, ndichataura nekukurumidza, asi,
zvakadaro, ndi—ndinoda kuti mubate izvi. Maona?
255 Kubva muEdheni, zvakanga zvakaporofitwa kuti kwaizouya
Mesiya. Zvakafanotaurwa kuti Aizova mhando yemunhu akaita
sei. Tinogona kugara kwenguva refu. Munoziva Bhaibheri,
zvaAizova, kuti Aizova mhando yemunhu akaita sei. Mosesi

akati, “Jehovha Mwari wenyu vachamutsa Muporofita, akaita
seni.” Vaiziva kuti Mesiya uyu aizova muporofita, mhando
yeshumiro yaAizova nayo iYe. Vaporofita vose vakataura
nezvaAizoita. Vakataura nezvazvo nemifananidzo. Zvino
zvakanyatsopfuura napamusoro pemisoro yavo, uye zvikapfuura
nepasi chaipo pevamwe vose. Maona? Maona? Zvakaenda
nepazasi pemumwe, uye napamusoro pemumwe.Maona?
256 Panguva yaAkasvika panzvimbo yepanguva yacho,
vanhu vaAkatumwa kwavari vaive nedudziro yavo pachavo
yezvaAizova, mududziro yavo vomene yekufungidzira.
257 Bhaibheri harina kumbofa rakashanduka. Bhaibheri
ragara richiva zvimwe chetezvo. Ndicho chikonzero ndichiti,
“Magwaro akati, uye ndinogara naRo, ‘Bhaibheri harina dudziro
yepakavanda.’”
258 Saka, maMethodisti, maBaptisti, maPentekosti, musaedze
kuisa dudziro yenyu paRiri, kuti, “Hazvireve iZvozvo. Rinoreva
izvi.”
259 Rinongoreva zvaRakangotaura, chaizvoizvo. Mumwe akati,
“Zvingadaro sei?” Handizivi kuti sei. Handisi ini ndinotaura
izvozvo. NdiMwari vanoona nezvazvo. NdiVo iVo Vakazvitaura,
kwete ini, munoona, uye Vachachengeta avo Vari vaVo.
260 Asi zvino, asi, Mesiya uyu akanga aporofitwa. Vaporofita
vakataura chaizvo kuti Aizouya sei, zvaAizoita kana Auya. Asi,
dudziro yavo pachavo pamusoro pazvo, pakati pevanhu! Zvino
paAkauya, Akanga ari nenzira iri nyore kwazvo, muhunyoro
chaihwo, kusvikira boka rese rechechi rakagumburwa nazvo.
Ndizvo here? Ikoko, varume vaya vakanga vakadzidziswa…
261 Munhu haaigona kuva mudzidzisi, muprisita, kusvikira
azvarwa mudzinza rakadonongodzwa, rekwaRevhi. Uye,
ingofungai, baba vababa vababa vababa vababa vababa
vasekuru vake vaiva muprisita, vachigaramo muShoko iroro,
mutemberi, masikati nehusiku.
262 Semuprisita weKatorike kana mushumiri uyo mushumiri
a—akagashidzwa hushumiri hwekusiirwa, kubva kuchizvarwa,
kune mamwe machechi, nevamwe vakadaro, “Baba vababa
vasekuru vangu vaive mubhishopi weMethodisti. Sekuru vangu
vaivemubhishopi, nezvimwe zvakadaro.”Maona?
263 Vose ivavo, vakararama muShoko chaimo, asi vakanga
vazvigadzirira nzira yavo pazviri. Uye vana vavo vakanga
vazvigamuchira nenzira yekuti madzibaba vakanga
vazvidzidzisa. Kusvikira, madzibaba vakanga vazvidzidzisa
zvikabva panzira chaiyo, uye vakanga vaita sangano chairo
razvo, kusvikira, Mweya pawakaedza kuratidza Chokwadi,
havana kukwanisa kuChigamuchira.
264 Uye ndizvo zvimwe chete nhasi. Handirevi kuva
ndichivirima, asi ndizvozvo. Ndizvo zvimwe chete nhasi.

Vanozviita kuti zvive zvakaomarara zvikuru—zvikuru,
ne—neimwe nzira. Vanodzidzisa vavo…Sekungotaurwa
kwazvakaitwa, “Mwari havana vazukuru.” Munozviziva
izvozvo? Mwari vane vanakomana, uye Vane vanasikana, asi
havana vazukurukomana nevazukurusikana. Munhu wese
anofanira kubhadhara mubhadharo mumwe chete uye ouya
nenzira imwe cheteyo. Sezvakangoita baba vako, newewo
unofanirwawo kudaro.

265 Zvino, saka, Akanga ari nyore kwazvo. Apo Mesiya
uyu…Kwemakore zviuru zvina, muporofita wese akataura
nezvaKe; Dhavhidha akaimba nezvaKe, uye navose zvichidzika
zvakadaro. Zvino paAkazouya, vanhu vaiva nepfungwa dzavo
pachavo dzavakagadzira, zvaAri kuzofanira kuita, nemaitiro
aAizoita. Matsanangurirwo azvakaitwa zvese, zvakadhirowewa
pamachati nezvose, kusvikira, paAkauya nenzira iri nyore
iyi, zvakango—zvakangoparadza dzidziso yavo yebhaibheri.
Munoona, havana kuzviziva.

266 Akauya maererano neShoko. Zvino, munotenda here kuti
Mwari vakataura kubudikidza nevaporofita, kuti Mesiya uyu
aizouya neimwe nzira? Zvangoipira kuti hatina imwe awa
yatingagona kupfuura nemazviri tichitsanangura kuti zvaiva
zvakaita sei. Maona? Isu tose tinoziva zvazvaive, kunyange
zvakadaro, vazhinji vedu. Kuti Mwari vakati Aizouya sei, uye
kuti, “Iwe, Bheterehema reJudhea, hausi here mudukusa pakati
pe…” Uye vose zvichidzika neimomo, uye kuti Aizoita sei,
nezvaAizoita. Maona?

267 Asi, zvakadaro, Akanga ari munhu ari nyore kwazvo!
Kusvikira, vadzidzi vakuru ivavo vakazvivhenganisa
zvakanyanya, kusvikira vakazvipotsa. Asi, munoziva kuti
Jesu haana kuuya zvinopesana neShoko. Akauya maererano
neShoko, asi zvichipesana nedudziro yavo. Maona? Akadzidzisa
zvinhu zvaipesana nekudzidziswa kwavo nechechi pamusoro
paKe.

268 Zvino, vakati, zvino, semuenzaniso, “Kana Mesiya auya,
zvirokwazvo, Achauya kutemberi oti, ‘Kayafasi,’ kana chero ani
ari muprisita mukuru, ‘Ndasvika.’ Achauya nemamiriyoni gumi
eNgirozi dzichifora. Mwari vachati, ‘Zvakanaka, shamwari, zasi
uko, muri chaizvo chechi ine si—simba.Muri vanhu vaNgu. Ndiri
kuzomutsamuchina pano ndodzikisa nzira dzeDenga pasi. Ndiri
kutumira Mesiya kwamuri, mangwanani ano. Ndichadziita kuti
dzigomhara kunze uko muchivanze chaimo, uye vanhu vose
vouya kwose kwakapoteredza.’ Woti, ‘Chiremba Nhingi-nhingi,
imi naChiremba Nhingi-nhingi, imi mose munogona kumira
pamusoro, kuti mugotanga kuMumhoresa, munoona.’”

269 Zvino zvichida ndicho chimwe chinhu chakafanana
nezvavari kufunga nhasi. Zvino, ndinoziva kuti zvakada

kuita…Zvinonzwika sekuti shaiwei hanyn’a zvishoma. Asi ini
handi…Ndiri kuedza kuratidza chimwe chinhu.
270 “Uye—uye, ipapo, ndizvo zazvichange zviri. Uye kana
zvikasauya nenzira iyoyo, hazvisizvo; ndiantikristu. Maona?
Kana zvikasauya nenzira iyoyo chaiyo, ndiantikristu, munoona,
saka hazvizove izvo. Uye saka, ipapo, pachava ne…Zvino,
chinhu chinotevera kuburuka, kunenge kuri kufora kweNgirozi
dzingaita mamiriyoni gumi, nemapoka adzo. Uye dzichamhara
kunze pachivanze, apo Soromoni akavaka temberi, uye, oo,
kukwira nekudzika nepano, nzvimbo ino tsvene pakafira
vatsvene nevachenjeri, nevamwe vakadaro!”
271 “Hongu,” Jesu akati, “imi vanyengeri! Imi vanakomana
vadhiyabhore!” Akati, “Munoshongedza makuva evaporofita,
asi madzibaba enyu ari ivo vakavaisamo.” Ndizvozvo chaizvo.
Ndizvozvo chaizvo. Maona? “Varume vakarurama vangani
nevaporofita vakatumwa kwamuri, uye zvakadaro makauraya
mumwe nomumwe wavo!” Maona? Asi ndevapi vaAiti
“vakarurama”? Ndivo avo, vavanodaidza kuti, “vapengereki
uye nemipengo.” Hongu.

Ipapo, vaifunga kuti zvaizouya nenzira iyoyo.
272 Asi, apo, paAkauya nemudanga, akaberekwa ne—
nemhandara, aine muveziwo zvake wemapuranga akamira
sababa vaizorera, uye nemusikana mu—mudiki, asingazikanwi.
Munoona, kwete mwanasikana wemuprisita mukuru, kana
mumwewo. Iye—Iye akauya se…kubva kumukadzi mudiki
aigara zasi uko mu—munyika duku, yekare yakashata yainzi
Nazareta. Uye angori murumewo zvake akafirwa; mukadzi
wake akanga akafa. Aiva nevamwe vana; Josefa. Uye—uye
mhandara yakanga yatsidzirwa kuzoroorwa. Uye zvakare
Akauya nezita rakasviba, pakutanga kwacho. Vakati Aiva
akaberekwamuupombwe. Oo, ini zvangu!
273 Izvozvo zvakarova kukwenenzverwa kwavo zvakanyanyisa.
Maona? Zvitevedzwa zvedzidzo yavo hazvina kugona
kuzvigamuchira. Dudziro yavo yeMagwaro haina zvayaiziva
nezvazvo, asi zvakadaro yaive ZVANZI NAJEHOVHA. Oo, ini
zvangu!
274 Zvinondibvundisa, kuzvifunga, uye kuona chinhu chimwe
chete chichiitika zvakare.Mwari havagone kushanduka.
275 Dzatova twelve kare, asi ini…Mungangoti here, kana kuti,
ndomira hangu here, kana kuti ndoenderera mberi? [Ungano
inoti, “Kwete.”—Mupepeti] Ndizvo…Mazvita. Ingogarai
makanyarara zvishoma, munoona. [“Rambai muchienderera
mberi.”] Zvino, izvi ndizvo, ndiri kuisa nheyo yechimwe
chinhu pano kuitira Mharidzo iri kuuya, munoona. Uye
ndichaedza kukuburitsai nekukurumidza, zvichida maminitsi
gumi kana gumi nemashanu anotevera, kana tichikwanisa.
Mwari vakuropafadzei.

276 Cherechedzai, zvino, zviri nyore kwazvo, zvekuti zva—zva—
zvakangopotsa chinangwa chacho, kwavari. Asi zvakabudirira
pachinangwa chaMwari. Munoona, zvakarova Shoko. Akauya
nenzira chaiyo yaVakataura. Asi, ivo, dudziro yavo pamusoro
pazvo yakanga isiri iyo. Dudziro yemudzikinuri munguva
yaMosesi yakanga isiri iyo. Dudziro munguva yaNoa yakanga
isiri iyo, munoona, asi Mwari vanouya zvichienderana neShoko
raVo.

277 Uye zvakare Jesu akauya, uye iYe—uye iYe akadzidzisa
zvinhu zvaipesana. “Kana Uri Mesiya, ita zvakati-nezvakati,”
munoona. “Kana Uri, ibva pamuchinjikwa ugozviratidza
kwatiri izvozvi.” Maona? Asi Mwari havaite zvekunakidza
vanhu.Mwari vanongoita zvinhu zvinofadza uye zvakarurama.

278 Vaifunga kuti Munhu akadaro zvechokwadi aizofanira
kuuya neboka guru reNgirozi dzichifora. Asi Akauya
nemudanga. Uye, kuzvitevedzwa zvavo zvakakwenenzverwa,
zvaive zvisina musoro kumunhuwo zvake kufunga kuti Mwari
Samasimba, Jehovha vakuru vane simba, Avo vaive muridzi
wenyika uye vakasika zvinhu zvose, havana kugona kugadzira
nzvimbo yekuti Mwana waVo pachaVo abarirwe, iri nani pane
danga remombe pamusoro pemurwi wemanyowa. Zvaigona sei
ipapo…? Maona?

279 Chaiva chii? Mwari vari muhunyoro. Ndizvo zvakaVaita kuti
vave vakuru zvikuru. Maona, zvitevedzwa zvedzidzo hazvigone
kuzvidzikisira saizvozvo; munoona, hazvigoni kuzvigamuchira.
Asi Mwari vakuru kwazvo zvekuti Vakazvideredza pachaVo
zvakadaro, pasina kana hanzu dzekupfekedza Mwana waVo
Vomene. Pafungei! Uye nyika…Muimba yevaeni makanga
musina nzvimbo. Zvino Akapinda mudanga remombe, ka—
kasherefu kadiki, ka—kabako kadiki, zvakada kudaro,
seri mujinga megomo. Uye ipapo pamubhedha wehuswa
pakauya Mwanakomana waMwari. Oo, zvakanga zvakasiyana
zvakanyanya nekusangana kumusoro uko…

280 Uye mai vaKe vaive nepamuviri. Akawanikwa ane pamuviri,
oo, mwedzi yakawanda vasati vatombovimbisana kuzoroorana,
kana, kunyange kuroorana. Maona? Anga atova munzira yokuva
amai. Zvino vanhu vakazviona, uye vakaziva kuti zvakanga
zvakadaro. Zvino, Maria, mumoyo make iye, aiziva zvanga zviri
kuitika.

281 Uye Josefa haana kunzwisisa. Asi Mutumwa waJehovha
akauya kwaari husiku, akati, “Josefa, uri mwanakomana
waDhavhidhi. Usatya kutora Maria mukadzi wako, nekuti
icho hachisi chinhu chakaipa, asi ndecheMweya Mutsvene.”
Zvakabva zvaringana ipapo. Murume uyu, Josefa, aine hukama
hwakadaro naMwari, kusvikira Mwari vaikwanisa kutaura
naye.

282 Asi nhasi tinowana mabhachi edu echechi akatimoneredza
kusvikira hapana chinokwanisa kutaura nesu, kunze kweboka
remachechi atinopinda. Handidi kuva ndakakwasharara kana
kunyanyisa kupfuurira mwero, saka ndichazvisiya izvozvo
zvakadaro ipapo. Cherechedzai. Asi munonzwisisa zvandiri
kureva. Cherechedzai.
283 Danga rezvipfuyo raive risina musoro, kwavari, avo
vakakwenenzverwa. Hatina kana nhoroondo yepaAkambopinda
zuva rimwe zvaro muchikoro; asi zvakadaro, pazera
ramakore gumi nemaviri ekuberekwa, Mukomana mudiki
akakatyamadza vaprisita mutembere, nedzidziso yaKe. Oo,
ini zvangu! Chaiva chii? Mwari vachiZvivanza mukuninipa.
Ndinonzwamanyukunyuku chaiwo ekunamata iko zvino. Mwari
vachiZvivanza mudanga. Mwari vachiZvivanza muMwana
mudiki. Maona? Tarisai, zvicharatidza, mushure mechinguva,
kunyangwe, munoona.
284 Akatozo-…Iye…kwaAkaenda mumigwagwa. Vabereki,
pasina kupokana, vaitaura uye vachiti, “Musatambe nemwana
uyo. Musave nechinhu chamungaita naye. Mai vaKe havasi
chinhu kunze kwemhombwe zvayo, munoona. Uye, baba
naamai, mwana akazvarwa…Vasati vatonyatsoroorana
chaizvo, anga atove nepamuviri. Musave nechekuita naye.”
285 Zvakafungwa naMaria! Asi, zvose hazvo, zvisinei nekuti
vekunze vaifungei, akafungisisa zvinhu zvose izvi. Vakazvivanza
mumoyo mavo. Vaiziva. Hapana chavakagona kutaura chakaipa
pamusoro pazvo.
286 Mwari vanotaura kumunhu waVo, imwe nguva, voti,
“Nyarara. Usataure chinhu nezvazvo.”
287 Ndakave nevanhu mumusangano wangu vaiti, “Zvino, kana
urimurandawaKristu, unoziva kuti izvi zviri kuitika apo.”
288 Chokwadi, ndaiziva kuti zvaive zviri kuitika. Asi zvino
uchaitei paAnoti, “Nyarara. Usataure chinhu nezvazvo”?
289 Ndakatora vamwe varume rimwe zuva, ndokuvaratidza,
pabhuku. “Chimwe chinhu chakataurwa, makore akapfuura,”
ndakadaro.

Ndikati, “Asika, handina kuzvinzwisisa.”
290 Ndakati, “Munoona here apo?” Hezvinoi pazvaive,
kumashure kuno, zvakanyorwa zuva racho nezvese,
pazvakaitika kumashure ikoko. Vanhu vakawanda vakanga
vazviona mubhuku imomo. Ndakati, “Zvichaitika kuti izvi
zvichaitika nenzira iyi nenzira iyo.”
291 Vakati, “Manje, sei musina kutaura chimwe chinhu
nezvazvo?” Zvaizokonz-…Zvaifanira kuva saizvozvo.Maona?
292 Zvino Josefa aiziva zvakasiyana. Aiziva kuti Mwana iyeye
ndewaAni. Maria aiziva kuti Aiva waAni. Jesu aiziva kuti Baba
vaKe vaive Ani. Akati kudini? “Ndinofanira kunge ndiri pabasa

raBaba vaNgu.” Kwete kucheka mapuranga ne—nekugadzira
gonhi; asi ari pabasa raBaba vaKe. Ameni. Akataura kudaro
kunamai vaKe, “Hamunzwisisi here kuti, iNi, yave nguva yekuti
Ndinge ndiri pabasa raBaba vaNgu?”
293 Zvino, vakafunga, “KaMwana kadiki Aka kamupengo…”
Chero mwana upi wehupombwe anoita sechinhu
chisinganzwisisike, chinoshamisa, zvakadaro. Zvino hezvoka
izvo, munoona, asi, Mwari vachiZvivanza. Teererai. Mwari
vachiZvivanza mune zvaifungwa, nenyika, se, “Tsvina, huori,
zveupombwe.”
294 Tarirai, Mwari vanoZvivanza mukuora kwembeu yakafa,
kuti ibereke hupenyu.Maona?Muri kuzvibata here?
295 Mwari vanoZvivanza mumudzimaiwo zvake mudiki, anoita
zvekushamba nhumbi. Kana munhuwo zvake akatakura
svusvuro yake muhapwa make, otsvoda mudzimai wake
nevana achivaoneka, obuda kunze uko, uye pamwe voZvivanza
mumurume iyeye kuti aite chimwe chinhu icho muachibhishopi
asingazive nezvacho. Maona? HaumboVanzwa vachiridza
hwamanda nekuzvitumira kunze. Ivo, Mwari, vanongowana
mbiri, ndizvo zvoga. Vanyoro vanozvinzwa uye vanofara,
munoona.
296 Zvino, Mwari vaiZvivanza muhunyoro hweMwana
mucheche, vachiZvivanza muhunyoro hwe—hwemhuriwo
zvayo. Mwari! Zvino vashumiri, nevarume vakuru, vepfungwa,
vakatesva njere, na—naivo vose, navanaHerodhe, nevamwe
vakadaro, vezuva iroro, navanaNero, uye ivo vose havana
kuzvicherechedza.Mwari vachizvivanzamuhunyoro.
297 Zvino, nekukurumidza. Johane Mubhabhatidzi, muna
Isaya 40. Tinogona kuitora kana muchida. Maraki 3. Yese,
hongu, inyorei pasi kana muchida. Isaya 40, yose, munoziva,
ichitaura rugare kune…sezvairi. Pamwe ini…Zvingave
zvakanaka kuti ndi—ndi—ndiiverenge ipo pano, kana mune—
mune nguva yakakwana kuti tidaro. [Ungano inoti, “Ameni.”—
Mupepeti] Ngatizviitei, kweminiti. Tichavhura muno muBhuku
raIsaya, chitsauko 40, uye—uye toverenga pano uye tongoona
zvaanotaura pamusoro peizvi zvino. Tarisai apa, “Nyaradzai,
nyaradzai vanhu vangu.” Zvino, rangarirai, aya aive makore
mazana manomwe negumi nemaviri. Tarisai musoro wenyaya
uri ipapo,munoona.Makoremazanamanomwenegumi nemaviri
asati azvarwa, heunoi muporofita achitaura nezvake.

Nyaradzai, nyaradzai vanhu vangu, ndizvo zvinoreva
JEHOVHA.
Taurirai Jerusarema mashoko anonyaradza, uye

danidzirai kwaari, kuti kurwa kwake kwapera,
kuti zvakaipa zvake zvakanganwirwa: nekuti
wagamuchira…ruoko rwaJEHOVHA zvakapetwa kaviri
pamusoro pezvivi zvake zvose.

Izwi reuyo…anodanidzira murenje, Gadzirai nzira
yaJEHOVHA, ruramisai nzira yake murenje, mugwagwa
mukuru waMwari wedu.
Uye mipata yose ichakwiridzirwa, uye makomo ose

nezvikomo zvose zvichaderedzwa: uye pakanzvongama
pachatwasanudzwa, uye pasakaenzana…pachaitwa
bani:

298 Oo, ini zvangu, ini zvangu! Aizova ari murume akadini
uyu! Maona? Zvino vhurai kuna Maraki, neni, Bhuku
rekupedzisira ra…wekupedzisira wevaporofita muTestamende
Yekare. Zvino, muna Maraki, teererai pano. Maraki
anozvinhonga, panguva yekupedzisira, saka muve nechokwadi
chekusazvikanganwa. Maraki, chitsauko 3.

Tarirai, ndichatuma nhume yangu, uye achagadzira
nzira pamberi pangu: zvino Ishe, wamunotsvaka,
achasvika pakarepo patembere yake, kunyangwe
mutumwa wesungano, wamunofadzwa naye: tarirai,
achauya, ndizvo zvinotaura JEHOVHA wehondo.

299 Richiri kutaura nezvaJohane, “Kutuma nhume yaNgu,mberi
kwaNgu kuti agadzirire nzira.” Jesu akataura nezvazvo, muna
Mateo 11:10, akati:

Kana muchigona kuzvigamuchira, ndiye uyo
akataurwa pamusoro pake, Tarirai, ndinotuma nhume
yangu pamberi pechiso changu,…

300 Maona? Ndizvozvo. Zvino, kuti zvose izvi zvakataura
sei! Apo, pakwakange kwave nemakore mazana manomwe,
paifanira kuva neanofanotungamira pamberi paMesiya. Asi
paakauya panzvimbo, muhunyoro hwakadaro, vakamupotsa.
Vakamupotsa.
301 Zvino, rangarirai, aive mwanakomana wemuprisita.
Zvakanaka, tarisai kuti zvaive zvisina maturo sei kuti
iye asatevere nzvimbo yehofisi yababa vake, kudzokera
kuseminari. Asi basa rake raive rakanyanyisa kukosha. Pazera
remakore mapfumbamwe, akaenda murenje. Zvino akabudamo,
achiparidza. Vakazvipotsa. Aiva ari munyoro kwazvo,
akanyanyisa kuva munyoro, kudzidzo yavo yakakwenenzverwa
yepamusoro kuti vatende munhu akadaro. Vakafunga kuti,
murume uyu paachauya…
302 Ko idzo, “Nzvimbo dzose dzakakwirira dzichaderedzwa,
nzvimbo dzose dzakaderera dzichakwidziridzwa, nzvimbo dzose
dzisina kuenzana dzichaitwa mapani”? Dhavhidhi akazviona,
ndokuti, “Ma—makomo akapembera samakondohwe madiki,
uye mashizha akaombera maoko awo.” [Hama Branham
vakaomberamaoko avo kakawanda—Mupepeti]
303 Chii? Zvakaitika here? Mutana ane ndebvu akadaro, asina
kudzidza zvachose, akazvimoneredza nechidimbu chedehwe

rehwai, akauya achidzedzereka achibva murenje reJudhea,
achiti, “Tendeukai, nekutiHushe hweKudenga hwaswedera.Uye
imi boka renyoka, musafunge zvekutaura kuti, ‘Ndiri nhengo
yesangano rekuti nekuti.’ Mwari vanogona kubva pamatombo
aya kumutsira Abrahama vana.” Ini zvangu!

“Manje, haasi iye ipapo. Tinoziva kuti haasi iye.”
304 Asi akanga ari iye! Munoona, akanga ari kuchenesa nzira.
Maona? Ndipo apo nzvimbo dzisina kuenzana dzakaitwa
mapani. Ndipo apo nzvimbo dzakakwirira dzakaderedzwa.
“Musafunga kuti muna Abrahama sababa venyu. Musatanga
kundiudza mhando yezvinhu zvakadaro, nekuti Mwari
vanokwanisa kubva pamatombo aya kumutsa vana kuna
Abrahama.” Nzvimbo dzakakwirira dzakaderedzwa. Oo, ini
zvangu! Ndizvo. Hongu. Maona musiyano wacho? Akati ndizvo
zvaizoitika.
305 Zvino pavakauya, vakafunga, oo, ini zvangu, vakanga
vagadzirira kumugamuchira, kana akauya kusangano ravo ivo.
Asi nokuti…Akauya saizvozvo, nenzira iri nyore yakadaro. Asi,
mukududzira Magwaro, nzvimbo dzakakwirira dzakaderedzwa.
Vakanga vasingadi kuzvigamuchira, asi ndizvo zvavaiva.
306 Vakomana, akavaveura. Akasvuura ganda kubva pavari.
Akati, “Imi boka renyoka! Imi nyoka muuswa! Ndinoti
kwamuri, demo ratoiswa pamudzi wemuti. Uye muti wose
usingabereki zvibereko, unotemwa uye ugokandwa mumoto.
Ini zvirokwazvo ndichakubhabhatidzai nemvura, asi kuri
kuuya Mumwe shure kwangu, Ane simba kupfuura ini;
Achakubhabhatidzai neMweya Mutsvene neMoto. Uye rusero
rwaKe rwuri muruoko rwaKe. Achanyatsonatsa zvachose
maburiro. Uye iYe achaung-…opisa hundi; uye otora gorosi
kuriisa mudura.” Ameni.
307 Ndipo apo nzvimbo dzisina kuenzana dzakaitwa
mapani, munoona, asi vanhu havana kuzvinzwisisa. Asi
zvinonyatsoenderana neShoko, nenzira chaiyo-chaiyo
yezvakataurwa neShoko. Zviri nyore kwazvo, zvekuti
vakazvipotsa. Vakapotsa kuzviona.
308 Usapofomara zvakadaro. Maona? Usapofomare zvakadaro.
Saka, teererai, zvino.
309 Vakazvipotsa. Akanga ari munyoro kwazvo, pakutenda
kwavo kwamazuva ese pamusoro pemunhu akadaro, zvekuti
akazvipotsa. Zvakare, chaiva chii? Mwari, vanova ivo
Shoko, vakazvivanza muhunyoro; kwete muprisita ane kora
yakatendeutswa, aive akangwara, ane dzidzo.
310 Jesu akavabvunza zvimwe chetezvo. Akati, “Makabuda kuti
munoonei?” Vadzidzi vaJohane pavakauya. Akati, “Makaenda
kunoonei? Makaenda here kunoona murume akapfeka hanzu
dzemuprisita, munoziva, nezvipfeko zvakapfava,” Akati,

“mhando iyoyo—iyoyo—iyoyo—iyoyo yemuparidzi akadaro?”
Akati, “Makaenda kunoona izvozvo here?”
311 Akati, “Kwete. Mhando iyoyo inotsvoda vacheche, uye,
munoziva, nekuviga vakafa. Ivavo, havana chavanoziva
pamusoro pemunondo unobatwa nemaoko maviri pamberi
muhondo. Vakanga vari kunze uko nekumwe kutaura kwenjere,
kune imwe Kirabhu yeKiwanis kana zvimwewo, munoziva. Vari
kuita zvakanaka ipapo. Asi pazvinosvika kunze uko pahondo,
kuzotarisana nayo, hapana chavanoziva nezvazvo. Ivo—ivo,
vari mumizinda yemadzimambo. Vanotamba zvavo nemhando
yakadaro yevane mukurumbira.”
312 Asi akati, “Zvino makaenda kunoonei? Makaenda kunoona
rutsanga rwuchizunguzwa nechero mhepo here? Murume aigona
kutaura kuti…Mumwe munhu anoti, ‘Munoziva, imi muri
ve—muri veOneness; asi kana mukauya kuno kuAssemblies,
ndichakuudzai zvandichaita, ticha—tichazviita…’ ‘Ndinotenda
kuti ndichaita izvozvo.’ Huh! Rutsanga, rwunozunguzwa here?
Kwete Johane. Kwete, kwete. Kwete, kwete. ‘Kana ukauya, iva
muSadhuse uye wonge usiri muFarisei, kana chimwe chinhu,
zvino’? Hamuna chero munhu wamakaona achizunguzwa
nemhepo; kwete Johane.” Kwete, changamire, hama; kwete
iyeye.
313 Akati, “Zvino makaenda kunoonei? Muporofita here?”
Zvinototora muprofita kuita izvozvo, munoona. Akati…
Zvino, ndicho chaiva chiratidzo chemuporofita, munoona,
Shoko raMwari raiva naye. Shoko rinouya kumuporofita.
Maona? Akati, “Makaenda kunoonei? Muporofita here?” Akati,
“Hongu, ndizvozvo chaizvo. Asi, ndinoti kwamuri, kunyangwe
muporofita nekupfuurira, nekuti akanga ari.”
314 Sei akanga ari muporofita nekupfuurira? Akanga ari
mutumwa weSungano, chokwadi akanga ari, kuti abatanidze
nzira pakati pemurairo nenyasha. Akanga ari dombo repakati,
imomo, rakanga rataurwa nezvaro.
315 Akati, “kana muchigona kuzvigamuchira, uyu ndiye
wakataurwa nezvake nemuporofita, ‘Tarirai,’ muna Maraki 3,
‘Ndichatuma nhume yaNgu pamberi pechiso chaNgu, munoona,
uye achagadzira nzira mberi kwaNgu.’” Maona? Oo, akanga ari
munyoro kwazvo.Mwari zvakare vakavandamuhunyoro.
316 Zvino tarisai zvaakaita. Akaparidza Kristu ane simba
kwazvo aiuya, “Ane rusero rwaKe muruoko rwaKe. Acha…
Ari kufefetedza nzira yaKe. Vakomana, ndinoreva kuti,
Achanyatsonatsa maburiro aKe. Achatora marara, oatsvairira
kunze uko oapisa, zvakare. Ndizvozvo chaizvo. Achaunganidza
gorosi oriisa mudura.”Munoona, aive akafemerwa.
317 Asi Jesu paakauya, vakanga vachitarisira…Uye vaapostora
vose, munoziva, vakanga vachitarisira chimwe chinhu chikuru
chaizouya. “Ini zvangu, ini zvangu! Oo, Ari kuuya. Ndizvo

zvega zviripo kwazviri. Vakomana, Achange aine nesimba.
Achavadzinga vaRoma ivavo kubva pachiso chenyika. Ini
zvangu! Achaita kuti maGiriki iwayo aende nenzira iyi, uye
vaRoma voenda uko, paAchauya.”
318 PaAkauya, kamuchinda kadiki kakaninipa kachisaidzirwa-
saidzirwa kubva kune rimwe divi kuenda kune rimwe. Chaiva
chii?Mwari vachiZvivanzamuhunyoro. Oo, ini zvangu!
319 Zvino Akamira kumagumo eMharidzo yaKe, ndokuti,
“Ndiani angaNdipomera mhosva yechivi? Zvakataurwa zvese
neBhaibheri kuti ndichaita…Kana Ndikasaita mabasa aBaba
vaNgu, zvadaro Ndiwanirei mhosva. Asi chii chakataurwa
neMagwaro kuti ndaizoita, chaNdisina kuita?” Chivi kusatenda,
munoziva. “Ndiani angaNdipomera mhosva? Kana Ndikadzinga
madhimoni neminwe yaMwari, zvino Ndiratidzei zvamuri kuita
nezvazvo.” Hunyoro!
320 AkatoZvipira kurufu! Asi, oo, pamangwanani aye eEsta,
hareruya, ndipo paAkachenesa buriro. Akatsvairira marara
kunze, zvakanaka, hama. Hongu, zvirokwazvo. Zvino gorosi
ndokupfigirwa mudura. Rakarara ipapo muvhu, neHupenyu
Husingaperi hwakazorora mariri, rakamirira Zuva guru iroro
ratichataura nezvaro, Kuuya kwaShe, apo hupenyu ihwohwo
huchasvika kuHupenyu; uye tichamuka murumuko irworwo,
totorwa pamwe chete naYe mumhepo, uye tounganidzwa
muDura. Uye marara achapiswa kure ikoko; chikwande
chakaputira, uye chakaedza kuRidhonzera uku kana uko,
chichapiswa nemoto usingadzimike. Ameni. Oo, haAshamise
here?
321 VakaMupotsa, Mwari vari muhunyoro. Nemhaka yei?
Nemhaka yei? Haana kana kumboparidza nematauriro
evafundisi. Haana zvachose. Haana kumboparidza semuparidzi.
Maona? Akaparidza se…Akashandisa mazwi ehunyoro
hwaMwari, mazwi akaita sekuti “demo ratoiswa,” mazwi
ekuti “muti,” mazwi ekuti “nyoka.” Kwete mumwe
mudzidzisi weseminari, sezviri vafundisi vezuva rino,
saChiremba weDivinity, Chiremba Nhingi-nhingi. Haana
kuita izvozvo. Akaparidza semunhu wemumasango kunze
uko kune imwe nzvimbo. Akataura nezvematemo, nemiti,
nenyoka, nezvimwe zvakadaro, negorosi, nematura, nezvose
zvakadaro. Aizoonekwa, nhasi, ndinofungidzira, semuparidzi
wepachibhokisi mumugwagwa. Ndinofunga kuti Ainzi
“muparidzi wepachigutswa” muzuva iroro, akamira
pachigutswa zasi ikoko paJorodhani. Zvichid-…Mwari vari
muhunyoro, vachivanda kubva kuhuchenjeri hwenyika.
322 Zvino ngationei. Jesu akati, “NdinoKutendai, Baba,
Makavanzira vakachenjera venyika zvinhu izvi, uye muri
kuzozvizarura kuvacheche avo vachadzidza.” Maona? Mwari
vachizvivanza muhunyoro, muna Kristu. Mwari vachizvivanza

muhunyoro, muna Johane. Maona? Kungo…Munoona, Ivo—
Ivo vakanga…Chimbofunga nezvazvo, Mwari muhunyoro,
vachiZvivanza kubva kuhuchenjeri hwenyika.
323 Zvino tichavhara, muminiti imwe chete, kana maviri, nekuti
handichadi kuramba ndakakuchengetai.
324 Tarisai, ngatimbomirai kweminiti, chimwe chinhu chine
chekuita neni. Fungai nezvezuva ratiri kurarama mariri,
tichivhara izvi zvino. Fungai nezvezuva ratiri kurarama mariri,
apo Mwari vachidzika munzvimbo diki yakare yakaninipa
yatakanga tichigara, vachipodza vanorwara. Uye vapfumi,
navanozvikudza, nevakadzidza kwazvo, “Mazuva ezvishamiso
akapfuura. Hakuna chinhu chakadaro sekupodza kwaMwari.”
325 MunorangariraMharidzo yandakaparidza kubva panzvimbo
ino chaiyo pano, mangwanani andakasimuka ndichienda,
pamusoro paDhavhidhi naGoriati?
326 Vakati, “Muchasangana sei nenyika yakadzidza kunze uko,
Hama Branham, nezvose iZvi?”
327 Ndikati, “Handina zvandinogona kuita pakuti
ndichasangana nazvo sei. Mwari vakati, ‘Enda.’” Maona? Ndizvo
zvega, munoona. IShoko raVo. VakaRivimbisa. Nguva yacho
yasvika.
328 Apo Mutumwa uya, wamunoona mumufananidzo uyo uri
apo, akadzika parwizi zasi uko zuva riya, makore makumi
matatu apfuura Chikumi uno ari kuuya, kana kuti makore
makumi matatu nematatu apfuura, waro, Chikumi uno ari
kuuya; ndokuti, “SaJohaneMubhabhatidzi akatumwa,” pamberi
pezviuru zvishanu zvevanhu kana kudarika, “nguva yasvika apo
Mharidzo yako ichapararira pasi rose.”
329 Munorangarira kushoropodzwa, kana vamwe venyu vaivapo.
Ndinofungidzira, Roy Slaughter, kana vamwe vavo vagere pano,
vangangorangarira zuva iri; kana vamwe, Mai Spencer, kana
kuti—kana kuti chero ani angave wevamwe vevakuru pano
vangadaro—vangadaro vachiziva, munoona; George Wright,
kana vamwe vavo, munoona, vanozviziva, zvazvaive. Asi haIna
kuzviita here? Yakazviita.
330 Uye zvakare pakati pacho, pavakaramba, uye vakati,
“Kungori kupodzwa zvemupfungwa.” Zvino Mwari
vakatendeuka vakadzokazve ndokutumira opossum yakare,
isingakwanise kutaura imomo, uye ikapodzwa neSimba
raMwari.
331 Lyle Wood naBanks, patakanga takagara zasi uko, uye
tichiziva Chokwadi chakasimbiswa naMwari. Apo, kahove,
kademba kadiki, kekare kakafa, kakayangarara pamusoro
pemvura. Zvino Mweya Mutsvene akanga ataura, nezuro
wacho, Aizovaratidza Kubwinya kwaKe uye nekuita chimwe
chinhu pamusoro pazvo. Zvino ipapo mangwanani iwayo,

ndimirepo, uyeMweyaMutsvene ukaburukamuigwa iroro, zvino
ndakasimuka ndikataura kuhove iyoyo. Uye iyo yakayangarara
pamusoro pemvura, yafa, kwehafu yeawa; zvemukati zvayo
neura zvakabuda nemumuromo mayo. Yakadzoka kuhupenyu,
ikabva yatuhwina ichienda zvakangonakawo sedzimwe hove
dzese. Chii ichocho?Mwari vachiZvivanzamuhunyoro.
332 Mwari vanogona kubva pamatombo aya kumutsira
Abrahama vana. Mwari vanokwanisa kupodza opossum, kana
hove, kana chero chinhu. Kana Vakaunza Mharidzo yaVo, uye
vanhu vakasaItenda, Mwari vanogona kumutsa opossum kuti
iItende. Hareruya! Mwari vanogona kumutsa hove yakafa.
Vanogona kumutsa opossum yakafa. Vanogona. Vanogona kuita
chero chinhu chaVanoda kuita.
333 Kutsiura kwakadini kuchizvarwa chino! Kana vachinge
vagumburwa naYo, uye voita nharo pamusoro paYo, uye, “Iwe
hauna kuita izvi uye nekuita izvo.” Zvino Mwari ndokutumira
mukati mhuka iri nyore. Maona? Kutsiurwa kwakadini! Chaiva
chii? Mwari muhunyoro, munoona, vachiZviratidza kuva
mukuru, oo, ini zvangu, kutsiura varume ava vechizvarwa chino,
pakusatenda kwavo.
334 Zvino, vanofunga zvino sezvavaigara vachiita, zvinofanira
kuitwa nenzira yavo ivo. “Zvino, kana paine chinhu chakadaro
sekupodza kwaMwari…” Sezvakaita, mumwe murume
wechiKatorike akandiudza izvi. Mumwe muchinda, humwe
husiku, akandiudza pamusoro pazvo. Munoziva nezvazvo.
Akadaro…Ayers uyu, wandakaenda kunoona nezvemukomana
wake uko kuHouston, akati—akati, “Zvakanaka, zvino, kana—
kana ichocho chakanga chiri chipo chaMwari, chaifanira
kuuya muchechi yeKatorike.” Muri kuona? Maona? Hongu,
maMethodisti vakafunga kuti Chaifanira kuuya muchechi yavo.
Uye maPentekosti vakafunga kuti Chaifanira kuuya kuchechi
yavo. Asi haChina kuuyamune chero yeimwe yadzo.
335 Chakauya muSimba rerumuko rwaJesu Kristu
achiZviratidza. Ndizvozvo. Chokwadi, Anozviita. Hongu.
IngoChitarisai. MusaChirega chichikupfuurai. Chichengetei
pasi pe—pemoyo wenyu, uye moChirangarira. Fungisisai
nezvaCho ipapo.
336 Chinofanira kuuya nenzira yavo ivo, kuitira ravo, chichibva
musangano ravo ivo. “Uye kunze kwekunge zvadaro, haazi
iYe, munoona. Zvingori zvekuverenga pfungwa, kana kuti
ndidhiyabhore. Zviri—zviri…Havasi Mwari. Nekuti, dai vanga
vari Mwari, Vaitofanira kuuya,” nenzira yavo ivo, munoona,
“nenzira yatakaChidudzira nayo isu.”
337 Ndiyo nzira iyo Jesu akatozouya nayo kuvaFarise. Zvaifanira
kuva nenzira iyoyo. Maona? Kana zvavo…Kana Mwari
vanga vari ku—kuzotumira me—Mesiya, vaive nazvo zvose
zvakadudzirwa chaizvo zvaAnofanira kunge ari. Uye nekuti

Akauya zvakasiyana, zvino, “Akanga asiri Mesiya. Akanga ari
chimwe chinhu chehupombwe. Akanga ari Bherizebhabhu.” Asi
vaiva Mwari vakavanda muhunyoro.
338 Anofanotungamira wacho anofanirwa kunge ari mumwe
murume akadzidza wokuti ravo…Saka, mumwe, pasina
kupokana…Zuva rega-rega, gore rega-rega apo ivo,
hongu, vaigadza vashumiri vavo uye nekuvatumira kunze
semamishinari, kutendeutsa nekuunza mukati; mumwe
nemumwe akafunga kuti, “Uyu ndiye achava anofanotungamira
ari kuuya.” Asi Mwari vakamusimudza kubva murenje makanga
musina seminari zvachose, munoona, nezvimwe zvakadaro.
Maona?Mwari vachiZvivanzamukuninipa uye nemuhunyoro.
339 Asi zvino chimbomirai. Mukuvhara, tinotaura izvi. Asi
kuramba Mharidzo iri nyore yaMwari; ku—ku—kuIramba,
nzira yaMwari iri nyore, kuparadzwa Nekusingaperi. Zvino,
ndizvo zvekuti…Isu tinotaura kuti Iri nyore sei, uye vanhu
vanofunga, zvino, vanogona kuIseka nekumhanya nepamusoro
paYo, uye voIbata nechero nzira yavanoda, asi kupatsanurwa
Nekusingaperi kubva pana Mwari.
340 Avo vakafa mumazuva aNoa, uye vasina kuteerera
kumharidzo yake, vakaparara. Zvino Jesu akaenda
akanoparidza kwavari vari mungetani dzerima, murufu rwaKe,
Asati amuka. Zvino Akaenda kugehena, akanoparidzira
mweya yakanga iri mutorongo, isina kutendeuka pamoyo
murefu wemumazuva aNoa; apo shoko raMwari riri nyore,
nemunhuwo zvake, rakanga richiparidzwa. Akaenda. Akati,
“Noa akaparidza kuti Ndaizove pano, uye hezvinoi ndiri pano.”
Ndizvozvo. Maona?
341 Avo vakatadza kuteerera kumharidzo iyoyo yemuporofita,
Mosesi kunze uko murenje, yaakagamuchira kubva kuna Mwari,
yakanyatsosimbiswa neShongwe yeMoto, uye vakatungamirirwa
kunze murenje. Uye zvekare voedza kusimuka uye nekugadzira
sangano nayo, uye vakaparara ndokufira murenje, mumwe
nemumwewavo; kunze kwevarume vaviri, Joshua naKarebhu.
342 Uye neche uko, va—vaFarise vaive mapofu zvikuru
zvekuti havana kuzviona, saka vakatarisa kumashure ndokuti,
“Madzibaba edu vakadyamana, vakadyamanamurenje.”
343 Zvino Jesu akati, “Uye vatori, vese zvavo, vakafa.”
Vakaona Kubwinya kwaMwari. Vakafamba muChiedza cha…
Vakafamba muChiedza. Vakafamba muChiedza cheShongwe
yeMoto. Vakafamba muHupo hwesimba raCho. Vakafamba
nemunzvimbo dzavakanga vagadzirirwa neMweya Mutsvene
kuti vafambe. Vakadya mana yakadonha kubva Kudenga,
yakapihwa naMwari. Uye, vakarasika, vakaenda kugehena.
“Ivo, vose zvavo, vakafa.” Kana ukatora izwi iroro, ndiko
“kuparadzaniswa neKusingaperi” kubva muHupo hwaMwari.
“Ivo, vose zvavo, vakafa.” Maona?

344 Wese akaramba Jesu akaparara. Munoona zvandinoreva?
Kuramba hunyoro hwaMwari uhwu! Hachingori chimwe
chinhu…Unoti, “Zvakanaka, ndakakanganisa.” Hauzviite
nenzira iyoyo. Mwari havazvigamuchire nenzira iyoyo.
Unoparara, neKusingaperi. Zviri nani titofunga nezvechimwe
chinhu. Zvino, chinofanira kunyatsoratidzwa naMwari,
munoona, uyezve, kana chiri icho, iShoko raVo. Maona? Oo!
Seavo vakaramba Mosesi, vakaramba Eria, vakaramba Johane,
vakaramba Jesu, wemazuva avo.
345 Pano, regai ndimbokuudzai kanhu kadiki-diki. Uye, zvino,
ndinovimba handisi kurwadzisa zvakanyanya. Asi, tarisai.
Rimwe zuva ndakadanwa kuHouston, Texas, kuti tiedze kuwana
ruregerero. Nekuunganidza vanhu pamwe chete, kuti ndiparidze
mharidzo, nekuita kuti vanhu ikoko vasainire ruregerero
rwe—rwemuchinda wechidiki uyu nemusikana wechidiki.
Munoziva vakapinda mudambudziko iroro. Ndinofunga
makazviverenga mubepa. Zvino akanga ari mukomana
mubvandiripo waVaAyers.
346 Zvino VaAyers ndivo vakatora mufananidzo weMutumwa
waJehovha, wamunoona apo uyo. MuKatorike wechiRoma;
uye mudzimai wavo aiva muJudha. Zvino vakaroora
musikana wechiJudha uyu. Vaisataura zvechinamato pakati
pemumwe nemumwe, nezvimwe zvakadaro, saizvozvo. Uye Ted
Kipperman, uyo aivawo navo mubhizimu racho, aiva neDouglas
Studios.
347 Zvino pavakauya ikoko, uko VaBest, Chiremba Best,
chechi yeBaptisti, vakaisa chibhakera chavo pasi pemhino
yaHama Bosworth, ndokuchizunza, ndokuti, “Zvino chitora
mufananidzo wangu, ndichiita izvozvo.” Vakati, “Ndiri
kuzotora dehwe remutana iyeye ndoriturika mukamuri yangu
yekuverengera, sechirangaridzo chekupodza kwaMwari.”
348 Zvino ndisati ndaenda kuHouston, Texas, Ishe Mwari
vakandiudza kuti ndiendeko. Uye ndakanga ndiriko muZita
raShe. Uye mose munoziva makundano ekutaura nezvinhu
zvakazosimuka. Makazviverenga mumabhuku, nezvimwe
zvakadaro. Zvino hapo pazvaiva. Uye husiku ihwohwo…
Ndaiedza kungofamba ndakazvininipisa.
349 “Handiti,” vakati, “iboka revanhu vasina zvavanoziva.”
Chiremba Best vakati, “Hapana zvavari kunze kwekuva boka
revanhu vasina zvavanoziva.” Vakati, “Hakuna vanhu vakadaro
sevanotenda mukupodza kwaMwari, nezvinhu zvakadaro.
Ibutwa remarara.” Havazive kuti vakanga vari Mwari vari
muhunyoro. “Handiti,” akati, “murume wacho haana kana
dzidzo chaiyo yechikoro chepuraimari.”
350 Akanga akakwenenzverwa nemadhigirii ose edzidzo
dzaaigona, kusvikira akafunga kuti aigona kutsvikinyidzira
Hama Bosworth pasi, zvakadaro. Asi pazvakasvika paShoko,

akanga asingasviki pakuenzana nechegumi chezvavaiva vari.
Maona? Uye Hama Bosworth vaiziva pavakanga vakamira.
Vazhinji vevanhu vavo, vagere ipo pano, vaive pamakwikwi
ekutaura aya. Uye hezvoka izvo.
351 Akabva angotinyomba, achiti tiri boka revanhu vasina
zvavanoziva. Akati, “Vanhu vanofunga zvakadzikama
havatombozvitendi.”
352 Hama Bosworth vakati, “Chimbomirai zvishoma.” Vakati,
“Vanhu vangani muguta rino,” revagari vangangoita zviuru
makumi matatu husiku ihwohwo, vakagara pakati pedu
saizvozvo, “Vanhu vangani vemuguta rino pano, vanoenda
kumachechi makuru aya, akanakisa eBaptist, vanogona
kuratidza nechinyorwa chachiremba kuti vakapodzwa neSimba
raMwari kubvira Hama Branham vanga vari muguta, simukai.”
Zvino mazana matatu ndokusimuka. “Munoti kudini nazvo
izvo?” Hezvoka izvo. Mwari vanga vakazvivanza muhunyoro.
Vakabva vati, “Hama…”
353 Vakati, “Hunzaika mupodzi Mutsvene uyu. Regai ndimuone
achidzungaidza mumwe munhu pfungwa, zvino regai
ndizovatarisa panopera gore kubva nhasi.” Zvino TedKip-…
354 Zvino Ayers ipapo, iye wacho chaiye akatora mufananidzo,
akati, “VaBranhamhavasi chinhu kunze kwekuvamudzungaidzi
wepfungwa. Ndakaona mumwe mukadzi, aiva nehumbu pahuro
pake, saizvozvo, uye,” akati, “akadzungaidza mukadzi uyu
pfungwa. Zuva rakatevera ndakataura naye, zvino akanga asina
humbu.” Akati, “Murume uyu akamudzungaidza pfungwa.”
Uye, oo, akangonditsvinyira hake. Akati ndinofanira kudzingwa
muguta, uye iye ndiye anofanira kunge ari wacho anozviita,
munoona, nezvimwe zvose zvakadaro. Mitsara mikuru papeji
yekutanga yeHouston Chronicle.
355 Handina kumbotaura kana shoko rimwe chete zvaro.
Ndakanga ndiripo kuti ndiite basa raBaba vangu, uye ndizvo
zvega; kugara neShoko iroro. Vakandituma ikoko, uye ibasa
raVo.
356 Husiku ihwohwo pandakafamba ndichienda zasi ikoko,
ndakati, “Ini—ini—ini—handisi mupodzi Mutsvene. Handisi.
Kana ani zvake akadaro,” ndikati, “vanokanganisa.” Ini ndikati,
“Handidi kudaidzwa kunzimupodziMutsvene.”Ndakati, “Kana
Chiremba Best pano vakaparidza ruponeso, saka havangazoda
kunzi Muponesi Mutsvene.” Ini ndikati, “Zvino, ndinoparidza
kupodza kwaMwari, handidi kunzi mupodzi Mutsvene. Asi
vanoti havasi Muponesi Mutsvene; zvirokwazvo, havasi. Kana
neniwo handisi mupodzi Mutsvene. Asi, ‘Nemavanga aKe
takapodzwa,’ ndiri kunongedzera kune Izvozvo.”Maona?

Saka zvino, ivo, “Hazvina maturo!” Munoziva, vachifamba-
famba.

357 Ini ndikati, “Asi kana Hupo nechipo chaMwari ichi,
Mutumwa waJehovha uyu, kana iZvozvo zviine mubvunzo,
Zvinogona kuratidzwa pachena.” Ingangoita nguva iyoyo,
heunoi achiuya, achitenderera achidzika. Ndikati, “Hapana
chikonzero chekutaura zvino. Atotaura kare akandimiririra.”
Ndokubva ndafamba ndichibuda.
358 Zvino ndakaenda muHouston, guta guru iroro, rimwe
remaguta akanakisa kwazvo ari muno munyika, chero kupi
zvako. Pandakafamba ndichipindamo, rimwe zuva, zvainyadzisa
kutarisa kune guta iroro. Migwagwa yakanga yakasviba.
Makaunda enzvimbo, kudzika zasi chaiko nemuna Texas
Avenue; uye ndakapinda muRice Hotel, uko kwaisigara
vatambi vemafirimu, ndikaenda zasi ikoko muimba yepazasi,
yekudyira iya, uye sirin’i yacho iri kurembera, nepurasta iri pasi,
nehuyanga netsvina. Uye nenyonganyonga pakati pevaparidzi
yandisati ndambova mairi kana kumbobvira ndakanzwa
muhupenyu hwangu.
359 Sei? Kuramba Chiedza kufamba murima. Hepano vana vavo
vagere kunochengeterwa vakatongerwa rufu. Ndizvozvo. Mwari
vakaburuka. Hunyoro pahwakaratidzwa uye hukarambwa,
ipapoMwari vakaZviratidza muhunyoro.
360 Uye ipapo vakatora mufananidzo iwoyo wakatsvaira
uchienda pasi rose. Kunyange vesainzi vakati ndiCho
chete Chinhu chemweya chati chambotorwa mufananidzo
munhoroondo yose yepasi rose; uye wakaturikwa
muWashington, DC, muimba yezvehunyanzvi hwechitendero.
Hezvoka izvo, hunyoro hwakaratidzwa, zvino. Maona? Maona?
Mwari vachiZvivanzamuhunyoro, vachizoZviratidza.Maona?
361 Zvino, VakaZvivanza murufu rwaKristu, asi vakaZviratidza
murumuko. Oo, ini zvangu! Zvimwe zvakadaro, munogona,
tinongo…tinogona…Hazvina magumo pazviri; kungoramba
tichidaro. Asi hezvoka izvo, munoona.
362 Kuramba kutaura kuti kune chiedza chezuva, kupinda
muimba yepazasi wovhara maziso ako kuchiedza. Uye
ndizvozvo. Uye, rangarirai, nzira chete yaunogona kunge
uchikanganisa, kutanga waramba zvakanaka. Maona? Uye
kuramba kuvhura maziso ako, uchagara murima. Maona?
Kana ukangoramba kutarisa, zvino unozoona sei? Maona?
Tarisa zvinhu zviri nyore. Ndezvinhu zvidiki zvaunosiya zvisina
kuitwa, kwete zvinhu zvikuru zvauri kuedza kuita—ita. Oo, ini
zvangu!
363 Zvino, tarisai pano, regai ndikuudzei. Muna Mara-…
munaMateo 11:10, Akati, “Kana uchigona kuzvigamuchira, uyu
ndiye.” Maona? “Uyu ndiye akatumwa mberi kwaNgu.” Hwaiva
hunyoro.
364 Zvakabvunzwa kwaAri rimwe zuva, vakati, “Seiko vanyori
vachizotaura zvino kuti…”

365 Iye, Akati, “Mwanakomana wemunhu ari kuenda kumusoro
kuJerusarema. Ndichaiswa mumaoko evatadzi, uye vachauraya
Mwanakomana wemunhu. Uye Achafa, zvino nezuva retatu
Achamuka zvakare.” Akati, “Musaudze munhu chiratidzo
chacho, kumusoro uko.”
366 Zvino vadzidzi, zvino funga nezvazvo, vadzidzi vakanga
vafamba naJohane, vakataurirana naye, vakadya naye,
murenje, vakagara kunze pamahombekombe, zvino vakati,
“Sei vadzidzisi vachiti Eria anofanira kuuya kutanga? Munoti
Muri kukwira kunorovererwa, uye muchamuka. Ndimi Mesiya,
motora chigaro cheushe. Zvino ko sei vanyori…? Magwaro edu
ose anoti pano, Magwaro anotaura pachena, kuti, Kristu asati
auya, kuti Eria achatanga kuuya.” Hongu. Maona?
367 Akati, “Akatouya kare, uye imi hamuna kuzviziva.” Zvino,
akange ari ani iye uyu? Vadzidzi.
368 Ndicharwadzisa pano, zvingori zvishoma zvino, asi
ndisingareve kudaro, munoona; kwemaminitsi mashoma
anotevera, munoona, kweminiti bedzi, kana maviri, asi
kuitira kuti muve nechokwadi chekunzwisisa. Munokwanisa
kundinzwa here? [Ungano inoti, “Ameni.”—Mupepeti]
369 Tarirai! “Sei?” Varume ivavo vakanga vafamba naKristu,
“Sei Magwaro, kutanga, achitaura kuti Eria anofanira kuuya?”
Uye vakanga vari vakatendeutswa naJohane pachake, asi
vakanga vasingamuzive. “Seiko Magwaro akati, vadzidzisi?”
Munoona zvandiri kureva? Maona? “Sei Magwaro achitaura
kuti Eria anofanira kutanga auya?” Vadzidzi chaivo vakafamba
naye, “Sei Magwaro achiti anofanira kutanga auya, zvinhu izvi
zvisati zvaitika, uye odzoreredza zvinhu zvese?” Akadaro, kune
vanhu vangaite hafu yedhazeni, uye ndivo voga vaivapo. Maona?
Ndivo vose vaifanira kuzvigamuchira. Ndivo avo vakanga
vakatemerwa kuzviona.
370 Jesu akati, “Akatouya kare, uye imi hamuna kuzviziva. Asi
akaita chaizvo-izvo Magwaro akati aizoita. Akavadzoreredza,
imi mose makaNdigamuchira uye mukatenda kwaNdiri. Akaita
chaizvo-izvo Magwaro akati aizoita. Uye vakaita kwaari izvo
zvakataurwa neMagwaro kuti vaizoita. Akatouya kare, uye
hamuna kuzviziva.”
371 Magadzirira here? Ndinoda kukuvhundutsai zvishoma.
Kubvutwa kuchava nenzira imwe cheteyo. Kuchave kuri
muhunyoro kwazvo, pasina kupokana kuchava saizvozvo,
kusvikira Kubvutwa kuchauya rimwe remazuva ano uye
hapana achaziva chinhu pamusoro pazvo. Zvino, regai, regai,
regai kusimuka zvino, asi nzverai kwechinguvana chete.
Ndave kuvhara zvechokwadi. Kubvutwa kuchauya nenzira
yakadaro iri nyore kusvikira kutongwa kuchawira pasi,
uye vachaona Mwanakomana wemunhu, uye ivo vachati,
“Takanga tisingafanirwe kuva nezvakati-nezvakati here?



58 SHOKO RAKATAURWA

Uye kwaisafanira kuva naEria anotumwa kwatiri here? Uye
kwaisafanirwa kuva neKubvutwa here?”
372 Jesu achati, “Zvakatoitika, uye imi hamuna kuzviziva.”
Mwari vari muhunyoro. Maona?
373 Zvino, vhiki rino tichapindamune imwe dzidziso yakadzama
zvakanyanya paShoko. Zvino, cherechedzai, Kubvutwa, vachave
vashomakwazvo vachapindamuMwenga iwoyo!Hazvizove…
374 Zvino munoona kuti vadzidzisi vakazviwana sei? Vane
machati, uye vanoenda, voratidza mamiriyoni gumi evanhu vari
kuuya kumusoro kuno; maMethodisti ose, kana ari muparidzi
weMethodisti; kana arimuPentekosti, maPentekosti ose achiuya.
Hazvizombosvika ipapo.
375 Zvichange, zvichida mumwe chete anobva muJeffersonville,
mumwe munhu anongoshaikwa. Ivo vachati, “Zvakanaka,
hamumbofi…” Vamwe vese havazozivi. Pachave nemumwe
achasiya Georgia. Maona? Pachave nemumwe achabva
muAfrica. Uye ngatitii pachange paine vanhu mazana mashanu,
vari kurarama, vachapinda mukushandurwa. Zvino, handiwo—
handiwo mutumbi wechechi. Uyu ndiwo Mwenga. Iyoyo haisi
chechi. Uyu ndiwoMwenga. Maona?
376 Che—chechi ichauya nezviuru, asi munenge muri murumuko
rwunotevera. “Havararami kwenguva inova chiuru chemakore.”
Maona?
377 Asi, muMwenga, kana vanhu mazana mashanu vakasiya
nyika miniti ino chaiyo, pasi rose harimbofa rakaziva
nezvazvo. Jesu akati, “Pachazove nemumwe pamubhedha;
zvino Ndichatora mumwe, ndosiya mumwe.” Apa panguva
yehusiku. “Pachazova nevaviri mumunda,” seri kune rumwe
rutivi rwenyika, “Ndichatora mumwe ndosiya mumwe. Uye
sezvazvaiva mumazuva aNoa, ndizvo zvazvichava pakuuya
kweMwanakomana wemunhu.”
378 Fungai! Zvinhu zvese zvicharamba zvichingofamba
semazuva ese.Mharidzo yekupengereka ichapfuuriramberi, uye,
chinhu chekutanga munoziva, chimwe chinhu, “Mushumiri uyu,
achienda kune imwe nzvimbo, haazombodzoki. Pamwe akaenda
kumasango, kunovhima. Haana kuzombodzoka zvachose.
Uye muchinda uyu akaenda kumwe kunhu. Munoziva here
zvakaitika? Ndinotenda, musikana wechidiki uya, iye—iye
anofanira kunge akatorwa kumwe kunhu, munoziva, mumwe
munhu akatora musikana iyeye ndokumubhinya, zvichida
akamukandira murwizi. Akanga asina munhu waaive naye.”
Hafu yacho…chikamu makumi mapfumbamwe nepfumbamwe
kubva mune zvese…Tingati mumwe chete kubva mune
mamiriyoni zana ega-ega vachazongoziva pamusoro pazvo;
munoona, kunze kwekunge mumwe munhu anomuziva, oti,
“Musikana ari kushaikwa. Mufunge, handisi kunzwisisa. Haana
kumbobvira ambobuda nenzira iyoyo.” Kwete.

379 Uye kana vachiti, “Ma—makuva achazaruka.” Ko makuva
achazaruka sei? Apa, ini—ini handina nguva yekuti ndipinde
mune izvi, zvandanga ndichida. Ndichatofanira kutora
izvi, munoona, kungokuratidzai hunyoro hwaMwari. Uye
calcium iyoyo, potashi, nezvose, kana—kana…Zvese zviri
mauri, zvinokugadzira, zvinongozadza chipunu chimwe chete.
Ndizvozvo chaizvo. Uye izvozvo zvazvinoita, zvinopamuka
zvichidzokera kumweya nehupenyu. Mwari vanongotaura, uye
Kubvutwa kunobva kwauya. Hazvisi zvekuenda kunze uko, uye
Ngirozi dzodzika dzochera makuva, uye dzobuditsa chitunha
chakare chakafa pano. Chii ichocho? Wakazvarwa nechivi,
kutanga kwacho. Asi, Mutsva, wakaitwa uri mumufananidzo
waiwoyo, munoziva. Maona? Kana tiine uyu, tichafa zvakare.
Maona? Hapana munhu…Unoti, “Makuva achazaruka. Vakafa
vachafamba vachibuda.” Ichocho chinogona kunge chiri
chokwadi, asi kwete kuzaruka nenzira yaunoti kuzaruka.
Maona? Ndizvozvo. Maona? Hazvizove saizvozvo.
380 Chichange chiri chakavanzika, nekuti Akati Aizouya
“sembavha husiku.” Akatotiudza kare izvi, Kubvutwa.
381 Zvino kutongwa kuchabva kwarova; chivi, matenda,
zvirwere, nezvimwe zvese. Uye vanhu vachachemera kuti rufu
rwuvatore, apo pakutongwa. “Ishe, sei kutongwa uku kuri
pamusoro pedu, iMi makataura kuti kuchava neKubvutwa
kutanga?”
382 Vachati, “Kwakatouya kare, uye hamuna kuzviziva.” Maona?
Mwari vachizvivanza pachaVo muhunyoro. Oo, ini zvangu!
Zvakanaka. “Zvekuti zvese, zvakatoitika, uye imi hamuna
kuzviziva.”
383 Sei vatendi vasingatende zviratidzo zviri nyore zveKuuya
kwaKe?
384 Vari kutarisira zvinhu zvose izvi zvakataurwa neRugwaro,
uye—uye mwedzi uchadoka pari pakati…kana zuva, pakati
pezuva, uye kuchava nemhando dzese dzezvinhu. Oo, dai
takangova ne…Ndine manotsi akanyorwa pano nezvazvo,
munoona, kuratidza kuti zvinhu zvacho izvozvo chii. Uye
tichazvinzwisisa pakuparurwa kweZvisimbiso izvi vhiki rino,
zvisinei, munoona.Maona?Hezvoka izvo, pazvakatopfuura kare,
uye musina kuzviziva. Onai kana zviri izvo, kana Mutumwa
waShe achizoparura Zvisimbiso izvozvo kwazviri. Rangarirai,
zvakasimbiswa neMitinhirominomwe iyo yakavanzika.Maona?
385 Zvino chii? Sei vanhu vasingakwanisi kutenda hunyoro
huri nyore hweboka revanhu vakaninipa, munoona,
uye nei—Izwi rezviratidzo zvaMwari? Sei vasingagone
kuzvitenda? Sezvazvangogara zviri, Shoko raMwari rechokwadi
richiratidzwa. Ndizvo, vakanyanya kungwara uye vakanyanyisa
kudzidza zvokuti vatende chimiro chiri nyore cheShoko

rakanyorwa. Vanoda kuisa dudziro yavo ivo kwaRiri. “Harireve
izvi. Harireve izvo.” Maona? Rinoreva iZvozvo.
386 Teererai. Regai nditaure izvi, nekukurumidza chaiko, zvino.
Kunyangwe zviratidzo zvinopihwa naMwari pano panzvimbo,
hazvinzwisiswe zvikuru. Ndicho chikonzero muchindinzwa
pamatepi, ndichiti, “Taura zvinotaurwa nematepi. Taura
zvinotaurwa nezviratidzo.” Zvino, kana wakanyatsosvinura,
uchaona chimwe chinhu. Maona? Ndinovimba handifanire kuti
ndichibate muruoko rwangu uye ndokuratidzai. Maona? Maona?
Maona? Uri…Zviri—zviri pano. Tave kumagumo. Maona?
Hongu, changamire. Vakadzidza vakangwara vanozvipotsa.
Zviratidzo zviri nyore, kana zvazarurwamuhunyoro hwakadaro,
kusvikira zvinongofukidza pamusoro pemisoro yevanhu.
Maona?
387 Nokuti ndakaona chiratidzo, ndikakuudzai mose
nezvekuenda kumusoro uko kunovhima, uye, munoziva,
zvakangogumbura vanhu. Uye ipapo Mwari vakazvitumira
kumusoro ikoko nekuda kwechinangwa ichocho, ndokudzoka
ndokunyatsozvidudzira, zvichiratidza kuenda kwaamai vangu,
nezvimwe zvakadaro. Ndokubva ndazodzoka ndokuzvitaura,
zvisati zvaitika. Zvino zvakaitika chaizvoizvo nenzira
yaVakataura kuti zvaizodaro. Maona?
388 Uye, zvakadaro, Johane akauya kunze ikoko chaiko
ndokupupura. Akati, “Ini handisi Mesiya, asi ndiri inzwi reuyo
anodanidzira murenje.”
389 Uye zvakare vadzidzi ivavo vacho vakati, “Seiko, vanyori
vachiti Rugwa-…Rugwaro rwunodzidzisa kuti Eria anofanira
kutanga auya?” Maona? Hunyoro hwaMwari hunoenda,
hunongopfuura napamusoro pemisoro yevanhu.
390 Regai nditore izvi, ndochizovhara. Ndichadaro, nerubatsiro
rwaMwari. Maona? Tarisai. Zvino ngatitsanangurei izvi. Zvino,
ndi—ndine hurombo kuramba ndichikuudzai mese kuti ndava
kuenda, uye zvekare ndorega kuzviita. Maona? Tarisai…
Ndine hurombo nekukuchengetai. Asi, maawa mashoma chete,
tinodzoka.

Tarisai, ngatitorei donhwe zvaro reingi.
391 Zvinhu zvose zvine chinangwa. Maungana pano
mangwanani ano nechinangwa. Ndadya kumba kwenyu,
Charlie; Nellie, mandibikira, nechinangwa. Ini…Zvinhu zvese
zvine chinangwa. Chechi ino yakavakwa nechinangwa. Hapana
chinhu chisina chinangwa nechikonzero.
392 Ngatitorei donhwe zvaro reingi zvino. Munokwanisa
kundinzwa here? [Ungano inoti, “Ameni.”—Mupepeti] Ngatitorei
donhwe zvaro reingi uye toritarisa. Chii ichocho? Donhwe reingi.
Rakabva kupi? Zvakanaka. Ngatitorei donhwe iri reingi zvino,
riri, uye toti iingi nhema. Zvino, ingi iyoyo ine chinangwa.
Inogona kunyora ruregerero rwangu muchiz-…kuti ndibude

muchizarira. Inogona kunyora ruregerero rwangu kubva
muchizarira cherufu. Ndizvo here? Inogona kunyora Johane 3:16,
uye yoponesa mweya wangu nekuItenda. Ndizvozvo here? Kana
kuti, inogona kusaina mvumo yekuuraiwa kwangu. Maona?
Inogona kundipomera paDare reKutongwa. Ine chinangwa.
Ndizvo here?
393 Zvakanaka, ngatitarisei ingi diki iyoyo tione kwayakabva.
Zvino, iingi. Yakaumbwa, nemishonga nezvimwe zvakadaro,
kusvikira yakava ingi. Uye inhema. Ukaidonhedzera pahembe
dzako, inodzitindivadza.
394 Asi takagadzira chinhu chinonzi jiki. Imi madzimai
munoshandisa jiki yeClorox. Zvino, ndikatora donhwe rimwe
chete iroro reingi ndoridonhedzera mubhavhu re—rejiki, zvino
chii chaitika kuingi iyi? Maona? Sei? Jiki yakagadzirwa,
yakavambwa uye mishonga yakagadzirwa, pamwe chete,
zvinoparadza ruvara irworwo zvakanyanyisa kusvikira
usisarwuwane. Zvino, chikamu chejiki imvura.
395 Mvura iH2O, inova hydrogen neoxygen. Uye zvese zviri
zviviri hydrogen neoxygen, zviri zviviri, zvinhu zvinoputika
zvine njodzi. Uye, zvino, hydrogen neoxygen atori madota
chaiwo. Ndizvo zvazviri, ndizvozvo, madota emishonga, madota
bedzi emishonga. Zvino, zvisanganise pamwe chete, zvino
une mvura. Asi, zvipamure, wava nehydrogen neoxygen, uye
wongoramba uchidzokera kumashure.
396 Zvino, mukupinda mune izvi, ngatitorei…Uye handigoni.
Zvino panogona kunge paine vanoshanda nezvemishonga vagere
pano. Uye zvino ndinoda kuzvitaura, nekuti pa—pachava
nevanoshanda nezvemishonga vachange vachizviteerera, ini
handizive magadzirirwo azvo. Asi ndinoda kungozvitsanangura
nenzira yangu yakaninipa, ndichivimba kuti Mwari
vachazvizarura pachaVo mazviri.
397 Tarisai, ndikadonhedzera donhwe reingi iroro muji—ji—
jiki. Chii chinoitika? Pakarepo gwapa dema rinonyangadika.
Haukwanise kuriwana zvakare kana waifanira, raenda.
Hauzomboriona zvakare. Chii chaitika? Zvino, hapana
chaunoona chichibuda pairi. Hauone. Sei usingaone? Nekuti
yapamurwa-pamurwa.
398 Zvino, sainzi ingati, “Yadzokera kumaasidhi ayo
epamavambo.”
399 Maasidhi acho akabva kupi? Maona? Saka, unoti,
“Akabva pane—pane zvimwe zvinhu.” Zvakanaka. Toti,
semuenzaniso, sekuti, “Hutsi hwakagadzira maasidhi.”
Hutsi hwakabva kupi? “Zvino, hwaive, isu tichati, hutsi
hwakagadzirwa nemamolecule.” Mamolecule akabva kupi?
“Akabva kumaatomu.” Maatomu akabva kupi? “Akabva kune
zvemagetsi.” Ko zvakabvepi? “Chiyedza chemuchadenga.”
Munoona, watodzokera kumashure chaiko wadarika pane

zvinogona kuwanikwa, nevanoshanda nezvemishonga, zvino.
Uye, kana chiri chinhu uye chisikwa, chinofanira kubva
kuMusiki.
400 Saka, hauna kugara pano nemasanga. Handisi kurebesa
kusvika natwelve-thirty, kana one o’clock, nemasanga. “Tsoka
dzevakarurama dzinotungamirirwa naJehovha.” Maona?
Pane chimwe chikonzero chazvo. Pane chimwe chikonzero
chekuti utende. Pane chimwe chikonzero chekuti usatenda.
Sezvakangoita i—ingi iyoyo.
401 Zvino ngatizvitsanangudzei. Zvino, chinhu chekutanga, toti,
mushure mekunge tadzokera kune…Tichazvidzosera shure
kusvika kumamolecule. Zvino, tikatora molecule, ndingati,
nhamba 1 yakapetwa nemolecule 9, yakapetwa nemolecule 12.
Zvino, dai ranga riri 11, raibuda riri dzvuku. Asi iro—iro
raifanira kunge riri 12, kuti rive dema.
402 Zvino tichazvitora todzika nazvo kusvika kuatomu. Raiva
atomu. Uye 96 rakapetwa ka +43, zvinopa atomu 1611. Kana dai
ranga riri 1612, ringadai riri repepuro. Maona? Zvino unoramba
uchiripamura zvichienda zvichidzika.
403 Zvinoratidza kuti paiva nechimwe chinhu kumashure
uko, pakutanga kwazvo. Anongori mafungiro zvawo emazuva
ese. Chisikwa. Chinotofanira kuva neMusiki wacho. Zvino
chakabuda chichibva kune Musiki, uye zvadaro chakatemerwa
ndokuiswa mune izvi, zvakasiyana. Zvino, sainzi haikwanise
kutora atomu B16 rakapetwa ka12, rakapetwa ka14, rakapetwa
chero kangani zvako, kunze saizvozvo, kugadzira izvozvo.Mwari
ndivo vakatozviita izvozvo.
404 Uye zvakare zvinodzika kusvika panzvimbo pazvinosvika
pakuva maatomu, zvino sainzi yochigona kutanga kuzvibata.
Zvino zvinobva zvachiva mamolecule, ipapo vanobva vatanga
kuzviona zviri nani. Zvobva zvadzika, kubva ipapo, kuva
chimwewo chinhu. Zvino, chinhu chekutanga, zvinova
mishonga, zvino vochibva vasanganisa iyi pamwe chete.
405 Zvino, paya munhu, asati atadza. Ndava kuvhara, asi
usazvipotse. Munhu paakatadza, akazvipatsanura kubva
kuna Mwari, ndokuyambuka mukaha mukuru, ndokuzviisa
murufu kurutivi rwuno. Akaenda. Hapana nzira yekudzokera.
Chaizvoizvo. Hapana nzira yekuti adzokere. Asi zvino
paakadaro, Mwari vakagamuchira chinotsinhanisa, chakange
chiri gwayana, kana mbudzi, kana gwai, kana chimwe chinhu,
kuitira ropa; izvo zvakataurwa nezvazvo naAdhamu, kana
kuti—kana kuti naAbhero akataura nezvazvo, kune rimwe divi
remukaha.
406 Kudivi iroro, iye mwanakomana waMwari. Iye mwana
waMwari. Ndiye mudyi wenhaka yenyika. Anokwanisa kutonga
zvisikwa. Anogona kutaura kuti zvinhu zvivepo. Handiti, iye
musiki, pachake. Iye mwana waMwari.

407 Asi, paakayambuka, akapatsanura humwanakomana
hwake. Iye mutadzi, pamasikirwo. Ari pasi pemaoko pamwe
nehutongi hwaSatani.
408 Zvino Mwari vakatora chibayiro, mushonga, weropa,
asi ropa renzombe nerembudzi harina kubvisa chivi.
Rakangofukidza chivi. Kana ndine chidzvanga chitsvuku
paruoko rwangu, zvino ndochifukidza nechinhu chichena,
chidzvanga chitsvuku chichiripo.Munoona, chichiripo.
409 Asi Mwari vakatumira zasi, kubva Kudenga, jiki yekuitira
chivi. Yaiva Ropa reMwanakomana waVo Vomene. Kuti, kana
chivi chedu chareururwa chikadonhera mujiki yaMwari,
edza kuchiwana zvakare! Ruvara rwechivi rwunodzokera
kuburikidza nemuvarevereri, uye rwuchidzika nemunguva,
kusvikira rwarova mupomeri, Satani, uye rwogara paari
kusvikira paZuva reKutongwa.
410 Chii chinoitika kumwanakomana? Anova muruwadzano
rwakakwana naBaba zvakare, akamira kune rumwe rutivi
rwemukaha, pachisina rangariro yechivi chaimupomera.
Pasisina, pasisina gwapa rejiki rinogona kuonekwa chero kupi
zvako. Akasunungurwa. Hareruya! Sezvakangoita Clorox iya,
kana kuti ingi iya haichakwanise kuva ingi zvachose, nekuti
yapamurwa-pamurwa uye yadzorerwa zvakare. Uye kana
chivi chakareururwa chareururwa uye chikanyikwa mune…
Murume kana mukadzi akanyikwa muRopa raJesu Kristu,
zvinouraya zviratidzo zvacho zvese. Uye molecule rose rechivi
rinodzokera kuna dhiyabhore, ronoiswa paari kusvika paZuva
riya reKutongwa, uko magumo ake eKusingaperi achakandirwa
muDziva reMoto. Uye mukaha wavharwa, uye usingachazouye
mundangariro zvakare. Uye munhu anomira akaruramiswa,
semwanakomana waMwari. Hunyoro!
411 Mosesi, ari pasi peropa renzombe nembudzi, nekupupura
kwake muShoko raMwari! Zvino Mwari vaigona kutora
munhuwo zvake iyeye, voisa Mashoko aVo mumuromo make.
Zvino akaratidza kuti akanga ari muranda waJehovha,
nekuti aikwanisa kufamba kunze uko uye Jehovha vaitaura
naye nechiratidzo. Akabuda, ndokutambanudzira maoko ake
kumabvazuva.
412 Uye zvino, rangarirai, Mwari vakanga vataura naye.
Ipfungwa yaMwari. Mwari vanoshandisa munhu. Mwari
vakataura naye. Ndizvozvo. Vakati, “Enda utambanudzire
tsvimbo iyoyo, irimuruoko rwako, kumabvazuva, uti, ‘Nhunzi!’”
413 Mosesi, ari pasi peropa rembudzi iyoyo, makwai,
akafamba kunze ikoko ndokutora tsvimbo iyi, akanongedza
kumabvazuva. “ZVANZI NAJEHOVHA. Ngakuve nenhunzi!”
Haana kumbonzwa kana nhunzi. Akafamba ndokudzokera.
Zvatotaurwa kare. Ipfungwa, zvino yataurwa, yaratidzwa.



64 SHOKO RAKATAURWA

IShoko raMwari zvino. Rapindamumiromo yemunhu, munhuwo
zvake ari pasi peropa renzombe, nzombe kanambudzi.
414 Chinhu chekutanga munoziva, nhunzi yegirinhi yakatanga
kubhururuka ichitenderera. Chinhu chinotevera munoziva,
dzakange dzava mapaundi mashanu payadhi imwe. Chaiva
chii? Raiva Shoko raMwari, rakataurwa kubudikidza naMosesi,
Musiki. Nekuti, pasi peropa, akanga akamira muHupo
hwaMwari, uyeMashoko ake pachake akanga asiri shoko rake.
415 “Kana muchigara maNdiri, uye Mashoko aNgu achigara
mamuri, zvino kumbirai chero chamunoda, muchachipihwa.”
Chechi yakamira papi?
416 “Ngakuve nematatya!” Zvino makanga musina kana datya
munyika. Muawa imwe chete, akanga ava matutu akadzika
mafiti gumi, munzvimbo. Chaiva chii? Vakanga vari Mwari,
Musiki, vakazvivanza pachaVomumunhuwo zvake.
417 Zvino ndinoda kukubvunzai chimwe chinhu. Kana ropa
renzombe kana rembudzi richishandiswa sejiki, iro rinongogona
kufukidzira chete, richigona kuisa munhu panzvimbo yekutaura
Shoko raMwari rekusika nekuita kuti nhunzi dzivepo,
ungagumburwa sei nejiki yeRopa raJesu Kristu Uyo akakwanisa
kutaura kuti tsindi kana chimwe chinhu chivepo?
418 Usazviita, usagumburwa nekuda kwehunyoro. Tenda kuti
Vanoramba vari Mwari. Oo, ini zvangu! Kuregererwa kwechivi!
Oo, ndinoshuva sei kuti dai ndaigona…
419 Zvino, muna Marko 11:22, “Kana ukati kugomo iri,
‘Suduruka,’ uye usingapokani mumwoyo mako, asi wotenda kuti
zvawataura zvichaitika, oo, unogona kuva nezvawataura.”
420 Ini zvangu, ndine mapeji matatu kana mana. Tinofanira
kungozvisiya zvakadaro. Maita henyu.
421 Mwari vachizvivanza pachaVo muhunyoro. Hamusi kuona
here? Pane chimwe chinhu chakatsveyama pane imwe nzvimbo.
Pane chimwe chinhu chakatsveyama pane imwe nzvimbo. Kana
Mwari vakataura chirevo, haVangarevi nhema. Vakaita vimbiso.
Maona? Vanozvivanzamuhunyoro. Zviri nyore kwazvo!
422 Vakafunda nevari kufunda vanoti, “Aa, ndizvo…
Oo, kuverenga pfungwa kana chimwe chinhu. Munoziva,
ndizvo…”
423 Mwari vanogona kuzviunza pachaVo vachidzika
nemumakwara enguva, uye vokuudza zvekumashure uko
chaizvoizvo zvakaitika, vokuudza chaizvoizvo zvauri nhasi,
nezvauchazova munguva ichauya. Izvozvo zvichiri kudaro nejiki
yaJesu Kristu, Anogona kutora mutadzi omuchenesa nejiki
Imomo, zvino omira muHupo hwaMwari.
424 “Zvino kana muchigara maNdiri, uye Mashoko aNgu ari
mamuri; munogona kukumbira zvamunoda, zvino zvichaitwa.
Uyo anotendamaNdiri, mabasa aNdinoita naiye achaaitawo.”

425 “MunoNdipomera mhosva sei? Oo, mirairo yenyu imi
haina here kuti avo vakavingwa neShoko raMwari, vaporofita,
hamuna kuvadana here kuti ‘vamwari’? Zvino mungaNdipa
mhosva sei kana Ndichiti Ndiri Mwanakomana waMwari?”
Vanotadza kuzviona. Vanotadza kuzviona.
426 Zvino, Chechi, muMharidzo dziri kuuya, kubva manheru
ano zvichienda mberi, musatadze kuzviona. Maona? Onai
zuva ratiri kurarama mariri. Uye, rangarirai, Ropa raJesu
Kristu rinoendesa chivi kure-kure newe, kwazvisingambove
mundangariro dzaMwari, zvachose. Rinobvisa gwapa rose.

Chivi chainge chasiya gwapa dzvuku:
Akachishamba chikachena semazaya echando.
Zvino pamberi peChigaro chehushe,
Ndinomira maAri ndakakwana.

427 Oo, ini zvangu, ndingave ndakwana sei? Ndingava
ndakakwana sei? Nekuti Ropa; kwete ini, asi Ropa iroro rinomira
pakati paMwari neni. NdakaRigamuchira. Uye Vakariisa…
Ndiri mutadzi, asi iVo ndiMwari. Asi chinoumba ropa chinomira
pakati pangu, chinouraya chivi, saka Mwari vanondiona
ndakachena semvu—mvura iri mu—iri mujiki. Chivi changu
chaenda. Hachitombokwanise kusvika kwaVari, nekuti pane
Chibairo chiripo ipapo.
428 Kutenda kwedu kuripi kwekutenda Shoko raMwari riri
nyore? Izvo chaizvo zvakangotaurwa naMwari, kuVatora
paShoko raVo. Mwari vanoZvivanza zvino muhunyoro, muboka
duku rakaninipa, asi rimwe remazuva ano VachaZviratidza
sezvaVagara vachiitamumazuva akapfuura.MunoMuda here?

NdinoMuda, ndinoMuda
Nokuti ndiYe akatanga kundida
Ndokutenga ruponeso rwangu
Pamuti weKarivhari.

429 MunoMuda here? Ini zvangu, haAshamise here? Ndine
tariro uye ndinovimba kuti Mharidzo ichaburitsa zvaYanga
yakarongerwa kuti iite, kuti Ichakusvitsa kunzvimbo
yausingatsvage zvinhu zvinobata meso, kana zvimwe…
Paunoona Mwari muhukuru, wotarisa kuninipa kwazvakaita,
uye zvadaro uchaonaMwari. UsaVatsvaga…
430 Erisha paakanga adzokera mubako riya, hutsi hwakapfuura
nepo, ropa, kutinhira, mheni; uye, munoona,mhando dzose dziya
dzekutekenyedzwa kwatakava nako, ropa kumeso nemumaoko,
nekutekenyedzwa nezvose. Hazvina kumbobvira zvakanetsa
muporofita iyeye. Akangorara ipapo kusvikira anzwa Izwi diki
rakadzikama, (Chaiva chii?) Shoko, akabva afukidza chiso chake
ndokubuda panze. Munoona, ndizvo zvaRaiva.
431 Rangarira, shamwari, usatsvage zvikuru, zvihombe…
Unoti, “Mwari, Vanotaura pamusoro pezvinhu zvikuru,

zvihombe. Pachasvika nguva pachange paine izvi, izvo, kana
zvimwewo, zvinhu zvikuru zvihombe.” Ndinovimbamuri kubata
zvandiri kutaura nezvazvo. Maona? “Zvinhu zvikuru, zvihombe,
munoona! Uye, oo, kana izvi zvaitika, zvichange zviri zvikuru,
zvihombe sezvizvi.”
432 Uye zvichave zvakaninipa kwazvo, uchapotsa chinhu
chacho chose, uchingoenderera mberi. Maona? Uye uchazotarisa
kumashure woti, “Zvakanaka, hazvina kumbobvira
zvakauya…” Munoona, zvakapfuura nepamusoro chaipo,
uye hauna kana kumbobvira wakaZviona. Zvakangopfuura.
Munoona, zviri nyore kwazvo. Maona? Mwari vanorarama
muhunyoro, munoona, kuti vaZviratidze muhukuru. Chii
chinoVaitamukuru? Nekuti Vanogona kuZvirerutsa.
433 Munhu mukuru, ane mukurumbira haagone kuzviita
munyoro; anofanira kuva anoremekedzwa. Maona? Asi haasati
akura zvakakwana. Kana akura zvakakwana, anobva adzika
zasi sezvizvi, munoona, anogona kuzvininipisa.
434 Sezvakataurwa nemutsvene wekare kumusoro uko
kuChicago, “Muchinda uya akakwira kumusoro, nedzidzo
yose nezvimwe.” Akati, “Akadzika, akundikana, musoro
wakarembera. Achifamba achibuda, akundwa.” Akati, “Dai
akwira nenzira yaadzika nayo, angadai adzika nenzira
yaakakwira nayo.” Saka, ndizvozvo. Maona?
435 Zvininipise. Ingova wakaninipa. Usaedza kuva wakasiyana.
Ingo—ingoda Jesu. Maona? Iti, “Ishe, kana muine chero nduru
mumoyomangu, kana paine chakatsveyama, Baba, handidi kuva
ndakadaro. Zvibvisei. Handidi kuva ndakadaro. Oo, ndinoda
kuverengwa semumwe wavo, muZuva iroro, Ishe. Uye ndinoona
Zuva racho richiswedera.”
436 Munoona Zvisimbiso izvi zvichitanga, kana Mwari
vakaZvizarura kwatiri. Rangarirai, ndiVo voga vanogona
kuzviita. Takazembera paVari. Mwari vakuropafadzei.
437 Uye zvino ndinofunga kuti mufundisi wedu achava neshoko
renyu, rekutaura; kana rekuti ivo vataure, waro, kwa—kwamuri,
tisati tasangana zvakare masikati ano. Uye ndinofunga kuti
shumiro icha…Shumiro yenziyo nasix-thirty, mufundisi?
Uye iri…[Hama Neville vanoti, “Inotanga nasix-thirty.”—
Mupepeti] Six-thirty. Uye iri…[“Mikova inovhurwa nasix.”]
Mikova inovhurwa nasix. Shumiro yenziyo ichatanga nasix-
thirty.
438 Zvino Ishe vachitendera, ndichange ndichitaura, manheru
ano, pamusoro pechidzidzo cheBhuku rakaSimbiswa Kanomwe.
Uyezve, Muvhuro manheru, mutasvi webhiza jena. Chipiri
manheru…Mutasvi webhiza dema, Chitatu manheru.
Bhiza rakachenuruka, bhiza pfumbu. Uye nemutasvi
webhiza dzvuku. Uyezve tozopinda mune chechitanhatu…
chechina, chechishanu, nechechitanhatu, uyezve Svondo



MWARI VACHIZVIVANZA PACHAVO MUHUNYORO,… 67

manheru. Mangwanani eSvondo inotevera, zvichida shumiro
yekunamatira vanorwara. Handizive.
439 Zvino rangarirai, takumikidzwa kunaShe, pachedu pamwe
nechechi, kuitira shumiro yaMwari.Mwari vakuropafadzei.
440 Nda—ndanonoka neawa imwe chete. Munondiregerera
here? [Ungano inoti, “Ameni.”—Mupepeti] Ini—ini handidaro,
munoona, handirevi kuita izvozvo. Asi, munoona, ndi—
ndichangova nemi vhiki rino, ndozochienda zvakare. Uye
handizive kwandichange ndichienda; kwaAnongotungamira
chete. Uye ndinoda kuisa miniti yega-yega yandinogona, nekuti
ndinoda kugara nemi muna Ziyendanakuenda.

Mwari vakuropafadzei. Zvino, Hama Neville. 

